
1 Réamhrá, Feidhm agus Struchtúr 

 

1.1  Tá an Scéim Thacaíochta Leictreachais In-athnuaite (RESS) nua forbartha ag an 

Aire d'Éirinn. Is é aidhm an RESS giniúint leictreachais ó fhoinsí in-athnuaite a chur 

chun cinn. Is laistigh de chomhthéacs an Phlean Gníomhaíochta don Aeráid agus 

Pacáiste Fuinnimh Ghlain an Aontas Eorpaigh (Pacáiste Fuinnimh Ghlain AE) atá 

an scéim nua frámáilte, go háirithe an Treoir maidir le Fuinneamh In-athnuaite agus 

forbairt Plean Náisiúnta Fuinnimh agus Aeráide na hÉireann arna nuashonrú ag 

Plean Gníomhaíochta Aeráide na hÉireann. Beidh an RESS ag teacht le Pacáiste 

Fuinnimh Ghlain AE agus le Treoirlínte an AE ar Threoirlínte um Chúnamh Aeráide, 

Fuinnimh agus Comhshaoil.Beidh an RESS ag brath ar fhórsaí iomaíocha chun 

uaillmhianta fuinnimh in-athnuaite a ghnóthú ag an gcostas indéanta is ísle ar 

chustaiméirí agus, san am céanna, éagsúlacht teicneolaíochta agus rannpháirtíocht 

shuntasach pobail a sheachadadh. 

 

1.2  Leagtar amach sa doiciméad seo na téarmaí agus coinníollacha a bheidh i 

bhfeidhm sa chéad chomórtas a bhaineann go sainiúil le gaoth amach ón gcósta 

a eagrófar faoin RESS agus le riarachán leanúnach dámhachtainí a dhéantar i 

gCeant ORESS 1. 

 

1.3  Is mar seo a leanas atá struchtúr an doiciméid seo: 

 

• Mír 1 ina bhfuil achoimre ar phrionsabail uileghabhálacha RESS 

 

• Mír 2 ina bhfuil forálacha míniúcháin agus léirthuisceana 

 

• Mír 3 ina bhfuil bonn dlíthiúil ORESS 1 

 

• Mír 4 ina leagtar amach róil an Mhonatóra Ceant agus an Iniúchóra Margaidh 

 

• Mír 5 ina leagtar amach an cineál tacaíochta a ghabhann le ORESS 1 

 

• Mír 6 ina leagtar amach na paraiméadair a bhaineann le Ceant ORESS 1, lena 

n-áirítear an spriocmhéid, riachtanais incháilitheachta, riachtanais Tairiscintí 

agus na rialacha roghnaithe buaiteora 

• Mír 7 ina leagtar amach na gnéithe pobail de ORESS 1 

 

• Mír 8 ina leagtar amach oibleagáidí Iarrthóirí Rathúla 

 

• Mír 9 ina leagtar amach (a) na próisis a úsáidfidh an TSO chun Ceant ORESS 

1 a riar, lena n-áirítear an próiseas iarratais agus (b) an próiseas cáilithe a 

ghabhann leis 

 

• Mír 10 ina leagtar amach cearta cosanta an Aire maidir le ORESS 1 

 

• Mír 11 ina leagtar amach téarmaí agus coinníollacha breise ginearálta a 

bhaineann le ORESS 1 

 

• Iarscríbhinn A ina leagtar amach an cineál Comhaontú Feidhmiúcháin a 

thabharfar d'Iarratasóirí Rathúla i gCeant ORESS 1, lena n-áirítear: (i) an cineál 

Slándáil Feidhmíochta atá le cur ar fáil ag Iarratasóirí Rathúla agus (ii) an cineál 

Litir Thairisceana a thabharfaidh an tAire d'Iarratasóirí Rathúla, de réir na 

dTéarmaí agus Coinníollacha seo 

 

• Iarscríbhinn B ina leagtar amach Ceistneoir Airgeadais nach mór a chomhlánú 

agus a sheoladh ar ais go dtí an tAire 

 

• Iarscríbhinn C ina leagtar amach Ceistneoir Plean Seachadta Tionscadail nach 

mór d'Iarratasóirí Rathúla a chomhlánú 

 

1.4  Áirítear na nithe seo a leanas le buneilimintí an RESS: 

 

• Ceapadh é chun infheistíocht a chur chun cinn i nginiúint fuinneamh in-

athnuaite le go gcuirfear le huaillmhian na hÉireann gur leictreachas in-

athnuaite suas le 80% den iomlán, agus sprioc fuinnimh in-athnuaite 32% faoi 

2030 an AE, laistigh de chreat atá bunaithe ar cheant iomaíoch, cost-

éifeachtúil.  

 

• Ceapadh é chun réimse is leithne cuspóirí beartais a sheachadadh, lena n-

áirítear: 

o soláthar conairí agus tacaí do phobail páirt dhíreach a ghlacadh i 

dtionscadail fuinnimh in-athnuaite; 

 

o an meascán teicneolaíochta leictreachais in-athnuaite (éagsúlacht na 

dteicneolaíochtaí) a leathnú; agus 

 

o slándáil fuinnimh, inbhuanaitheacht fuinnimh a mhéadú agus cost-

éifeachtúlacht beartas fuinnimh a chinntiú. 

 

1.5  Ar bhonn comhuaineach le Comhaontuithe Ceannach Cumhacht Chorparáideach 

(CPPA), cuirfear ar fáil leis an RESS (i gcomhar le scéimeanna tacaíochta in-

athnuaite a bhí ann cheana agus CPPAnna) suas le 80% de leictreachas in-

athnuaite faoi 2030. Beidh sé sin faoi réir an leibhéal soláthair cost-éifeachtúil a 

shocrú agus bunaithe ar an treocht chun ionchur na hÉireann i sprioc fuinnimh in -

athnuaite AE 2030 a chomhlíonadh faoi mar atá leagtha amach i bPlean Náisiúnta 

Fuinnimh agus Aeráide na hÉireann chomh maith leis na spriocanna náisiúnta atá 

leagtha amach i bPlean Gníomhaíochta Aeráide na hÉireann. 

 

Tá an RESS á fheidhmiú trí shraith de chomórtais leictreachais in-athnuaite agus 

de réir plean ceant leictreachais in-athnuaite, ina dtabharfar amlínte agus 

acmhainní táscacha. Tá an RESS ag cur le dearaí nua atá i bhfeidhm ar fud an 

Aontais Eorpaigh. Ceapadh é i gcomhthéacs Phacáiste Fuinnimh Ghlain an AE 

agus fhorálacha na Treorach maidir le Fuinneamh In-athnuaite ar scéimeanna 

tacaíochta fuinnimh in-athnuaite go háirithe. 

 

1.6  Trí eintiteas go príomha a bheidh páirteach i bhfeidhmiú RESS. Is iad sin, an tAire 

(nuair is infheidhme, ainmní an Aire ag gníomhú ar son an Aire), an tÚdarás 

Rialála agus an TSO.  

An tAire atá freagrach as ceapadh beartas RESS (lena n-áirítear comórtais RESS 

a eagrú), cinntí a bhaineann le ceantanna RESS agus forbairt téarmaí agus 

coinníollacha a bhaineann le gach ceant RESS. An tAire atá freagrach fosta as 

dátaí agus rialacha follasacha a shocrú chun tionscadail a sheachadadh faoi mar 

a fhoráiltear i gComhaontú Feidhmiúcháin ORESS 1 chun a chinntiú go dtabharfar 

líon ard tionscadal chun críche. 

 

An tÚdarás Rialála atá freagrach as comhairle a thabhairt don Aire maidir le 

soláthar féideartha RESS do gach comórtas RESS, paraiméadair comórtais i leith 

gach ceant RESS, an Monatóir Ceant a cheapadh agus a mhaoirsiú agus as 

riarachán agus áireamh leanúnach íocaíochtaí RESS tríd an Tobhach PSO ar aon 

dul le forálacha atá leagtha amach i dtéarmaí agus coinníollacha gach ceant 

RESS ag an Aire. 

 

An TSO atá freagrach as riar comórtais RESS ar aon dul le forálacha atá leagtha 

amach i dtéarmaí agus coinníollacha gach ceant RESS agus de bhun Oibleagáidí 

Seirbhíse Poiblí a cuireadh i bhfeidhm faoi Alt 39 den Acht. 

 

1.7  Is iad seo a leanas na freagrachtaí sainiúla atá le comhlíonadh ag an TSO maidir 

leis an RESS: 

 

• sraith de phróisis oibríochta a riar i gcomhair comórtas faoi mar a shocraigh an 

tAire agus mar a fhoráiltear ina leith i dtéarmaí agus coinníollacha an chomórtais 

RESS atá i gceist; 

 

• próiseas iarratais, incháilitheachta agus tairisceana iomaíche a riar faoi mar a 

shocróidh an tAire agus a fhoráiltear ina leith i dtéarmaí agus coinníollacha an 

chomórtais ábhartha RESS; 

 

• anailís a dhéanamh chun tacú leis an Aire de réir mar is cuí chun comórtas a 

shocrú faoi mar a fhoráiltear ina leith i dtéarmaí agus coinníollacha an chomórtais 

ábhartha RESS; 

 

• torthaí comórtas RESS a chur faoi bhráid an Aire agus an Údaráis Rialála; agus 

 

• tuairisciú leis an Aire ar chomhlíonadh oibleagáidí TSO mar atá sonraithe thuas 

sna Téarmaí agus Coinníollacha seo. 

 

1.8  Is le ORESS 1 amháin a bhaineann na Téarmaí agus Coinníollacha seo. Beidh 

ceantanna agus tacaí RESS amach anseo faoi réir a leithéid de théarmaí agus 

coinníollacha faoi mar a eiseofar i leith ceantanna agus tacaí RESS amach anseo. 

Is ar mhaithe le faisnéis amháin a chuirtear ar fáil gach cur síos ar agus tagairt do 

cheantanna agus tacaí RESS amach anseo agus níor chóir iad a bhreithniú 

ionann is go gcruthaíonn siad oibleagáidí ceangailteacha nó go bhforchuireann 

siad cearta agus dualgais ar aon duine. 

 

1.9  Ceapadh ORESS 1 le bheith ar aon dul le hAirteagail 107 go 109 den Chonradh 

ar Fheidhmiú an Aontais Eorpaigh le cois gach riail, rialachán, threoir agus fhógra 

bainteach de chuid an Aontais Eorpaigh a bhaineann le cúnamh stáit . 

 

1.10  Tá ORESS 1 faoi réir gach aon imréiteach a éilíonn Coimisiún AE agus an cead, 

imréiteach nó ceadúnas a d'fhéadfadh a bheith de dhíth ar aon fhoras inniúil 

rialála nó reachtúil. Chun amhras a sheachaint, coimeádann an tAire an ceart na 

Téarmaí agus Coinníollacha seo a leasú de thoradh fógraí le Coimisiún AE de 

bhun Airteagail 107 go 109 den Chonradh ar Fheidhmiú an Aontais Eorpaigh. 

 
1.11  Is é ORESS 1 an chéad cheant de thrí cheant ar a laghad atá beartaithe a 

bhainfidh go sonrach, ó thaobh na teicneolaíochta de, le Gaoth Amach ón gCósta.  

 
1.12  Aithníonn an tAire go mbeidh infheistíocht shuntasach déanta ag Iarratasóirí 

Incháilithe Cheant ORESS 1 ina dtionscadail. Mar sin de, níltear ag dúil nach 

bhféadfaidh Iarratasóirí Incháilithe nach n-éireoidh leo i gCeant ORESS 1 cur 

isteach ar ORESS 2, an dara ceant Gaoth Amach ón gCósta (a fhad is go 

gcomhlíonfaidh siad na Téarmaí agus Coinníollacha seo). Mar sin féin, ar aon dul 

le beartas Rialtais agus an t-aistriú beartaithe go dtí córas atá bunaithe ar 

phleananna, ní dócha go mbeidh Iarratasóirí Incháilithe nach n-éireoidh leo i 

gCeant ORESS 1 incháilithe ar a bheith páirteach sa tríú ceant Gaoth Amach ón 

gCósta, ORESS 3, ná in aon cheant RESS Gaoth Amach ón gCósta ina dhiaidh 

sin. 

 

1.13  Faoi réir Airteagal 6 den Treoir um Fhuinneamh In-athnuaite, coimeádann an tAire 

an ceart aon fhoráil, Mír nó cuid de na Téarmaí agus Coinníollacha seo a athrú nó 

a leasú, lena n-áirítear de thoradh aon treoir, coinníoll nó riachtanas aon chead, 

imréiteach nó ceadúnas den saghas. 

 

1.14  Féadann an tAire (faoina rogha féin agus faoi réir faomhadh ábhartha cúnamh 

stáit) an leibhéal tacaíochta atá le cur ar fáil a athrú de bhun na dTéarmaí agus 

Coinníollacha seo ar aon dul leis na critéir chuspóra seo a leanas: 

 

• cinnteacht infheisteoirí a chur chun cinn agus inmharthanacht airgeadais 

Thionscadail ORESS 1 ar bronnadh Dámhachtain orthu a chosaint; 

• athruithe i socruithe margadh leictreachais agus in áirimh ioncam margaidh de 

chuid an Údaráis Rialála a éascú; 

 

• leas gearrthéarmach agus fadtéarmach tomhaltóirí leictreachais a chur chun 

cinn maidir le hiontaofacht, inacmhainneacht agus inbhuanaitheacht 

leictreachais in Éirinn; agus 

 

• comhréireacht agus trédhearcacht in oibriú ORESS 1 a chinntiú. 

2 Sainmhínithe agus Léirmhínithe 

 

2.1  Sna Téarmaí agus Coinníollacha seo, seachas mar ar gá sa chomhthéacs, is iad 

na bríonna seo a leanas a bheidh le téarmaí a bhfuil ceannlitir leo a úsáidtear ach 

nach sainmhínítear in áit eile: 

 

“Acht” an bhrí atá leis, An tAcht um Rialáil Leictreachais 1999 (arna leasú). 

 

“Cumhacht Ghníomhach” an bhrí a tugadh don téarma sin i gCód Trádála agus 

Socraithe SEM an bhrí atá leis. 

 

“Cleamhnaí” an bhrí atá leis, maidir le haon chomhlacht atá inchorpraithe in Éirinn 

nó in aon dlínse eile, aon chomhlacht sealbhaíochta de chuid an chomhlachta sin, 

aon fhochomhlacht de chuid an chomhlachta sin nó aon fhochomhlacht de chuid 

aon chomhlacht sealbhaíochta de chuid an chomhlachta sin, i ngach cás de réir 

na brí atá leis na téarmaí sin in Ailt 7 agus 8 d'Acht na gCuideachtaí 2014 in 

Éirinn. 

 

“An Bord Pleanála” an bhrí atá leis, an t-údarás a bunaíodh faoin Acht Rialtais 

Áitiúil (Pleanáil agus Forbairt) 1976 (arna leasú ó am go chéile) agus atá 

freagrach as, i measc nithe eile, cinneadh faoi achomhairc agus nithe áirithe eile 

faoin Acht um Pleanáil agus Forbairt 2000 (arna leasú ó am go chéile) . 

 

“Iarratasóir” an bhrí atá leis, duine a chuireann isteach ar incháilitheacht i gcomhair 

Cheant ORESS 1 maidir le Tionscadal ORESS 1. 

 

“Iarratas ar Incháilitheacht” an bhrí atá leis, iarratas atá le cur isteach ag 

Iarratasóir ar incháilitheacht i gcomhair Ceant ORESS 1 maidir le Tionscadal 

ORESS 1. 

 

“Iarratas ar Athbhreithniú” an bhrí atá leis, iarratas ag Iarratasóir ag iarraidh ar 

an TSO Cinneadh Sealadach ar Incháilitheacht maidir le hiarratas ar 

Incháilitheacht a athbhreithniú. 

 

“Pacáiste Faisnéise ar Cheant”. an bhrí atá leis, an pacáiste faisnéise a 

ullmhaíonn an TSO de réir Alt 9.4.1 de na Téarmaí agus Coinníollacha seo 

d'fhonn Iarratasóirí Incháilithe a chur ar an eolas faoi uainiú, riachtanais agus 

próisis Ceant ORESS 1.  

 

“Dáta Foilsithe Pacáiste Faisnéise ar Cheant” an bhrí atá leis, dáta 

sceidealaithe foilsithe an Phacáiste Faisnéise ar Cheant.  

 

“Monatóir Ceant” Tá sainmhíniú air seo in Alt 4.1 de na Téarmaí agus 

Coinníollacha seo. 

 

“Toirteanna atá ar Fáil” Tá sainmhíniú air seo in Alt 6.2.1 de na Téarmaí agus 

Coinníollacha seo. 

 

“Dámhachtain” nó “Dámhachtainí” an bhrí atá leis, bronnadh Tacaíocht 

ORESS 1 ar Iarratasóirí Rathúla. 

 

“Banna Tairisceana” an bhrí atá leis, an t-urrús airgid thirim atá le taisceadh ag 

Iarratasóir i leith Iarratas ar Incháilitheacht de réir na dTéarmaí agus 

Coinníollacha seo. 

 

“Dáta Taiscthe Banna Tairisceana” an bhrí atá leis, an lá deiridh a bhféadann 

Iarratasóir Banna Tairisceana a thaisceadh sa Chuntas TSO RESS agus an TSO 

glacadh leis agus bíonn an dáta le foilsiú sa Phacáiste Faisnéise ar 

Incháilitheacht. 

 

“Méid Riachtanach Banna Tairisceana” Tá sainmhíniú air seo in Alt 6.3.13 de 

na Téarmaí agus Coinníollacha seo. 

 

“Coiste CBF” – tá sainmhíniú air seo in Alt 7.3.2 de na Téarmaí agus 

Coinníollacha seo. 

 

“Spriocphobal Áitiúil CBF” – tá sainmhíniú air seo in Alt 7.3.6 de na Téarmaí 

agus Coinníollacha seo. 

 

“Plean Gníomhaíochta Aeráide” an bhrí atá leis, an plean gníomhaíochta 

aeráide chun tabhairt faoin gcliseadh aeráide a d'fhoilsigh an Roinn Cumarsáide, 

Gníomhaíocht Aeráide agus Comhshaoil ar an 17 Meitheamh 2019 agus 

uasdátuithe air. 

 

“Dáta Tosaigh” an bhrí atá leis, an dáta ar a n-eisíonn an Gineadóir fógra dul ar 

aghaidh (nó a chómhaith) faoina phríomhthionscadal tógála (.i. conradh EPC nó 

conradh soláthar tuirbín) maidir le Tionscadal ORESS 1. 

 

“Oibríocht Tráchtála” an bhrí a tugadh don téarma sin sa Chomhaontú 

Feidhmiúcháin. 

 

Beidh le “Dáta Oibriúcháin Tráchtála” an bhrí a thugtar don téarma sin sa 

Chomhaontú Forfheidhmithe. 

 

Sainmhínítear “Ciste Sochar Pobail” nó “CBF” in Alt 7.1.1 de na Téarmaí agus 

Coinníollacha seo. 

 

“Oifig um Chlárú Cuideachtaí” nó “CRO” an bhrí atá leis, Oifig um Chlárú 

Cuideachtaí na hÉireann. Is é sin an stór lárnach ar fhaisnéis phoiblí reachtúil ar 

chuideachtaí agus ainmneacha gnólachtaí in Éirinn. 

 

“Praghas DAM” an bhrí atá leis, an praghas a thagann de thoradh an Mhargaidh Lá 

chun Cinn  

 

“Margadh Lá chun Cinn” nó “DAM” an bhrí atá leis, an margadh lá chun cinn a 

bhfuil cur síos míne air i Rialacha SEMOpx, lena n-áirítear an "Mír Mhargaidh 

Ceant Lá chun Cinn" laistigh den sainmhíniú ar an nath sin i Rialacha SEMOpx 

agus in aon sraith rialacha a tháinig rompu. 

 

“Cainníocht Mheasta Fuinnimh”. Tá an bhrí leagtha amach in Alt 6.8.4 de na 

Téarmaí agus Coinníollacha seo. 

 

“Praghas Measta Tairisceana” Tá an bhrí leagtha amach in Alt 6.8.5 de na 

Téarmaí agus Coinníollacha seo. 

 

“Íocaíocht Difríochta”. Tá an bhrí leagtha amach in Alt 5.2.5 de na Téarmaí agus 

Coinníollacha seo. 

Ciallaíonn “Oibreoir Córas Dáilithe” nó “OCD” ESB Networks DAC ina ról mar 

Oibreoir Córas Dáilithe de bhun ceadúnais arna dheonú ag an Údarás Rialála de 

bhun Alt 14(1)(g) den Acht agus aon oibreoir córas dáilithe a thiocfadh ina dhiaidh 

sin. 

 

“Íocaíocht Ranníocaíochta Luath” tá an sainmhíniú air in Alt 7.2.2 de na 

Téarmaí agus Coinníollacha seo. 

 

“Bliain Ranníocaíochta Luath” tá an sainmhíniú air in Alt 7.2.2 de na Téarmaí 

agus Coinníollacha seo. 

 

“Cainníocht Incháilithe ar Fáil” tá an sainmhíniú air in Alt 5.6.4 de na Téarmaí 

agus Coinníollacha seo. 

 

“Teicneolaíocht Incháilithe: Tá an bhrí leagtha amach in Alt 6.3.3 de na Téarmaí 

agus Coinníollacha seo. 

 

“Pacáiste Fuinnimh Ghlain an AE”: an bhrí atá leis, pacáiste fuinnimh ghlain an 

AE ina bhfuil ocht n-acht reachtaíochta, lena n-áirítear an Treoir um Fhuinneamh 

Glan. 

 

“Coimisiún an AE” an bhrí atá leis, brainse feidhmiúcháin an Aontais Eorpaigh, 

lena n-áirítear a nArd-Stiúrthóireachtaí éagsúla, ar a bhfuil freagracht as gnóthaí 

beartais lena n-áirítear, inter alia, beartas fuinnimh agus iomaíochta,. 

 

“Fachtóir Ceartaithe Luachála” Tá sainmhíniú air seo in Alt 6.8.5 de na Téarmaí 

agus Coinníollacha seo. 

 

“MEC Ionchais” an bhrí atá leis, maidir le Tionscadal ORESS 1, an acmhainn 

uasta easpórtála a shainaithnítear faoina Mheasúnú Ceangail. 

 

“Torthaí Deiridh Ceant” an bhrí atá leis, na torthaí deiridh ceant a fhoilsíonn an 

TSO i leith toradh Ceant ORESS 1. 

 

“Dáta Torthaí Deiridh Ceant ” an bhrí atá leis, an dáta táscach le haghaidh 

eisiúint na dtorthaí deiridh ceant ag an TSO. 

“Cóimheas Deiridh Comórtais” Tá sainmhíniú air seo in Alt 6.4 de na Téarmaí 

agus Coinníollacha seo. 

 

“Cinneadh Deiridh Incháilitheachta” an bhrí atá leis, na torthaí deiridh cáilíochta 

a ullmhaíonn an TSO (chun go bhfaomhfaidh an tAire iad) ina sainaithnítear na 

hIarratasóirí Incháilithe molta, ar mhaite le riar an phróisis iarratais ORESS 1, a 

leagtar amach níos mine ag Alt Error! Reference source not found. de na 

Téarmaí agus Coinníollacha seo. 

 

“Dáta Cinneadh Deiridh Incháilitheachta” an bhrí atá leis, an dáta táscach chun 

Cinntí Deiridh Incháilitheachta a sheoladh chuig Iarratasóirí ar aon dul le hAlt 

9.2.7 de na Téarmaí agus Coinníollacha seo. 

 

“Dáta Deiridh Tarraingt Siar” an bhrí atá leis, an dáta deiridh ar féidir le 

hIarratasóir a nIarratas ar Incháilitheacht a tharraingt siar i leith Ceant ORESS 1. 

 

“Ceistneoir Airgeadais” an bhrí atá leis, an ceistneoir airgeadais san fhoirm atá 

leagtha amach in Aguisín B. 

 

“Dáta Oscailte Aighneachta an Cheistneora Airgeadais” an bhrí atá leis ná an 

dáta agus an t-am is luaithe (má bhaineann) chun an Ceistneoir Airgeadais a chur 

isteach, mar atá sonraithe sa Phacáiste Faisnéise Cáilíochta. 

 

“Dáta Deiridh Aighneachta an Cheistneora Airgeadais” an bhrí atá leis ná an 

dáta agus an t-am is déanaí (má bhaineann) chun an Ceistneoir Airgeadais a chur 

isteach, mar atá sonraithe sa Phacáiste Faisnéise Cáilíochta. 

 

“FIP” an bhrí atá leis, an ionfhotha dhá threo sa phréimh a bhaineann le ORESS 

1, a bhfuil a hoibríocht leagtha amach a thuilleadh in Alt 5.2 de na Téarmaí agus 

Coinníollacha seo. 

  

“Force Majeure” an bhrí atá leis sa Chomhaontú Feidhmiúcháin. 

 

Tá le “Riarthóir Ciste” an bhrí a thugtar dó i gCuid 7.1.1 de na Téarmaí agus 

Coinníollacha seo agus, sa dóigh nach mbeidh amhras ina thaobh, áireofar leis aon 

riarthóir ciste a cheapfaí ina ionad de réir na dTéarmaí agus Coinníollacha seo agus 

Leabhar Rialacha ORESS 1 CBF ó am go chéile. 

“Gineadóir” an bhrí atá leis, duine a bhfuil ceadúnas aige/aici chun leictreachas a 

ghiniúint faoi Alt 14(1)(a) den Acht agus i gcomhthéacs na dTéarmaí agus 

Coinníollacha seo, duine de pháirtithe an Chomhaontaithe Feidhmiúcháin agus/nó 

a fuair litir. 

 

“Cód Eangaí” an bhrí atá leis, na coinníollacha, nósanna imeachta, forálacha 

agus cóid lena rialaítear pleanáil agus oibríocht an chórais tarchurtha agus 

sceidealú agus seachadadh giniúna arna n-ullmhú ag an TSO ar aon dul le hAilt 

33 den Acht (mar a uasdátófaí ó am go chéile). 

 

“Comhaontú Ceangal Eangaí” an bhrí atá leis, an comhaontú atá le déanamh 

idir an Gineadóir agus an TSO ina leagtar amach na téarmaí lena gceanglófaí an 

Tionscadal ORESS 1 leis an gcóras tarchurtha in Éirinn (chun amhras a 

sheachaint, níl Tuaisceart Éireann san áireamh); 

 

“Measúnú ar Cheangal Eangaí” an bhrí atá leis ná measúnú ar cheangal eangaí 

arna eisiúint ag an TSO do Thionscadal ORESS 1 de réir Pháipéar Cinnidh 

CRU/2022/14 ar “Measúnú ar Cheangal leis an Eangach Amach ón gCósta – 

Tionscadail Chéim 1”. 

 

“Ráthaíocht Tionscnaimh” an bhrí atá leis in Airteagal 2(j) den Treoir um 

Fhuinneamh In-athnuaite. 

 

“GWh” an bhrí atá leis, gigeavata uair an chloig. 

 

“Comhaontú Feidhmiúcháin” an bhrí atá leis, comhaontú atá le déanamh idir 

Iarratasóir Rathúil agus an tAire, san fhoirm atá leagtha amach in Iarscríbhinn A de 

na Téarmaí agus Coinníollacha seo. 

 

“Dáta Cur ar Ais Comhaontú Feidhmiúcháin agus Urrús Feidhmíochta” an bhrí 

atá leis, an dáta faoina bhfuil iallach ar gach Iarratasóir Rathúil a fhaigheann Fógra 

Dámhachtana an dá chóip shínithe den Chomhaontú Feidhmiúcháin agus den 

Urrús Feidhmíochta a chur ar ais mar atá sainithe san Fógra Dámhachtana.  

 

“Dáta Innéacsaithe” an bhrí atá leis ná (de réir mar is infheidhme) an Dáta 

Innéacsaithe (Tosach Feidhme), an Dáta Innéacsaithe (Eatramhach) agus gach 

Dáta Innéacsaithe (Bliantúil). 

 

“Dáta Innéacsaithe (Bliantúil)” an bhrí atá leis ná gach 1 Eanáir tar éis an Dáta 

Innéacsaithe (Eatramhach). 

 

“Dáta Innéacsaithe (Tosach Feidhme)” an bhrí atá leis ná an dáta a thiteann 45 

lá tar éis (i) an dáta is luaithe de (i) an Dáta Tosaithe agus (ii) an Dáta Cloch Mhíle 

Deiridh do Chloch Mhíle 6 mar atá sonraithe sa Chomhaontú Forfheidhmithe. 

 

“Dáta Innéacsaithe (Eatramhach)” an bhrí atá leis ná an chéad lá d'Eanáir a 

tharlaíonn tar éis an Dáta Innéacsaithe (Tosach Feidhme). 

 

“Páipéar Faisnéise” an bhrí atá leis, an páipéar faisnéise a d'fhoilsigh an tÚdarás 

Rialála ar an 2 Meán Fómhair 2019 ar "Téarmaí Tagartha don Iniúchóir Margadh 

RESS agus don Mhonatóir Ceant" (Tagairt CRU-19-109). 

 

“Acmhainn Shuiteáilte In-Athnuaite” an bhrí atá leis, an acmhainn ainmchláir 

iomlán MWAC atá ag "Monarcha Shuiteáilte" iomlán an Tionscadail ORESS 1 (mar 

a shainmhínítear an téarma sin sa Chód Eangaí), ach gan acmhainn aon saoráidí 

stórála fuinnimh amhail córais stórála ceallraí a áireamh. 

 

“Fógra Oibriúcháin Eatramhach” an bhrí atá leis an fógra oibriúcháin 

eatramhach (ION) arna eisiúint ag an TSO maidir le Tionscadal ORESS 1, de 

bhun an Chóid Eangaí. 

 

“Ábhar Éireannach” an bhrí atá leis an costas don Iarratasóir Rathúil as earraí 

agus seirbhísí a sholáthar i leith Tionscadal ORESS 1, nuair a sholáthraíonn 

cuideachtaí atá corpraithe in Éirinn agus/nó conraitheoirí a sheolann formhór a 

ngnó in Éirinn na hearraí agus na seirbhísí sin. , i ngach cás curtha in iúl mar (i) 

méid euro (€) agus (ii) céatadán de chostais iomlána iomlána thar shaolré 

Thionscadal ORESS 1. 

 

“kW” an bhrí atá leis, cileavata. 

 

“Litir Thairisceana” an bhrí atá leis, litir thairisceana do Thacaíocht ORESS 1 ón 

Aire chuig Gineadóir, san fhoirm atá leagtha amach in Aguisín 1 den Chomhaontú 

Feidhmiúcháin. 

 

“Dáta Stoptha Fada”, an bhrí atá leis, 31 Nollaig 2031, toisc go bhféadfar an dáta 

sin a fhadú i gcomhréir le Clásal 7.3 den Chomhaontú Cur Chun Feidhme; 

 

“Cainníocht Incháilithe atá Coigeartaithe do Chaillteanas” an bhrí atá leis 

Cainníocht Incháilithe ar Fáil arna choigeartú mar seo a leanas: 

 

(a) a mbeidh teorainn gach uair an chloig ag an MWh den Acmhainn In-

athnuaite Shuiteáilte; agus ansin 

 

(b)  arna choigeartú tuilleadh chun caillteanais tarchurtha agus caillteanais 

dáileacháin a léiriú (mar a chinnfidh an OCT agus an OCD ó am go chéile).  

 

“Cainníocht Mhéadraithe Coigeartaithe de réir Caillteanais” an bhrí atá leis, 

Cainníocht Mhéadraithe coigeartaithe mar seo a leanas: 

 

(a) caidhpeáilte i ngach uair an chloig faoin gcoibhéis MWh d'Acmhainn In-

athnuaite Shuiteáilte; agus ansin 

 

(b ) coigeartaithe arís chun caillteanais tarchurtha agus caillteanais leithdháilte 

a léiriú (faoi mar a shocraíonn an OCT agus OCD ó am go chéile).  

 

“Toiliú Limistéar Mhuirí” an bhrí atá leis, toiliú limistéar mara a bhronntar faoi na 

forálacha bainteacha den Acht um Pleanáil Limistéir Mhuirí (ón Aire nó ó 

chomhlacht ainmnithe) 

 

“Acht um Pleanáil Limistéir Mhuirí” [An tAcht um Pleanáil Limistéir Mhuirí 2021] 

(mar a leasófaí ó am go chéile). 

 

“Iniúchóir Margaidh” sainmhínítear é in Alt Error! Reference source not found. 

de na Téarmaí agus Coinníollacha seo. 

 

“Praghas Tagartha Margaidh” sainmhínítear é in Alt 4 de na Téarmaí agus 

Coinníollacha seo. 

 

“Acmhainn Uasta Easpórtála” nó “MEC” an bhrí atá leis, an acmhainn uasta 

easpórtála atá i dTionscadal ORESS 1 mar a mhaítear ina Thairiscint / 

Comhaontú Ceangal Eangaí. 

 

“Uaschumas In-athnuaite Shuiteáilte” – tá sainmhíniú air in Alt 6.3.11 de na 

Téarmaí agus Coinníollacha seo. 

 

“Praghas Tairisceana Uasta a Mheastar ” an bhrí atá leis, an Praghas 

Tairisceana uasta a bhfuil cead é a chuimsiú i dTairiscint do Cheant ORESS 1 

agus agus sonrófar é sa Phacáiste Faisnéise Ceant. 

 

“Cainníocht Mhéadraithe” an bhrí atá leis, an Chumhacht Ghníomhach a 

tháirgeann an Tionscadal ORESS 1 agus a thaifeadann méadar an Tionscadail 

ORESS 1 gach uair an chloig faoi mar a chuirtear síos air in Alt 5.5.1. 

 

“Garspriocanna” an bhrí atá leis, na garspriocanna a fhorordaítear in Aguisín 2 den 

Chomhaontú Feidhmiúcháin. 

 

“Acmhainn Íosta Shuiteáilte In-athnuaite” a shainmhínítear in Alt 6.3.11 de na 

Téarmaí agus Coinníollacha seo. 

 

“Aire” an bhrí atá leis, an tAire Comhshaoil, Aeráide agus Cumarsáide nó aon 

chomharba. 

 

“MW” Meigeavata. 

 

“MWh” Meigeavata uair an chloig. 

 

“Plean Náisiúnta Fuinnimh agus Aeráide” nó “PNFA” an bhrí atá leis, na 

Pleananna Náisiúnta Fuinnimh agus Aeráide atá forbartha ag Rialtas na hÉireann 

d'fhonn spriocanna fuinnimh agus aeráide 2030 an Aontais Eorpaigh a bhaint 

amach agus mar is gá faoi Rialachán na hEorpa (AE) 2018/1999 Pharlaimint agus 

Chomhairle na hEorpa ar 11 Nollaig 2018 ar Rialachas an Aontais Fuinnimh agus 

Ghníomhú ar son na hAeráide. 

 

“Tionscadal Nua” an bhrí atá leis, Tionscadal ORESS 1 ina bhfuil na gnéithe seo 

uile: 

(a)  trealamh ginte leictreachais a bhaineann leis an Tionscadal ORESS 1 nár 

úsáideadh cheana féin ag an Suíomh Amach ón gCósta chun leictreachas 

a easpórtáil chun na heangaí roimh Dháta Deiridh an Iarratais ar 

Incháilitheacht;  

 

(b )  Is gá gur ionann nó gur mó ná €300 per kW d'acmhainn an infheistíocht a 

dhéantar sa Tionscadal ORESS 1 i ndiaidh dul i mbun an Chomhaontaithe 

Feidhmiúcháin ag nó thar ceann an Ghineadóra don Tionscadal ORESS 1 

úd: 

 
(c)  má thógtar Tionscadal ORESS 1 ar Láithreán Amach ón gCósta a 

úsáideadh roimhe seo le haghaidh giniúna in-athnuaite, ní mór go mbeadh 

méadú 50% ar a laghad aige ar an gCumas In-athnuaite Shuiteáilte i 

gcomparáid leis an gCainníocht In-athnuaite Shuiteáilte sin ar an 

gCainníocht Fuinnimh Measta ag an Láithreán Amach ón gCósta. beidh ó 

Thionscadal ORESS 1 ar a laghad 50% níos mó ná an meán-aschur 

bliantúil roimhe sin ó thionscadal giniúna fuinnimh in-athnuaite ag an 

Láithreán Amach ón gCósta sin; agus 

 
 

(d )  chun amhras a sheachaint, ní ceadmhach don Tionscadal ORESS 1 

tairbhe a bhaint as aon scéim thacaíochta ar bith eile tríd an Tobhach PSO 

má tá sé ag fáil Tacaíocht ORESS 1 agus ní ceadmhach don Tionscadal 

ORESS 1 íocaíochtaí a fháil roimhe seo faoi scéim thacaíochta eile a 

mhaoinítear tríd an Tobhach PSO. 

 

“Fógra Míshásaimh” an bhrí atá leis, fógra míshásaimh a eisíonn Iarratasóir nó 

Iarratasóir Incháilithe ar aon dul le hAilt 9.2.5(d) agus 9.4.2(d) de na Téarmaí agus 

Coinníollacha seo. 

 

“Fógra Tarraingt Siar” an bhrí atá leis, fógra do-chúlghairthe a eisíonn Iarratasóir 

ar aon dul le hAlt 9.2.2(c) de na Téarmaí agus Coinníollacha seo. 

 

“Tairiscint” an bhrí atá leis, tairiscint a dhéanann Iarratasóir Incháilithe i leith 

Tionscadal ORESS 1 sa Cheant ORESS 1. 

 

“Praghas Tairisceana” an bhrí atá leis, an praghas aonair ata le sonrú i dTairiscint 

(ina €/MWh). 

 

“Cainníocht Tairisceana” an bhrí atá leis, cainníocht MW an Tionscadail 

ORESS 1 atá á tairiscint san ORESS 1 mar a sonraíodh san Iarratas ar 

Incháilitheacht agus sa Tairiscint araon. 

 

“Suíomh Amach ón gCósta” an bhrí atá leis, an limistéar muirí ábhartha atá 

sainaitheanta sa Limistéar Toilithe Mara agus atá leagtha amach san Iarratas ar 

Incháilitheacht, ina bhfuil sé beartaithe an mhonarcha giniúna leictreachais, 

ceangal eangaí amach ón gcósta agus (más infheidhme) fo-stáisiún amach ón 

gcósta don Tionscadal ORESS 1 a fhorbairt, a thógáil agus a oibr iú. 

 

“Gaoth Amach ón gCósta” an bhrí atá leis, tionscadail a úsáideann tuirbíní 

gaoithe a thógtar i limistéir uisce, san aigéan de ghnáth, chun fuinneamh 

gaoithe a úsáid chun leictreachas a ghiniúint. Áirítear ar an sainmhíniú seo 

limistéir uisce ar an gcladach amhail lochanna agus ceantair chladaigh 

fhoscúla, ag úsáid teicneolaíochtaí traidisiúnta tuirbín gaoithe bonn seasta 

chomh maith le limistéir uisce dhoimhne ina n-úsáidtear tuirbíní gaoithe ar 

snámh. 

 

“Suíomh Cladaigh” an bhrí atá leis, na píosaí talún a leagtar amach san 

Iarratas ar Incháilitheacht ar a dtógfar (más infheidhme) an ceangal eangaí 

cladaigh agus an fo-stáisiún cladaigh don Tionscadal ORESS 1. 

 

“Próisis Oibríochta” an bhrí atá leis, sraith próiseas a ullmhaíonn an TSO ina 

sonraítear oibleagáidí gach páirtí maidir le hoibriú Ceant ORESS 1 agus atá le 

foilsiú ag an TSO sa Phacáiste Faisnéise Incháilitheachta agus sa Phacáiste 

Faisnéise Ceant. 

 

“ORESS 1” an bhrí atá leis, an chéad chomórtas RESS amach ón gcósta agus 

cuimsítear ann an Ceant agus Tacaíocht ORESS 1. 

 

“Íocaíocht Ranníocaíochta Bliantúil CPF PREAS 1” – tá sainmhíniú air seo in 

Alt 7.2.1 de na Téarmaí agus Coinníollacha seo. 

 

“Ceant ORESS 1” an bhrí atá leis, an ceant atá le heagrú faoi Mhír 6 de na 

Téarmaí agus Coinníollacha seo, i leith dhámhachtain Tacaíocht ORESS 1. 

 

“Dáta Deiridh Aighneacht Ceant ORESS 1” an bhrí atá leis, dáta deiridh chun 

Tairiscintí a fháil. 

 

“Amchlár Ceant ORESS 1” an bhrí atá leis, sceideal imeachtaí díreach roimh 

agus i ndiaidh an Cheant ORESS 1, a d'fhéadfadh an tAire agus/nó an TSO a 

leasú nó a uasdátú ó am go chéile. 

 

Tá sainmhíniú tugtha ar “Leabhar Rialacha ORESS 1 CBF” in Alt 7.1.7 de na 

Téarmaí agus Coinníollacha seo. 

 

“Íocaíochtaí ORESS 1” an bhrí atá leis (de réir mar is infheidhme), Íocaíochtaí 

Tacaíochta agus Difríochta (óir is féidir go mbeadh coigeartú ar cheachtar acu i 

bhfianaise ioncaim ó mhargaí, de réir Alt 5.2.6) agus Cúiteamh Fuinnimh a bheadh 

ar fáil nár úsáideadh. 

 

“PPA ORESS 1” an bhrí atá leis, comhaontú ceannach cumhachta a 

chomhlíonann na Téarmaí agus Coinníollacha seo idir Gineadóir agus Soláthraí 

ina gcuirtear iallach ar an Soláthraí aschur leictreach an Tionscadail ORESS 1 

ábhartha a cheannach agus is dá réir siúd a cheapfar “PPA”. 

 

“Tionscadal ORESS 1” an bhrí atá leis, tionscadal fuinnimh in-athnuaite, mar a 

shonraítear in Iarratas ar Incháilitheacht. 

 

“Tacaíocht ORESS 1” an bhrí atá leis,  

 

a) teidlíocht Íocaíochtaí Tacaíochta a fháil agus oibleagáid Íocaíochtaí Difríochta a 

íoc (de réir mar a shocrófaí i bhfianaise ioncam ó mhargaí lánacmhainne, de réir 

Alt 5.2.6); agus  

 

b) teidlíocht Cúiteamh ar fhuinneamh a bhí ar fáil nár úsáideadh de réir Alt 5.6 

agus faoina réir. 

 

An bhrí atá le “Dáta Deiridh Tacaíochta ORESS 1”, maidir le Tionscadal ORESS 

1: 

(a) an dáta a thiteann fiche (20) bliain tar éis an Dáta Oibriúcháin Tráchtála, 

móide an Luathtréimhse Oibriúcháin Tráchtála don Tionscadal ORESS 1;1 

nó 

 

(b) sa chás go ndearnadh aisghairm nó aistarraingt ar Litir Thairisceana 

Thionscadal ORESS 1, nó gur tharraing sé siar nó amach as ORESS 1 de 

réir na dTéarmaí agus na Coinníollacha seo, dáta an aistarraingthe, na 

haisghairme nó na himeachta (mar is infheidhme). 

 

Ciallaíonn Tréimhse Tacaíochta ORESS 1, maidir le Tionscadal ORESS 1, an 

tréimhse dar tús Dháta Tosaigh Tacaíochta ORESS 1 agus dar críoch Dáta 

Críochnaithe Tacaíochta ORESS 1. 

 

“Dáta Tosaigh Tacaíochta ORESS 1” an bhrí atá leis maidir le Tionscadal 

ORESS 1, ná an dáta a bhfuil Oibríocht Tráchtála bainte amach ag an Tionscadal 

ORESS 1, faoi réir (i) i gcónaí go bhfuil Tionscadal ORESS 1 liostaithe san Ordú 

PSO agus (ii) go bhfuil Oibríocht Tráchtála bainte amach ag Tionscadal ORESS 1. 

roimh an Dáta Stad Fada 

 

“Urrús Feidhmíochta” an bhrí atá leis, an t-urrús atá le soláthar, nuair a éilítear, ag 

Iarratasóir Rathúil i leith an Aire san fhoirm atá leagtha amach in Aguisín 3 den 

Chomhaontú Feidhmiúcháin. 

 

“Infhaighteacht Fhisiciúil”- tá sainmhíniú air seo in Alt 5.6.5 de na Téarmaí agus 

Coinníollacha seo. 

 

“Toiliú Pleanála” an bhrí atá leis:  

 

(a) cead deiridh, iomlán pleanála i gcomhair tógáil monarcha giniúna 

leictreachais, ceangal eangaí amach ón gcósta agus (más infheidhme) fo-

stáisiún amach ón gcósta don Tionscadal ORESS 1 ag an Suíomh Amach 

ón gCósta; agus 

 

(b) cead deiridh, iomlán pleanála i gcomhair tógáil (más infheidhme) ceangal 

eangaí cladaigh agus fo-stáisiún cladaigh don Tionscadal ORESS 1 ag an 

 
1 Nóta: Is faoi réir ag imréiteach Chabhair Stáit a bheidh síneadh a fhad le 20 bliain ar an tacaíocht. 

Suíomh Cladaigh. 

 

“Dáta Toiliú Pleanála”, an bhrí atá leis maidir le Tionscadal ORESS 1, an dáta a 

bhfuil a Chead Pleanála faighte aige. 

 

“Fadstad maidir le Toiliú Pleanála” an bhrí atá leis [30 Meitheamh 2028], toisc 

gur féidir an dáta sin a fhadú de réir Chlásal 7.3 den Chomhaontú Forfheidhmithe. 

 

Tá sainmhíniú ar “Aistarraingt Cead Pleanála” in Alt 8.6 de na Téarmaí agus 

Coinníollacha seo. 

 

Ciallaíonn Tréimhse Aistarraingt Cead Pleanála, maidir le Tionscadal ORESS 1, 

an tréimse dar tús an dáta a bhfuair an Tionscadal ORESS 1 a Chead Pleanála 

agus dar críoch: 

 

a) 30 lá tar éis an dáta a bhfuair an Tionscadal ORESS 1 a Chead Pleanála: 

nó 

 

b) sa chás gur cuireadh isteach Iarratas ar Aistarraingt Cead Pleanála nár 

éirigh leis maidir le Tionscadal ORESS 1, 30 lá tar éis an dáta a ghlac nó a 

dhiúltaigh an tAire Iarratas ar Chead Aistarraingte Pleanála nár éirigh leis 

faoi Chlásal 6.5 den Chomhaontú Forfheidhmithe. 

 

“Faisnéis Phraghsála” an bhrí atá leis, faisnéis:  

 

(a) ina dtugtar léiriú ar cén Praghas Tairisceana a chuirfeadh Iarratasóir 

isteach sa Cheant ORESS 1 i leith Tionscadal ORESS 1, lena n-áirítear 

réimse de Phraghsanna Tairisceana féideartha; 

 

(b) ina dtugtar léiriú ar cén Praghas Tairisceana a chuirfeadh frithpháirtí 

isteach in PPA ag brath ar Thionscadal ORESS 1 Dámhachtain a fháil; nó 

 

(c)  ina dtugtar léiriú ar aon chaidreamh idir an Praghas Tairisceana a 

chuirfeadh Iarratasóir isteach i gCeant ORESS 1 i leith Tionscadal ORESS 

1 agus na téarmaí faoina soláthródh eintiteas maoiniú cothromais nó 

fiachais nó eile agus leas a ghnóthú as an Tionscadal ORESS 1 a 

gheobhadh Dámhachtain. 

“Ceistneoir Plean Seachadta Tionscadail” an bhrí atá leis, an ceistneoir plean 

seachadta tionscadail san fhoirm atá leagtha amach in Aguisín C. 

 

“Torthaí Ceant Sealadacha” an bhrí atá leis, na torthaí ceant sealadacha a 

eisíonn an TSO i leith thorthaí an Cheant ORESS 1. 

 

“Dáta Torthaí Ceant Sealadacha” an bhrí atá leis, an dáta táscach a eisíonn an 

TSO na Torthaí Ceant Sealadacha. 

 

“Cinneadh Incháilitheachta Sealadach” an bhrí atá leis, na torthaí 

incháilitheachta sealadacha a eisíonn an TSO i leith torthaí Iarratais ar 

Incháilitheacht, ar mhaithe le riar próiseas iarratais ORESS 1. 

 

“Dáta Cinneadh Incháilitheachta Sealadach” an bhrí atá leis, an dáta táscach 

faoina n-eiseoidh an TSO Cinntí Incháilitheachta Sealadacha ar aon dul le hAlt 

9.2.5 de na Téarmaí agus Coinníollacha seo. 

 

“Cleachtas Stuama Fóntas Leictreachais” an bhrí atá leis, na caighdeáin, 

cleachtais, modhanna agus gnáthaimh a chomhlíonann caighdeáin sábháilteachta 

agus riachtanais dlí a ghnóthaítear tríd an méid sin scile, cúraim, díchill, stuaime 

agus léargais a fheidhmiú a mbeifí ag dúil leis ó oibreoir oilte, a bhfuil taithí acu sa 

chineál seo gnó faoi thosca den saghas seo. 

 

“Oibreoir Tionscail Stuama” an bhrí atá leis, oibreoir a fheidhmíonn sa tionscal 

fóntas leictreachais ar aon dul le Cleachtas Stuama Fóntas Leictreachais. 

 

“PSO” an bhrí atá leis, ‘oibleagáid seirbhíse poiblí’ a d'fhéadfaí a fhorchur de bhun 

Alt 39 den Acht. 

 

“Tobhach PSO” an bhrí chéanna agus atá le "tobhach oibleagáidí seirbhíse poiblí" 

in Ordú PSO. 

 

“Bliain Tobhach PSO” an bhrí atá leis, tréimhse bliana ó 1 Deireadh Fómhair go 

30 Meán Fómhair an bhliain dár gcionn nó cibé tréimhse a shaineofaí in aon 

uasdátú ar Ordú PSO. 

“Ordú PSO” an bhrí atá leis, an tAcht um Rialáil Leictreachais 1999 (Oibleagáidí 

Seirbhíse Poiblí) Ordú 2002 (arna leasú ó am go chéile). 

 

“I.R. PSO” sainmhínítear é in Alt 0 de na Téarmaí agus Coinníollacha seo. 

 

“Spriocdháta Iarratais ar Incháilitheacht” an bhrí atá leis, an dáta deiridh ar 

féidir le hIarratasóir Iarratas ar Incháilitheacht a chur isteach i leith Ceant ORESS 

1. 

 

“Dáta Aighneachtaí Cinntí Incháilitheachta” an bhrí atá leis, an dáta táscach 

chun Cinntí Deiridh Incháilitheachta a chur faoi bhráid an Aire le go bhfaomhfar 

iad ar aon dul le hAlt 9.2.7(b) de na Téarmaí agus Coinníollacha seo. 

 

“Pacáiste Faisnéise Incháilitheachta” an bhrí atá leis, Pacáiste Faisnéise arna 

ullmhú ag an TSO chun Iarratasóirí a chur ar an eolas faoi, i measc nithe eile, 

amchlár, riachtanais agus eagrú incháilitheachta i leith Ceant ORESS 1. 

 

“Torthaí Incháilitheachta” an bhrí atá leis, na Torthaí Incháilitheachta arna n-

ullmhú ag an TSO ar aon dul leis na Téarmaí agus Coinníollacha seo. 

 

“Iarratasóir Incháilithe” an bhrí atá leis, Iarratasóir ar cuimsíodh a nIarratas ar 

Incháilitheacht sna Torthaí Incháilitheachta atá faofa ag an Aire. 

 

“Údarás Rialála” an bhrí atá leis, an Coimisiún um Rialáil Fóntais, faoi mar a 

bunaíodh de bhun an Achta, nó aon chomhlacht comharbais. 

 

“Bliain Ábhartha” tá sainmhíniú air in Alt 7.2.3(a) de na Téarmaí agus 

Coinníollacha seo. 

 

Tá le “Fachtóir Acmhainne In-athnuaite” an bhrí a thugtar dó in Alt 6.8.4 de na 

Téarmaí agus Coinníollacha seo. 

 

“Treoir um Fhuinneamh In-athnuaite” an bhrí atá leis, Treoir (AE) 2018/2001 

Pharlaimint agus Chomhairle na hEorpa 11 Nollaig 2016 ar chur chun cinn úsáid 

fuinnimh ar d'fhoinsí in-athnuaite iad. 

“Cóimheas Ionadaíoch Comórtais” an bhrí atá leis, mar atá in Alt 6.2.1 de na 

Téarmaí agus Coinníollacha seo. 

 

“Cainníocht Ionadaíoch Uasta” an bhrí atá leis, an Chainníocht Ionadaíoch 

Uasta faoi mar a shocraíonn an tAire ar aon dul le hAlt 6.2.2 de na Téarmaí agus 

Coinníollacha seo. 

 

“SEAI” Sustainable Energy Authority of Ireland /Údarás Fuinnimh Inbhuanaithe na 

hÉireann nó aon chomhlacht comharbais. 

 

“SEM” nó “Margadh Aonair Leictreachais” an bhrí atá leis, na socruithe sa Stát 

seo agus i dTuaisceart Éireann ar cuireadh síos orthu i dtosach sa Mheamram 

Tuisceana idir an Bhreatain Mhór agus Éire, ar aidhm dóibh bunú agus oibriú 

margadh aonair leictreachais mórdhíola a chur chun cinn agus a éascaíonn 

feidhmiú éifeachtach rialacha an Aontais Eorpaigh i leith trádáil trasteorann sa 

leictreachas (mar a fhoráiltear in Alt 2 den Acht Fuinnimh 1999, arna leasú ag an 

Acht Fuinnimh 2016). 

 

“Cód Trádála agus Réitigh SEM” an bhrí atá leis, na rialacha cothroime 

margaidh trádála agus socraithe araon maidir le leictreachas agus réiteach 

acmhainne sa Mhargadh Aonair Leictreachais. 

 

“SEMO” an bhrí chéanna le "Oibreoir Margaidh" sa Chód Trádála agus Réitigh 

SEM. 

 

“Rialacha SEMOpx” an bhrí atá leis, an tsraith rialacha a gcomhaontaíonn EirGrid 

plc agus SONI Teo. chun tascanna oibreoir ainmnithe margadh leictreachais a 

fheidhmiú in Éirinn dá mbun agus a bhfuil iallach ar rannpháirtithe sa SEM a 

chomhlíonadh chun gur féidir leo trádáil ina leithéid de mhargaí a oibríonn an t -

oibreoir ainmnithe margadh leictreachais sin, ar cheap EirGrid plc agus SONI Teo. 

na rialacha agus ar fhaomh an tÚdarás Rialála iad i litir a foilsíodh ar 30 

Meitheamh 2017, agus a d'fhéadfaí a leasú, ar an tslí chéanna ó am go chéile.  

 

“Suíomh” an bhrí atá leis, an Suíomh Cladaigh agus an Suíomh Amach ón 

gCósta. 

“Tréimhse Stoptha” an bhrí atá leis, an t-achar ama ó, agus lena n-áirítear, an 

dáta ó chur isteach an Iarratais ar Incháilitheacht ag Iarratasóir go dtí , agus lena 

n-áirítear, Spriocdháta Aighneachta ORESS 1 

 

“Praghas Ceangail” mar a shainmhínítear in Alt 5.2 de na Téarmaí agus 

Coinníollacha seo. 

 

“Iarratasóir Rathúil” an bhrí atá leis, Iarratasóir Incháilithe ar chuir an TSO in iúl 

dóibh gur éirigh lena dTairiscint sa Cheant ORESS 1. 

 

“Soláthraí” an bhrí atá leis, eintiteas atá ceadúnaithe ag an Údarás Rialála 

chun leictreachas a sholáthar in Éirinn. 

 

“Íocaíocht Tacaíochta” mar a shainmhínítear in Alt Error! Reference source 

not found. de na Téarmaí agus Coinníollacha seo. 

 

“Pobal Fuinnimh Inbhuanaithe” an bhrí atá leis, “Pobal Fuinnimh Inbhuanaithe” 

atá cláraithe mar siúd leis an SEAI.  

 

“Spriocdháta Oibriúcháin Tráchtála” an bhrí atá leis an dáta a thiteann 60 mí tar 

éis Dáta an Toiliú Pleanála, mar is féidir an dáta sin a shíneadh de réir Chlásal 5.4 

nó Clásal 7.2 den Chomhaontú Forfheidhmithe. 

 

“Téarmaí agus Coinníollacha” an bhrí atá leis, na téarmaí agus coinníollacha 

seo le cois a gcuid Iarscríbhinní uile. 

 

“Oibreoir Córas Tarchuir” nó “TSO” an bhrí atá leis, EirGrid plc ina ról mar 

oibreoir córas tarchuir de bhun ceadúnas a bhronn an tÚdarás Rialála faoi Alt 

14(1)(e) den Acht agus aon oibreoir córas tarchuir comharbais. 

 

“Banc TSO” an bhrí atá leis, banc a mbaineann an TSO feidhm as agus mar a 

gcaithfidh Iarratasóir a mBanna Tairisceana a thaisceadh a gcuirfidh an TSO 

Iarratasóirí ar an eolas faoi na mionsonraí. 

 

“Cuntas TSO RESS” an bhrí atá leis, an cuntas bainc atá ag an TSO mar a 

bhféadann Iarratasóirí Banna Tairisceana a phostáil i leith a dTionscadal ORESS 1 

a gcuirfidh an TSO Iarratasóirí ar an eolas faoi na mionsonraí. 

 

“Fuinneamh Neamhréadaithe ar Fáil” tá sainmhíniú air seo in Alt 5.6.3 de na Téarmaí 

agus Coinníollacha seo. 

 

“Cúiteamh Fuinnimh Neamhréadaithe ar Fáil”- Is cúiteamh tacaíochta é arna ríomh de 

réir Alt 5.6 de na Téarmaí agus Coinníollacha seo. 

 

“Lá Oibre” an bhrí atá leis, lá lár seachtaine nach: 

 

(a) saoire phoiblí ná saoire bainc in Éirinn é; nó 

 

(b ) lá neamhphróiseála é, faoi mar a chomhairlíonn Banc TSO. 

 

2.2  Úsáidfidh an TSO slánú comhleanúnach uimhriúil ar chainníochtaí foilsithe ar aon 

dul leis na nithe seo a leanas: 

 

2.2.1 sloinnfear gach athróg fuinnimh ina MWh go dtí trí ionad de deachúlacha; 

 

2.2.2 sloinnfear gach athróg chumhachta ina MW go dtí trí ionad de deachúlacha; 

 

2.2.3 sloinnfear gach athróg airgid ina Euro go dtí dhá ionad de deachúlacha; 

 

2.2.4 Foilseofar go dtí an líon céanna d'ionaid de dheachúlacha gach paraiméadar, 

cóimheas, fachtóir, lascaine, préimh, ráta malairte airgeadra, agus sciar a 

úsáidtear in áirimh go dtí an líon céanna d'ionaid de dheachúlacha agus a 

úsáidtear in áirimh; agus 

 

2.2.5 cuirfear am in iúl go dtí an tsoicind is cóngaraí. 

 

Áireofar aon phraghas, athróg, cainníocht, paraiméadar, toirt, cóimheas, fachtóir, 

lascaine, préimh, ráta nó sciar a shocraítear faoi na Téarmaí agus Coinníollacha 

seo agus atá le húsáid i socrú faoin reachtaíocht ábhartha go dtí an leibhéal 

cruinnis ríomhaireachtúil atá de dhíth chun na socruithe seo a dhéanamh de réir 

riachtanais na reachtaíochta ábhartha. 

 

2.3  Gan dochar d'Alt 2.2, ní dhéanfaidh an TSO aon phraghas, athróg, cainníocht, 

paraiméadar, toirt, cóimheas, fachtóir, lascaine. préimh, ráta nó sciar a shlánú le 

linn áirimh seachas iad sin a thagann astu féin de thoradh córais TF, ach amháin 

má shainítear faoi na Téarmaí agus Coinníollacha seo. 

 

2.4  Sna Téarmaí agus Coinníollacha seo (na hAguisíní san áireamh), beidh na nithe 

seo a leanas i bhfeidhm ach go n-éilíonn an comhthéacs a mhalairt: 

 

2.4.1 is ar mhaithe le héascaíocht tagartha amháin atá clár an ábhair agus aon 

cheannteidil sna Téarmaí agus Coinníollacha seo agus ní cuid d'ábhair na 

dTéarmaí agus Coinníollacha seo iad agus ní théann siad i bhfeidhm ar a 

léirmhíniú; 

 

2.4.2 áirítear an uimhir iolra le focail san uimhir uatha, agus áirítear baininscneach agus 

neodrach focail fhirinscneacha; 

 

2.4.3 meastar gan teorainneacha na focail "san áireamh" agus leaganacha eile díobh 

agus áirítear le tagairt do réimse paragraf (m.sh. 2.4.1 – 2.4.8) an dá pharagraf dá 

dtagraítear, chomh maith leo sin eatarthu; 

 

2.4.4 áirítear le haon tagairt d'aon reachtaíocht, idir phríomhach agus thánaisteach, sna 

Téarmaí agus Coinníollacha seo, aon leasú, athrú, rud a chuirtear in áit rud eile, 

ath-achtú nó daingniú agus aon tagairt ghinearálta d'aon reachtaíocht aon 

reachtaíocht den sórt seo aon rialacháin nó orduithe a r inneadh fúithi. 

 

2.4.5 glactar le haon tagairt do chomhaontú, cód nó cáipéis eile, nó d'aon cheadúnas, 

gníomhas nó ionstraim eile mar thagairt don chomhaontú, cód, cáipéis, gníomhas, 

ceadúnas, nó ionstraim eile faoi mar atá siad leasaithe, athraithe de réir dlí nó mar 

a cuireadh leo, nó mar a cuireadh nithe eile ina n-áit, mar a sannadh nó a nuaíodh 

iad ó am go chéile; 

 

2.4.6 aon tagairt do Mhíreanna, paragraif, aguisín(í) agus táblaí, is tagairtí iad do 

Mhíreanna, paragraif, aguisín(í) agus táblaí de chuid na dTéarmaí agus 

Coinníollacha seo faoi mar atá leasaithe nó athraithe ó am go chéile de réir 

fhorálacha na dTéarmaí agus Coinníollacha seo; 

 

2.4.7 glactar le haon tagairt do lá mar thagairt do lá féilire seachas mar a bhforáiltear a 

mhalairt, agus glactar le haon tagairt do bhliain mar thagairt do thréimhse 12 mhí; 



29 

 

 

 

2.4.8 glactar le haon tagairt d'am mar thagairt d'am mar atá i mBaile Átha Cliath, Éire; 

 

2.4.9 an bhrí a tugadh dóibh in Alt 2.1 de na Téarmaí agus Coinníollacha seo an bhrí 

atá le focail agus frásaí a bhfuil ceannlitreacha iontu; 

 

2.4.10 áirítear le tagairtí don "Aire' aon ainmní, ceapaí, gníomhaire, roinn stáit nó aon 

duine eile atá údaraithe chun gníomhú ar son an Aire; 

 

2.4.11 áirítear le tagairt do "duine" aon duine aonair, comhpháirtíocht, gnóthas, 

comhlacht, corparáid (reachtúil nó eile), comhfhiontar, iontaobhas, comhlachas, 

eagras nó eintiteas eile, bíodh pearsanra ar leith dleathach acu nó ná bíodh;  

 

2.4.12 sa chás go n-éilíonn na Téarmaí agus Coinníollacha seo ar an Aire, an TSO nó ar 

an Údarás Rialála faisnéis a fhoilsiú agus nach bhfuil aon amlíne sainithe i leith 

foilsiú den sórt seo, beidh gá lena leithéid d'fhaisnéis a fhoilsiú chomh luath agus 

is féidir ar bhonn réasúnach sna tosca: agus 

 

2.4.13 is féidir difríochtaí teanga a mhíniú trí thagairt d'athruithe cleachtas dréachtaithe 

agus níor ghá gur brí dhifriúil a bheadh i gceist. 

3 Bunús Dlí ORESS 1 

 

3.1  Sa Mhír seo tá faisnéis ar bhunús dlí infheidhme ORESS 1, lena n-áirítear eagrú 

Ceant ORESS 1 agus soláthar tacaíocht ORESS 1 ar aon dul leis na Téarmaí 

agus Coinníollacha seo. 

 

3.2  An tAire a chuir ORESS 1 ar bun agus maoineofar tacaíocht ORESS 1 tríd an 

Tobhach PSO a ghearrtar ar gach tomhaltóir leictreachais deiridh. Tá bunús dlí an 

Tobhaigh PSO leagtha amach in Alt 39. 

 

3.3  Le hIonstraim Reachtúil Uimh. 217 2002 (arna leasú) a rinneadh faoi Alt 39 den 

Acht, éilítear ar an Údarás Rialála na costais a bhaineann leis an PSO a áireamh 

agus a dheimhniú, lena n-áirítear gach scéim ábhartha PSO, agus an Tobhach 

PSO bainteach a shocrú. 

 

3.4  Is cuid de phacáiste foriomlán RESS é ORESS 1, atá faoi réir faomhadh cúnamh 

stáit ó Choimisiún AE agus atá ar aon dul le Pacáiste Fuinnimh Ghlain an AE, go 

háirithe an Treoir um Fuinneamh In-athuaite, agus IR 365/2020 – Rialacháin an 

Aontais Eorpaigh (Fuinneamh In-athnuaite) 2020 a thugann éifeacht d’Airteagail 4 

agus 6 den Treoir maidir le Fuinneamh In-athnuaite. 

 
3.5  Tá cóipeanna den reachtaíocht dá dtagraítear sna Téarmaí agus Coinníollacha 

seo ar fáil ag http://www.irishstatutebook.ie. Tá treoracha AE ar fáil ar líne ag 

http://eur- lex.europa.eu/en/index.htm. Tá cinntí de chuid an Údaráis Rialála ar fáil 

ag http://www.cru.ie. 

 

3.6  Rialófar agus measfar na Téarmaí agus Coinníollacha seo de réir dhlíthe na 

hÉireann agus, faoi réir Mhíreanna 9.2.5(d) agus Error! Reference source not 

found. de na Téarmaí agus Coinníollacha seo, is ag Cúirteanna na hÉireann a 

bheidh dlínse eisiach maidir le haon ghnó a thiocfadh aníos faoi nó maidir leis na 

Téarmaí agus Coinníollacha seo. 

http://eur-lex.europa.eu/en/index.htm
http://eur-lex.europa.eu/en/index.htm
http://www.cru.ie/

4 Monatóir Ceant agus Iniúchóir Margadh RESS 

 

4.1  Ceapfaidh an tÚdarás Rialála duine nó gnóthas le gníomhú mar mhonatóir ceant 

RESS (an "Monatóir Ceant"). Ar aon dul leis an bPáipéar Faisnéise, déanfaidh 

an Monatóir Ceant monatóireacht ar na próisis agus nósanna imeachta a 

fheidhmíonn an TSO agus é i mbun cáiliú agus Cheant ORESS 1 faoi na Téarmaí 

agus Coinníollacha agus na Próisis Oibríochta seo. 

 

4.2  Ceapfaidh an tÚdarás Rialála duine nó gnóthas le gníomhú mar iniúchóir ceant 

RESS ("Iniúchóir Ceant"). Ar aon dul leis an bPáipéar Faisnéise, déanfaidh an 

tIniúchóir Ceant iniúchadh ar nósanna imeachta agus próisis oibriú agus feidhmiú 

Ceant ORESS 1 faoi na Téarmaí agus Coinníollacha agus na Próisis Oibríochta 

seo ar bhonn bliantúil ar a laghad, de réir na dtéarmaí tagartha a shocraíonn an 

tÚdarás Rialála. 

5 Tacaíocht ORESS 1  

 

5.1  Léargas ginearálta 

 

5.1.1  Féadann gineadóirí incháilithe ionchasacha leictreachais in-athnuaite páirt a 

ghlacadh i gCeant ORESS 1 (mar a shonraítear a thuilleadh in Alt 5 de na 

Téarmaí agus Coinníollacha seo) i gcomhair Tacaíocht ORESS 1, faoi réir agus ar 

aon dul leis na Téarmaí agus Coinníollacha seo. 

 

5.1.2  An tIarratasóir a n-éiríonn leo i gCeant ORESS 1, tabharfar dóibh Comhaontú 

Feidhmiúcháin agus, faoi réir théarmaí agus choinníollacha an Comhaontaithe 

Feidhmiúcháin, beidh iallach ar an Aire Litir Thairisceana a thabhairt don 

Iarratasóir Rathúil faoi cheann coicíse de cibé is déanaí a tharlaíonn de na nithe 

seo: (i) an tAire dhá chóip den Chomhaontú Feidhmiúcháin a fháil agus iad sínithe 

ag an Iarratasóir Rathúil agus; (ii) soláthar an Urrúis Slándála don Aire ag an 

Iarratasóir Rathúil. 

 

5.1.3  Faoi réir théarmaí an Chomhaontaithe Forfheidhmithe agus na dTéarmaí agus 

Coinníollacha seo, tabharfaidh an Litir Thairisceana teideal don Soláthraí a 

dhéanann PPA le hIarratasóir Rathúil Tacaíocht ORESS 1 a fháil ar feadh 

tréimhse ag tosú tráth nach luaithe ná Dáta Tosaigh Tacaíochta ORESS 1 agus a 

chríochnaíonn tráth nach déanaí ná Dáta Deiridh Tacaíochta ORESS 1. 

 

Chun amhras a sheachaint: ní bheidh sé indéanta do Sholáthraí éileamh ex ante 

a chur faoi bhráid an Údaráis Rialála ar íocaíochtaí PSO a bhaineann le Tacaíocht 

ORESS 1 roimh Bhliain Tobhaigh PSO roimh Dáta Tosaigh Tacaíochta ORESS 1. 

Más infheidhme, áfach, is féidir le Soláthraí incháilithe éileamh íocaíochta ex-post 

a dhéanamh sa Bhliain Tobhaigh PSO le haghaidh Oibriúcháin Tráchtála sa 

tréimhse idir [1 Eanáir agus 30 Meán Fómhair sa bhliain ina dtiteann Dáta 

Tosaigh Tacaíochta ORESS 1 lena linn. 

 

5.1.4  Is mar FIP (.i. préimh ionfhotha dhá threo) atá Tacaíocht ORESS 1 struchtúrtha 

(seachas Cúiteamh ar Fhuinneamh a cuireadh ar fáil nár úsáideadh). An tÚdarás 

Rialála a riarfaidh an próiseas áirimh Íocaíocht ORESS 1 chomh maith leis an 

bpróiseas chun Íocaíochtaí Tacaíochta a íoc le Soláthraithe agus an TSO a 

riarfaidh na hÍocaíochtaí ORESS 1 a shocrú, bunaithe ar a ngnáthaimh reatha 

íocaíochta PSO. 

 

5.1.5  Sa Litir Thairisceana beidh uimhir thagartha ORESS 1 uathúil i leith Tionscadal 

ORESS 1. A luaithe a eisítear í agus chun riarachán ORESS 1 a éascú, is gá an 

uimhir thagartha seo a lua i ngach mír chumarsáide leis an Aire. 

 
5.1.6  Beidh an tÚdarás Rialála freagrach as feidhmiú agus riar na socruithe atá leagtha 

amach in Alt 5 de na Téarmaí agus Coinníollacha seo. Féadann an tÚdarás Rialála 

dul i gcomhairle maidir le haon athrú ar na socruithe seo, má mheastar gur cuí, 

agus moltaí a thabhairt don Aire má tá an tÚdarás Rialála den tuairim, i ndiaidh dul i 

gcomhairle, gur chóir na socruithe atá leagtha amach in Alt 5 a athrú. Is é an tAire a 

dhéanfaidh aon athrú ar Mhír 5 de réir Mhír 1.13 de na Téarmaí agus Coinníollacha 

seo. 

 

5.2 Préimh Ionfhotha 2 threo (nó FIP) 

 

5.2.1  Tá Tacaíocht ORESS 1 struchtúrtha mar FIP, seachas Cúiteamh ar Fhuinneamh a 

cuireadh ar fáil nár úsáideadh. 

 

5.2.2  Praghas Ceangail 

 

Éileofar ar gach Iarratasóir Incháilithe Praghas Tairisceana a shainiú dá 

dTionscadal ORESS 1 i gCeant ORESS 1. Má éiríonn leo i gCeant ORESS 1, is é 

an Praghas Tairisceana seo 'praghas ceangail' an Iarratasóra Incháilithe a 

úsáidfear chun na hÍocaíochtaí ORESS 1 a shocrú do Thionscadal ORESS 1 (an 

"Praghas Ceangail"). 

 

5.2.3  (a) Ar an Dáta Innéacsaithe (Tosach Feidhme), déanfar an Praghas Stailc a 

choigeartú de réir na bhfoirmlí seo a leanas: 

 

 where 
 

= 0.00 +  x [0.10] + Max [ ; 0] x [0.60] +  x [0.30] 
  

 Tá “Praghas Stailc” mar atá sainmhínithe in Alt 5.2.2 (sloinnte i €/MWh) 

 “CD” an bhrí atá leis ná an Dáta Innéacsaithe (Tosach Feidhme) 

 “Tairiscint” an bhrí atá leis ná Spriocdháta Aighneachta Ceant 1 ORESS 

 “Cruach” an bhrí ata leis ná “An tInnéacs Cruach – Platts TSI North European 

Plate” arna fhoilsiú ag Platts, nó cibé innéacs athsholáthair eile a shonróidh an tAire 

ó am go ham i scríbhinn. 

“HICP” an bhrí ata leis “Innéacs Comhchuibhithe ar Phraghsanna do Thomhaltóirí” 

don AE 27 arna fhoilsiú ag Eurostat, nó cibé innéacs athsholáthair eile a shonróidh 

an tAire ó am go ham i scríbhinn. 

 

(b) Ar an Dáta Innéacsaithe (Eatramhach), déanfar an Praghas Stailc a choigeartú 

de réir na bhfoirmlí seo a leanas: 

 

 = x  sa chás inarb amhlaidh 
 

 = 0.70 +  x [0.30] 
 

 Tá “Praghas Stailc” mar atá sainmhínithe in Alt 5.2.2, toisc go bhfuil an méid sin 

coigeartaithe de bhun Alt 5.2.3(a) (sloinnte i €/MWh) 

 “ID” an bhrí atá leis ná an Dáta Innéacsaithe (Eatramhach) 

 “CD” an bhrí atá leis an Dáta Innéacsaithe (Tosach Feidhme) 

“ICPT” an bhrí atá leis ná “Innéacs Comhchuibhithe ar Phraghsanna do 

Thomhaltóirí” arna fhoilsiú ag Eurostat, nó cibé innéacs athsholáthair eile a 

shonróidh an tAire ó am go ham i scríbhinn. 

 

5.2.4  Praghas Tagartha Margaidh 

 

Maidir le Tionscadail ORESS 1, is é an Praghas DAM uaire (an "Praghas Tagartha 

Margaidh") a úsáidfear chun an FIP a shocrú. 

 

D'fhéadfaí oiriúnacht úsáid an Phraghas DAM chuige seo a athbhreithniú ó am go 

chéile. Más amhlaidh go mbeidh athruithe ar dhálaí margaidh agus de thoradh 

orthu nach oiriúnach ná indéanta a thuilleadh úsáid Praghas DAM chun Praghas 

Tagartha Margaidh a ríomh, socrófar ar rogha eile a bheidh oiriúnach agus 

indéanta. 

 

5.2.5  Tuartha Bliantúla 

 

Ríomhfar Tacaíocht ORESS 1 ar bhonn bliantúil bunaithe ar thuartha agus 

réiteoidh an tÚdarás Rialála í i ndiaidh na Bliana Tobhach PSO dár gcionn. 

5.2.6  Léargas Ginearálta ar na Socruithe chun Airgead RESS PSO a ríomh 

 

Ríomhfar an FIP de réir socruithe a fhorbróidh an tÚdarás Rialála a chuirfidh 

costais i gcomparáid le hioncaim mhargaidh (i ngach cás mar atá cur síos breise 

orthu thíos). Sa chás gur mó na costais ná ioncaim mhargaidh, tiocfaidh 

íocaíochtaí ón PSO i dtreo Sholáthraí an PPA 1. Sa chás gur mó ioncaim 

mhargaidh ná costais, tiocfaidh íocaíochtaí ó Sholáthraí PPA do Thionscadal 

ORESS 1 i dtreo an PSO. I dtéarmaí ginearálta, is ionann costais agus Praghas 

Ceangail Tionscadal ORESS 1 á bhfeidhmiú ar Chainníocht RESS de réir méadair 

agus coigeartaithe de réir caillteanais agus is ionann ioncaim mhargaidh agus 

ioncaim fuinnimh mheasta agus na hioncaim acmhainne réadaithe a bhaineann le 

Tionscadal ORESS 1. Tá cur síos níos mine ar an bpróiseas seo thíos. 

 

Tá cur síos ar an FIP mar "dhá threo" óir nuair is mó costais ná ioncaim 

mhargaidh beidh Íocaíocht Tacaíochta dlite ag an Soláthraí agus nuair is mó 

ioncaim mhargaidh ná costais beidh Íocaíocht Tacaíochta dlite ón Soláthraí.  

 

Is ar mhaithe le cur síos ar mhéid iarbhír na hÍocaíochta Tacaíochta agus na 

hÍocaíochta Difríochta atá an cur síos in Alt 5.2.6. Forbróidh an tÚdarás Rialála 

socruithe chun na hÍocaíochtaí Tacaíochta agus na hÍocaíochtaí Difríochta a 

chainníochtú, de réir an Achta agus an Ordaithe PSO. 

 

An Soláthraí a ríomhfaidh an FIP ar bhonn uair an chloig agus ríomhfar é dáiríre i 

leith ioncaim mheasta fuinnimh bunaithe ar Chainníocht RESS de réir méadair 

agus coigeartaithe de réir caillteanais Tionscadal ORESS 1 á chur i bhfeidhm ar 

an bPraghas Ceangail agus ar Chainníocht RESS de réir méadair agus 

coigeartaithe de réir caillteanais Tionscadal ORESS 1 á chur i bhfeidhm ar an 

bPraghas Tagartha Margaidh. Go sonrach: 

 

• I leith uaireanta: 

 

(a) inar mó an Praghas Ceangail agus é iolraithe faoi 

Chainníocht RESS de réir méadair agus 

coigeartaithe de réir caillteanais 

ná 

 

(b ) an Praghas Tagartha Margaidh agus é iolraithe faoi 

Chainníocht RESS de réir méadair agus 

coigeartaithe de réir caillteanais. 

 

ansin, más ionann, nó más mó, an Praghas DAM ná náid euro in aghaidh an 

MWh, beidh an soláthraí i dteideal íocaíocht a fháil ar ionann é agus (a) lúide (b), 

nó beidh sé i dteideal íocaíocht dar suim náid (an "Íocaíocht Tacaíochta") agus 

 

• I leith uaireanta: 

 

(a) inar mó an Praghas Tagartha Margaidh agus é iolraithe 

faoi Chainníocht RESS de réir méadair agus 

coigeartaithe de réir caillteanais. 

 

ná 

 

 (b)  an Praghas Ceangail agus é iolraithe faoi Chainníocht RESS de réir 

méadair agus coigeartaithe de réir caillteanais 

 

beidh iallach ar an Soláthraí íocaíocht a dhéanamh ar ionann í agus (b) lúide (a) 

(an “Íocaíocht Difríochta”). 

 

Agus leibhéal Tacaíochta ORESS 1 á ríomh, déanfar an Íocaíocht Tacaíochta agus 

an Íocaíocht Difríochta a choigeartú tuilleadh chun cuntas a thabhairt ar ioncam 

margaidh acmhainne a fuarthas i ndáiríre. Ní chuirfear san áireamh sna ríomhanna 

ioncam margaidh chun críocha an Tobhach PSO do Thionscadail ORESS 1 a 

ríomh ach ioncam acmhainne an mhargaidh. Ní chuirfidh sé costais an mhargaidh 

acmhainne san áireamh (lena n-áirítear aon oibleagáidí costais de chuid 

Thionscadal ORESS 1 a bhaineann le neamh-chomhlíonadh faoi rogha 

iontaofachta CRM chun amhras a sheachaint). Laghdóidh ioncam margaidh 

acmhainne (de réir mar is infheidhme) an Íocaíocht Tacaíochta nó méadóidh sé an 

Íocaíocht Difríochta don Bhliain Tobhaigh PSO. 

 

Chun amhras a sheachaint, ní mheasfar ioncam DS3 agus srianta mar ioncam 

margaidh agus mar sin ní chuirfear san áireamh iad agus Íocaíochtaí Tacaíochta 

agus Íocaíochtaí Difríochta á ríomh, nó ar shlí eile agus Tacaíocht ORESS 1 á 

ríomh. 

 

ORESS 1 Déanfar tacaíocht, lena n-áirítear an glandifríocht idir comhiomlán na 

nÍocaíochtaí Tacaíochta agus na nÍocaíochtaí Difríochta thar an mBliain Tobhaigh 

PSO ábhartha agus arna choigeartú le haghaidh ioncam margaidh acmhainne 

agus Cúiteamh Fuinnimh Neamhréadaithe Infhaighte mar is infheidhme, a 

mhaoiniú (nó a aisíoc) tríd an Tobhach PSO. D’fhonn aon amhras a sheachaint, 

beidh bonn reachtúil ag íocaíochtaí faoin FIP mar sin a bhfuil cur síos déanta air 

sna Téarmaí agus Coinníollacha seo ach ní bheidh siad díorthaithe trí chonradh 

de bhun na dTéarmaí agus na gCoinníollacha seo. 

 

5.2.7  Réiteach Bliantúil 

 

Beidh an TSO freagrach as aisíoc agus bailiú na glandifríochta idir comhiomlán 

Íocaíochtaí Tacaíochta agus Íocaíochtaí Difríochta, arna choigeartú le haghaidh 

acmhainn ioncaim an mhargaidh agus Cúiteamh Fuinnimh Neamhréadaithe mar 

is infheidhme, le linn na bliana Tobhach PSO atá i gceist. Cuirfear san áireamh 

sna dualgais seo, inter alia, tuar an Údaráis Rialála i leith an leibhéil íocaíochtaí 

leis agus ó na Soláthraithe a bhfuil PPA ORESS 1 acu agus réiteach chun diallta 

idir tuartha agus torthaí iarbhír ginte, infhaighteacht, fachtóirí caillteanais, 

Praghsanna DAM agus aon fhachtóir eile a chuireann le ríomh an leibhéil 

íocaíochtaí, de réir mar is gá, a choigeartú. 

 

Táthar ag súil go mbeidh na socruithe chun an Tobhach PSO le haghaidh ORESS 

a ríomh mórán mar a chéile leis na socruithe a bhfuil cur síos orthu i bPáipéar 

Cinnidh CRU/20/13 ar “Socruithe chun an Tobhach PSO a Ríomh tar éis I-SEM a 

chur chun feidhme” (ach chun é a sheachaint gan amhras, féadfaidh an tÚdarás 

Rialála na socruithe seo a mhodhnú ó am go ham). Mar sin féin, de réir na 

dTéarmaí agus na gCoinníollacha seo, aithneofar san réiteach le gach Soláthraí an 

Praghas Stailc agus Cainníocht Mhéadraithe ORESS Coigeartaithe ar Chaillteanas 

a bhaineann le gach Tionscadal ORESS 1 san athmhuintearas agus, chun amhras 

a sheachaint, Ciallaíonn Alt 5.2.6 go ríomhfar an FIP ar bhonn coibhéiseach in 

aghaidh na huaire do gach ceann de na réamhaisnéisí bliantúla agus don 

athmhuintearas bliantúil. 

5.2.8 Íocaíochtaí ó Sholáthraithe leis an PSO 

 

Más amhlaidh gur diúltach atá an ghlansuim thuartha i leith PPA ORESS 1 maidir 

le Bliain Tobhach PSO i ndiaidh coigeartú réitigh, beidh iallach ar an Soláthraí ar 

páirtí é de chuid an PPA ORESS 1 íocaíochtaí míosúla a dhéanamh le linn na 

chéad bhliana eile Tobhach PSO leis an TSO seachas íocaíochtaí a fháil.  

 

Más amhlaidh, ag deireadh Thréimhse na Tacaíochta ORESS 1 do Thionscadal 

ORESS 1, léirítear sa réiteach deiridh go bhfuil suim le híoc ag an Soláthraí, is de 

chomhfhreagracht agus de fhreagracht iomadúil an tSoláthraí agus an 

Ghineadóra a bheidh sí. Bainfidh an fhoráil seo leis an Tionscadal ORESS 1 beag 

beann ar úinéireacht an Tionscadail ORESS 1 i ndiaidh na bliana deiridh de 

Thacaíocht ORESS 1. 

 

5.3 PSO 

 

5.3.1. Ag am sannta roimh thús na Bliana Tobhach PSO, tá iallach ar gach Soláthraí a 

chur in iúl d'Údarás Rialála aon Ghineadóra a bhfuil PPA ORESS 1 déanta acu 

leo, cé a bhfaighidh siad Íocaíochtaí ORESS 1 ar a son (agus más infheidhme, 

íocaíochtaí a dhéanamh ar a son) sa Bhliain Tobhach PSO atá chugainn. Is é an 

tÚdarás Rialála a thabharfaidh faoi aon fhreagra nó ceist ó Sholáthraithe go 

díreach maidir leis an bhfaisnéis atá le cur ar fáil ag an Údarás Rialála roimh an 

mBliain Tobhach PSO. 

 

5.3.2 Is ansin a ríomhfaidh an tÚdarás Rialála an méid Tacaíocht ORESS 1 don chéad 

bhliain Tobhach PSO eile ar bhonn na faisnéise a thabharfar dó ó Sholáthraithe 

agus faisnéis ábhartha eile atá, dar leo, riachtanach. Níl incháilithe ar Íocaíochtaí 

ORESS 1 a fháil agus a thabhairt sa bhliain Tobhach PSO bhainteach ach 

Tionscadail ORESS 1 (a) a chomhlíonann gach oibleagáid faoin gComhaontú 

Feidhmiúcháin agus na Téarmaí agus Coinníollacha seo, (b) a chuir Soláthraithe 

in iúl don Údarás Rialála agus atá san áireamh sa ríomh bainteach PSO ag an 

Údarás Rialála agus (c) atá ar áireamh in PSO S.I. (de réir alt 5.3.3) atá incháilithe 

chun Íocaíochtaí PREAS 1 a fháil agus a dhéanamh sa Bhliain Thobhach PSO 

ábhartha. 

5.3.3  Ar bhonn bliantúil, go comhthráthúil le Bliain Tobhach PSO a thosaíonn ar 1 

Deireadh Fómhair, foilseoidh an tAire ionstraim reachtúil (an "I.R. PSO") ina bhfuil 

liosta de Thionscadail ORESS 1 atá incháilithe ar íocaíochtaí PSO sa chéad 

bhliain Tobhach PSO eile. Ní féidir íocaíochtaí a dhéanamh ach amháin go bhfuil 

an Tionscadal ORESS 1 liostaithe san I.R. PSO sa chéad bhliain Tobhach PSO 

eile agus san áireamh ag an Údarás Rialála sa chinneadh Tobhach PSO. 

Cuimseofar Tionscadail ORESS 1 san I.R. PSO (a) nuair a chuireann siad isteach 

iarratas go gcuimseofar iad, (b) nuair a léiríonn siad, agus an tAire sásta, go 

bhfuiltear ag dúil leo giniúint le linn na chéad bhliana Tobhach PSO eile agus (c) 

tá gach critéar eile eile comhlíonta acu faoi mar atá socraithe ag an Aire. Is de 

chúram pháirtithe PPAnna ORESS 1 (.i. na Gineadóirí agus Soláthraithe 

bainteacha) a chinntiú go dtugann Soláthraithe faisnéis thráthúil don Údarás 

Rialála gach bliain de réir na n-amlínte a shonraíonn an tÚdarás Rialála ó am go 

chéile. 

 

5.3.4  Déanfaidh gach Gineadóir gach dícheall, agus cinnteoidh go ndéanfaidh gach 

soláthróir faoina choimirce gach dícheall, i leith a Thionscadail ORESS 1, na nithe 

a leanas a chinntiú: 

a) go mbeidh a Thionscadal ORESS 1 liostaithe san Ordú PSO chomh luath agus 

is praiticiúil roimh an Dáta Oibrithe Tráchtála, de réir Alt seo 5.3; agus 

 

b) tá gach uile eolas agus cháipéisíocht curtha ar fáil don Údarás Rialála chomh 

luath agus is praiticiúil, mar is riachtanach lena chinntiú go bhfuil an teidlíocht (mar 

is infheidhme) ag an tionscadal ORESS Íocaíochtaí ORESS 1 a dhéanamh nó a 

fháil sa chaoi i ngach uile chás go mbeifear ábalta Íocaíochtaí ORESS 1 i ndáil 

leis an Tionscadal ORESS 1 agus feidhm leo ó Dháta Tosaigh Tráchtála 

Thionscadal ORESS 1 dá leithéid. 

 

5.3.5  Sa chás nach gcomhlíonfaidh Gineadóir Alt 5.3.4 (a áireoidh, sa chaoi nach 

mbeidh amhras ina thaobh, aon teip a thabhairt faoi ndeara go gcomhlíonfaidh an 

Soláthróidh na céimeanna atá sonraithe in Alt 5.3.4), tarlóidh ceann amháin de na 

nithe a leanas: 

 

a) beidh na hÍocaíochtaí ORESS 1 a íocadh ina dhiaidh sin i ndáil leis an 

Tionscadal ORESS 1 ábhartha faoi réir ag aisíoc na difríochta idir ioncam 

margaidh an Tionscadail ORESS sin agus na hÍocaíochtaí ORESS 1 a fuair an 

Tionscadal ORESS 1 sin cheana féin; nó 

b) is féidir go gcuirfí deireadh le rannpháirtíocht an Tionscadail ORESS 1 in 

ORESS 1, go n-aisghairmfí an Litir Thairisceana (más infheidhme) agus is féidir 

go ndéanfadh an TSO nó an tAire (mar a oireann) suim iomlán an Bhanna 

Tairisceana nó an Ghealltanais Feidhmíochta atá socraithe.  

 

 

5.4  PPA ORESS 1  

 

5.4.1  Ní páirtí de chuid PPA ORESS 1 é an tAire. Is socrú idirbheartaithe ar bhonn 

tráchtála é idir an Soláthraí bainteach agus an Gineadóir a fhreagraíonn don 

Iarratasóir Rathúil. 

 

5.4.2 Cuirfidh an Soláthraí nó cibé a thiocfaidh i gcomharbas orthu in iúl i bhfoirm 

scríofa aon fhoirceannadh nó éag PPA ORESS 1 ar toradh dó an PPA ORESS 1 

stad de bheith ag feidhmiú go hiomlán nó sannfar é don Aire agus don Údarás 

Rialála láithreach. Stadfaidh Soláthraí d'aon teidlíocht a bheith acu ar Íocaíochtaí 

ORESS 1 amach anseo le héifeacht ó dháta fhoirceannadh nó éag an PPA 

ORESS 1, nó ar an dáta a stadann an PPA ORESS 1 de bheith ag feidhmiú go 

hiomlán, ach beidh de cheart aige Íocaíochtaí ORESS 1 agus aon íocaíocht 

réitigh atá dlite dó a fháil (agus an oibleagáid Íocaíochtaí Difríochtaí agus 

íocaíochtaí réitigh a íoc) i leith na tréimhse a fhad lena leithéid de dháta foirceanta 

nó éaga, de réir mar is cuí. Murar aistríodh an PPA ORESS 1 go dtí Soláthraí eile 

de réir Mhír 5.4.3 (nó sa chás gur tharraing an Tionscadal ORESS 1 siar ó 

ORESS 1 de réir 5.4.5) beidh oibleagáid fós ar an Soláthraí reatha as Íocaíochtaí 

Difríochta a eascraíonn as oibríocht i ndiaidh fhoirceannadh nó éag an PPA 

ORESS 1 agus aon íocaíocht réitigh. Cuirfidh páirtithe PPA ORESS 1 in iúl don 

Aire agus don Údarás Rialála láithreach i bhfoirm scríofa má tá sé beartaithe ag 

Tionscadal ORESS 1 atá faoi réir PPA ORESS 1 stad d'oibriú nó má stadann sé 

d'oibriú in aon Bhliain Tobhach PSO nó ar feadh cibé achar ama den PPA 

ORESS 1 atá fágtha. 

 

5.4.3 Ar iarratas an Ghineadóra agus le cead scríofa roimh ré ón Údarás Rialála, 

féadann an Gineadóir PPA ORESS 1 nua a shocrú mura bhfuil an chéad 

Soláthraí in ann a n-oibleagáidí a chur chun gnímh faoin gcéad PPA ORESS 1 nó 

faoi na Téarmaí agus Coinníollacha seo agus má chomhlíonann an PPA nua na 

Téarmaí agus Coinníollacha seo sa chuid eile de thréimhse an chéad PPA 

ORESS 1. Glacfaidh an Soláthraí nua dliteanas as aon Íocaíocht Difríochta nár 

íocadh agus as íocaíochtaí réitigh nár íoc an chead Soláthraí i leith na tréimhse 

roimh an dáta ar cuireadh an t-athrú Soláthraí i bhfeidhm. Más amhlaidh go 

gcomhlíonann an Gineadóir agus an Soláthraí na Téarmaí agus Coinníollacha 

seo agus má fhoirceanntar PPA ORESS 1 an Ghineadóra ar chúiseanna nach 

bhfuil neart ag an nGineadóir, nó aon ghineadóir a thiocfadh i gcomharbas air, 

orthu, féadann an Gineadóir, le cead roimh ré an Údaráis Rialála, dul i gceann 

PPA ORESS 1 nua le Soláthraí nua a fhad is go bhfuil an PPA ag comhlíonadh na 

dTéarmaí agus Coinníollacha seo don chuid eile de théarma an chéad PPA 

ORESS 1. 

 

5.4.4 Nuair a chuimsítear Tionscadal ORESS 1 in Ordú PSO agus is frithpháirtí é 

Soláthraí i dTionscadal ORESS 1, féadann an tAire agus an tÚdarás Rialála, 

faoina ndiscréid féin, a leithéid de Thionscadal ORESS 1 a chuimsiú san I.R. PSO 

agus Ordú PSO i leith Blianta Tobhach PSO atá le teacht beag beann ar iarratas 

ag a leithéid de ORESS 1 a bheith in PSO na bliana sin, a fhad is nár tharraing a 

leithéid de ORESS 1 siar de réir Mhír 5.4.5 de na Téarmaí agus Coinníollacha 

seo. 

 

5.4.5 A fhad is go ngnóthaíonn an Tionscadal ORESS 1 Oibríocht Tráchtála faoin Dáta 

Fadstoptha de réir an Chomhaontaithe Feidhmiúcháin agus go sásaíonn sé aon 

oibleagáid nó gach oibleagáid chun Íocaíochtaí Difríochta agus íocaíochtaí réitigh 

a íoc faoi ORESS 1, féadann an Gineadóir a iarraidh go dtarraingeofar siar an 

Tionscadal ORESS 1 ó ORESS 1 agus an Tionscadal ORESS 1 a thabhairt chun 

an mhargaidh oscailte gan Tacaíocht ORESS 1 trí fhógra scríofa 12 mhí ar a 

laghad roimh ré a thabhairt ar dháta na tarraingthe siar don Aire. Ní mór gurb é an 

chéad lá de Bhliain Tobhach PSO an dáta aistarraingthe. Ní mór don Ghineadóir 

fianaise a chur isteach go n-aontaíonn Soláthraí an PPA ORESS 1 sin tarraingt 

siar ó ORESS 1. Ceadófar an t-iarratas ar tharraingt siar má tá gach Íocaíocht 

Difríochta agus íocaíocht réitigh a bhaineann leis an Tionscadal ORESS 1 íoctha 

ag an Soláthraí (más ann) agus má thug an Gineadóir fianaise ar chead scríofa 

go n-aontaíonn an Soláthraí leis an tarraingt siar ó ORESS 1. Má iarrtar agus má 

cheadaítear a leithéid de tharraingt siar, beidh na nithe seo a leanas i bhfeidhm:  

 

(b ) Sa litir thairisceana, chomh fada agus a bhaineann sí leis an nGineadóir, 

lena gcuimsítear aon fhorbróir nó gineadóir amach anseo nó oibriú an 

Tionscadail ORESS 1 chéanna laistigh d'aon scéim thacaíochta in-



42 

 

 

athnuaite in Éirinn, stadfar d'aon teidlíocht a bhronnadh ar Thacaíocht 

ORESS 1 le héifeacht ón dáta fógartha tarraingthe siar agus ní cheadófar 

aon aisghairm ar an aistarraingt nó athnuachan na Litreach Tairisceana i 

ndiaidh an dáta atá fógartha óir tá an dáta tarraingthe siar thart; agus 

 

(c)  Chomh fada agus a théann sé i gcion ar aon Soláthraí mar pháirtí de chuid 

PPA ORESS 1, stadfaidh an Soláthraí de bheith incháilithe ar Thacaíocht 

ORESS 1 i ndiaidh an dáta fógartha tarraingthe siar ó ORESS 1 a bheith 

thart ach coinneofar aon oibleagáid íocaíochta nó teidlíochtaí de chuid 

ORESS roimh an dáta tarraingthe siar. Beidh an Gineadóir atá ag tarraingt 

siar freagrach, ar bhonn comhaontaithe agus iomadúil, as aon oibleagáid 

Íocaíocht ORESS 1 a thagann de thoradh oibríochta roimh an dáta 

tarraingthe siar. 

 

5.4.6 Féadann Gineadóir a d'fheidhmigh Comhaontú Feidhmiúcháin agus a fuair Litir 

Thairisceana fógra a thabhairt don Aire agus don Údarás Rialála nach mian leo a 

bheith san áireamh san Ordú PSO agus Íocaíochtaí ORESS 1 a dhéanamh nó a 

fháil (mar is infheidhme). A fhad is go dtugtar a leithéid d'fhógra ar a laghad sé mhí 

roimh an Dáta Stoptha Fada, glacfar leis gur bhain an Gineadóir an Tionscadal 

ORESS 1 amach as ORESS 1 agus gur tugadh an Tionscadal ORESS 1 chun an 

mhargaidh oscailte gan Tacaíocht ORESS 1. Maidir leis an Tionscadal ORESS 1 

atá tarraingthe siar: 

(a) Ní bheidh sé i incháilithe ar thacaíocht a fháil a bhaineann le haon 

chomórtas RESS feasta.  

(b ) beidh iallach air fós gach oibleagáid a chomhlíonadh faoi mar a bheidh 

leagtha amach sa Chomhaontú Feidhmiúcháin lena n-áirítear, chun amhras 

a sheachaint (i) a chinntiú gur ann fós don Urrús Feidhmíochta agus (ii) 

Oibríocht Tráchtála a ghnóthú faoin Dáta Stoptha Fada; 

(c)  beidh sé fós faoi réir forghéilleadh Urrús Feidhmíochta ar aon dul le 

forálacha an Chomhaontaithe Feidhmiúcháin; agus  

(d ) beidh cead aige Ráthaíocht Tionscnaimh a iarraidh. 

 

Cuirfidh an tAire an tUrrús Feidhmíochta ar ais chuig Tionscadal ORESS 1 a 

tharraingítear siar faoi Mhír 5.4.6 de réir théarmaí an Chomhaontaithe 

Feidhmiúcháin. 

 

5.4.7 Chun amhras a sheachaint, chun Míreanna 5.4.5 agus 5.4.6 a léirthuiscint, 

tabharfar suntas don mhéid seo a leanas: 

 

(a) is discréid é feidhmiú na discréide atá ceadaithe in Alteanna 5.4.5 agus 

5.4.6 chun imeacht as ORESS 1 agus dul isteach sa mhargadh oscailte; 

agus 

 

(b ) an Gineadóir ar páirtí é de chuid an PPA ORESS 1 amháin a dhéanfaidh 

gach fógra chun aistarraingt ó ORESS 1 faoi réir Litir Thairisceana do 

Thionscadal ORESS 1. Ar aon dul le hAlt 5.4.5, ní mór don Ghineadóir 

fianaise a chur isteach ina fhógra gur thug an Solathraí cead scríofa don 

aistarraingt ó ORESS 1. 

 

5.4.8 A luaithe a thosaíonn an tréimhse ORESS 1 i leith Tionscadal ORESS 1, ní 

ceadmhach an Soláthraí a athrú, ach amháin mar a cheadaítear go sainiúil de réir 

na dTéarmaí agus Coinníollacha seo. 

 

5.5  Méadrú 

 

5.5.1  Is riachtanas de chuid ORESS 1 é go suiteáiltear méadair oifigiúla TSO agus go 

ndéanann TSO faireachán orthu. Is gá baint a bheith ag Tionscadal ORESS 1 le 

méid agus le hAcmhainn In-athnuaite shuiteáilte an Tionscadail ORESS 1 (tá an t-

íosmhéid agus uasmhéid leagtha amach in Alt 6.3.11 de na Téarmaí agus 

Coinníollacha seo). San áit a suiteáiltear giniúint bhreise leictreachais ar Shuíomh 

Amach ón gCósta níos faide ná an tsolúbthacht a bhforáiltear ina leith in Alt 

6.3.11, ní mór é seo a mhéadrú aisti féin seachas sa Tionscadal ORESS 1. 

 

5.5.2  Ní mór an fuinneamh ar fad a ghineann Tionscadal ORESS 1 a sheachadadh mar 

chuid de mhéadar an Tionscadail ORESS 1 sin. Ní sheachnóidh aon sciar de 

leictreachas ginte méadar an Tionscadail ORESS 1 sin, ná ní sheachadfar é i 

bhfoirm eile seachas fuinneamh leictreach. 

 

5.6 Cúiteamh Fuinnimh Neamhréadaithe ar Fáil 

5.6.1  Beidh Tionscadal ORESS 1 a bhfuil Fuinneamh Neamhréadaithe ar Fáil aige in 

aon uair ar leith incháilithe do Chúiteamh Fuinnimh Neamhréadaithe atá ar Fáil 

don uair sin de réir théarmaí an Ailt 5.6 seo. 

 
5.6.2  €/MWh i leith uair an chloig a bheidh sa Chúiteamh Fuinnimh Neamhréadaithe atá 

ar Fáil, arna ríomh mar seo a leanas: 

Cúiteamh Fuinnimh Neamhréadaithe Ar Fáil = (Fuinneamh Neamhréadaithe Ar 

Fáil x Praghas Stailc - Cúiteamh Eile d'Fhuinneamh Neamhréadaithe atá ar Fáil 

 

5.6.3  Sainmhínítear “Fuinneamh Neamhréadaithe ar Fáil” de Thionscadal ORESS 1 in 

uair an chloig (arna shloinneadh i MWh) mar an gCainníocht Incháilithe atá 

Coigeartaithe do Chaillteanas lúide Cainníocht Méadraithe RESS arna Choigeartú 

do Chaillteanas den Tionscadal ORESS 1 sin san uair sin. Más rud é: 

 

(a) ní chomhlíonann Tionscadal ORESS 1 treoir seolta TSO san uair sin; nó 

(b ) gur mó an Chainníocht Mhéadraithe RESS Coigeartaithe do Chaillteanas 

ná an Chainníocht Incháilithe atá Coigeartaithe do Chaillteanas san uair 

sin, 

ansin is nialas a bheidh san Fhuinneamh Neamhréadaithe atá ar Fáil. 

5.6.4  Sainmhínítear “Cainníocht Incháilithe Infhaighte” de Thionscadal ORESS 1 in uair 

an chloig (arna shloinneadh i MWh) mar Infhaighteacht Fhisiceach Thionscadal 

ORESS 1 dá leithéid san uair sin. Bainfidh a leanas leis an gCainníocht Incháilithe 

atá ar Fáil: 

(a)  ní áireofar leo infhaighteacht san uair sin inar cuireadh srian le giniúínt an 

Tionscadail ORESS 1 sin in geall ar chúis(eanna) ar bith díobh seo a 

leanas:  

(i)  srianta eangaí 

(ii)  srianta ar chobhsaíocht an chórais áitiúil; 

(iii)  bristeacha tarchuir éigeanta nó pleanáilte san uair sin; agus 

(b ) ní bheidh feidhm aige ach amháin más rud é gur tairgeadh Tionscadal 

ORESS 1 isteach sa DAM nó i margadh ionlae is infheidhme agus/nó sa 

mhargadh comhardaithe don uair lena mbaineann agus ar phraghas 

tairisceana nach mó ná an costas athraitheach giniúna. 

 
5.6.5  Is é “Infhaighteacht Fhisiciúil” Thionscadal ORESS 1 in uair an chloig (arna 

shloinneadh i MWh) a infhaighteacht iarbhír chun Cumhacht Ghníomhach a 

tháirgeadh, arna thomhas de réir caighdeán cáilíochta ioncaim a dhéánfaidh an 

tÚdarás Rialála a shonrú trí úsáide a bhaint as as tomhas fisiceach 

infhaighteachta. ó ainéimiméadar nó a leithéid, agus faoi réir aon nósanna 

imeachta nua tomhais, tástála agus fíoraithe a d'fhéadfadh a bheith ag teastáil 

chun infhaighteacht a úsáid mar chinntitheach billeála do Thionscadail ORESS 1 

de bhun Alt 5.6.9(b). Déanfar Infhaighteacht Fhisiciúil a thomhas, a thástáil agus a 

fhíorú ar bhonn inchomparáide le Cainníochtaí Méadraithe fuinnimh a chinneadh. 

Ní áireofar le hinfhaighteacht fhisiciúil laistigh d’uair an chloig méideanna nach 

raibh ar fáil mar gheall ar bhriseadh éigeantais nó bristeach pleanáilte Tionscadal 

ORESS 1. 

5.6.6  Is éard is “Cúiteamh Eile as Fuinneamh Neamhréadaithe ar Fáil” ann aon 

chúiteamh eile (arna shloinneadh i €) a fhaigheann Tionscadal ORESS 1 

lasmuigh d’fhorálacha na dTéarmaí agus na gCoinníollacha seo maidir le 

Fuinneamh Neamhréadaithe atá ar Fáil, lena n-áirítear aon chúiteamh de bhun 

Airteagal 13 de Rialachán AE 2019/2043 (mar a cuireadh i bhfeidhm sa SEM). 

 
5.6.7  Déanfar Cúiteamh Fuinnimh Neamhréadaithe atá ar Fáil a mhaoiniú tríd an 

Tobhach PSO. Breithneoidh an tÚdarás Rialála Cúiteamh Fuinnimh 

Neamhréadaithe Infhaighte nuair a bheidh an Tobhach PSO tuartha á fhorbairt do 

gach Bliain Tobhaigh PSO agus nuair a bheidh an t-athmhuintearas PSO á chur i 

bhfeidhm do gach Bliain Tobhach PSO de bhun Alt 5.2. 

 
5.6.8  Chun amhras a sheachaint, déanfar Fuinneamh Neamhréadaithe ar Fáil a 

thomhas mar atá leagtha amach i gCuid 5.6 seo le linn na n-uaireanta uile, lena n-

áirítear uaireanta le praghsanna DAM diúltacha, agus ní bheidh sé ag brath ar 

Thionscadal ORESS 1 áit a shlánú sa DAM nó i margadh ionlae. 

 
5.6.9  Chun tacú le socruithe Cúitimh Neamhréadaithe Fuinnimh Infhaighte a sholáthar 

déanfaidh an tÚdarás Rialála: 

(a)  a chinntiú go bhfuil modheolaíochtaí cuí ag an OCT chun críocha Alt 

5.6.4(a). 

(b ) a chinntiú go bhfuil modheolaíochtaí cuí ag an TSO (le forbairt agus le cur i 

bhfeidhm ag an TSO) trína ndéanfar Infhaighteacht Fhisiciúil Thionscadail 

ORESS 1 a thomhas chun críocha Alt 5.6.5. D’fhéadfadh go n-áireofaí leis 

seo ceanglais ar Thionscadail ORESS 1 chun trealamh fisiceach a shuiteáil 

a thomhaiseann agus a chuireann in iúl go bhfuil siad ar fáil chun cáiliú chun 

Cúiteamh Fuinnimh Neamhréadaithe atá ar Fáil a fháil; agus 

(c) bunóidh agus foilseoidh sé an bonn ar a ndéanfar meastóireacht ar an 

gcoinníoll atá leagtha amach in Alt 5.6.4(b) maidir le rannpháirtíocht i margaí 

ex-ante agus/nó comhardaithe agus beidh maoirseacht rialála aige freisin ar 

na modheolaíochtaí arna mbunú i gcomhréir le hAlt 5.6. 9(a) agus Alt 

5.6.9(b). 

6 Ceant ORESS 1  

 

6.1  Léargas ginearálta 

 

6.1.1  Beidh Ceant ORESS 1 ar oscailt don Teicneolaíocht Incháilithe. 

 

6.1.2  An TSO a riarfaidh Ceant ORESS 1 de réir na dTéarmaí atá leagtha amach in Alt 

9 de na Téarmaí agus Coinníollacha seo. 

 

6.1.3  Riarfar Ceant ORESS 1 de réir, i measc nithe eile, na gcéimeanna ardleibhéil seo 

a leanas: 

 

(a) glacfaidh an TSO le hIarratais ar Cháiliú; 

 

(b ) seolfaidh Iarratasóirí a mBannaí Tairisceana tráth nach déanaí na an Dáta 

Seolta Banna Tairisceana; 

 

(c)  an TSO a dhéanfaidh measúnú ar na critéir incháilitheachta atá leagtha 

amach in Alt 6.3 de na Téarmaí agus Coinníollacha seo do gach Iarratas ar 

Incháilitheacht a gheofar; 

 

(d ) an TSO a dhéanfaidh Cinneadh Sealadach ar Incháilitheacht; 

 

(e ) Ullmhaítear Torthaí Deiridhn gach Iarratasóir Incháilithe Praghas 

Tairisceana faoi bhráid an TSO; agus 

 

(f)  Rachfar i mbun Ceant ORESS 1 agus ina dhiaidh sin, cuirfear 

dámhachtainí in iúl d'Iarratasóirí Rathúla. 

 

6.1.4  Ní mór go mbainfidh Iarratas ar Incháilitheacht le Tionscadal ORESS 1 amháin ag 

suíomh amháin Amach ón gCósta. 

 

Féadann Iarratasóir níos mó ná Iarratas ar Incháilitheacht amháin a chur isteach, 

lena n-áirítear ar Thionscadail ORESS 1 a d'fhéadfadh a bheith gar dá chéile a 

fhad is go gceadaítear seo faoi Chead Limistéir Mhara an Iarratasóra agus 

socruithe ceangail eangaí agus a fhad is go gcomhlíonann gach tionscadal den 

sórt na Téarmaí agus Coinníollacha uile astu féin. Ní fhéadann Tionscadail 

ORESS 1 a bheith comheisiach ar a chéile nó ag brath ar Thionscadail ORESS 1 

eile. 

Féadann Iarratasóir Iarratas ar Cháiliú ar Thionscadal ORESS 1 atá gar d'áis 

bhreise ghiniúna leictreachais nach Tionscadal ORESS 1 é a chur isteach (mar 

shampla áis bhreise ghiniúna leictreachais a dhíolann a aschur faoi chomhaontú 

corparáideach ceannach cumhachta, nó a dhíolann a aschur leis an SEM, nó 

tionscadal i gcomórtas RESS amach anseo) a fhad is gur ceadmhach é seo faoi 

shocruithe Cead Limisitéir Mhara an Iarratasóra agus ceangail eangaí. Mar sin 

féin, ní mór go gcomhlíonfadh an Tionscadal ORESS 1 na Téarmaí agus 

Coinníollacha uile as féin. Ní mór go méadrófar an áis bhreise ghiniúna 

leictreachais ar leithligh de réir Mhír 5.5. 

 

6.2  Sprioc-Thoirt 

 

6.2.1  Tá measúnú eisithe ag an Údarás Rialála leis an Aire a bhaineann leis an 

gcainníocht bhliantúil GWh d'fhuinneamh in-athnuaite (na "Toirteanna atá Ar Fáil 

(AV)") do gach tionscadal ar féidir iad a bhronnadh go hiomaíoch faoi Cheant 

ORESS 1. Ríomhadh AV mar AV = PP / RCR nuair: 

 

(a)  is é an chainníocht bhliantúil é an PP atá "Réamh-mheasta chun Páirt a 

Ghlacadh" ar dtús. 

 

(b ) Is ionann RCR agus "Cóimheas Ionadaíoch Comórtais" a shocraigh an 

tÚdarás Rialála mar an gcóimheas cuí de sholáthar iomlán ceant in 

aghaidh éileamh ceant a mheasann an tÚdarás Rialála a bhféadfaí a 

bheith ag dúil leis gur cheant sách iomaíoch ba thoradh dó. 

 
6.2.2  Tá Cainníocht Uasta Ionadaíoch (RMax) in GWh bliantúil do Cheant ORESS 1 

socraithe ag an Aire, ina gcuirtear san áireamh, i measc nithe eile: 

 

(a) Toirteanna Ar Fáil (AV) faoi mar atá molta ag an Údarás Rialála (maidir le 

Cainníocht Uasta Ionadaíoch (RMax)); 

 

(b )  sprioc 2030 don fhuinneamh in-athnuaite atá leagtha amach sa Phlean 

Náisiúnta Fuinnimh agus Aeráide arna nuashonrú ag Plean 

Gníomhaíochta Aeráide na hÉireann; 

 

(c)  sprioc na gcomhaontuithe ceannach cumhacht chorparáideach mar atá 

leagtha amach sa Phlean Gníomhaíochta Aeráide; 

 
(d ) d'acmhainn shuiteáilte gaoth amach ón gcósta i gClár Rialtais 2020; agus 

 

(e ) ceisteanna cuí eile a bhaineann le beartas. 

 

6.2.3  Socraíodh Cainníocht Uasta Ionadaíoch (RMax) agus Cainníocht Íosta Ionadaíoch 

(RMin) do ORESS 1 de réir Mhíreanna 6.2.1 agus 6.2.2 mar seo a leanas: 

 

Tábla 1: RMin agus RMax 

 

RMin 1,000 GWh 

RMax 18,000 GWh 

 

Deimhneofar figiúirí RMin agus RMax sa Phacáiste Faisnéise Ceant. 

 

6.3  Riachtanais Incháilitheachta 

 

6.3.1  Ní mór do gach Iarratasóir f ianaise a chur ar fáil don TSO leis an Iarratas ar 

Incháilitheacht gur comhlíonadh na riachtanais incháilitheachta atá leagtha amach 

in Alt 6.3. 

 
6.3.2  Ní mór do gach dearbhú a chuireann stiúrthóir ar fáil a bheith fíor agus cruinn 

agus déanta de mhionnscríbhinn agus aird tugtha ar dhualgais iontaobhaí atá ar 

stiúrthóir i leith chomhlacht a suíonn siad ar a mbord (nó a chomhionann), i ngach 

cás faoi reachtaíocht infheidhme dlí cuideachtaí. 

 

Sa chás go bhfuil ráiteas i ndearbhú a fhaightear amach nach bhfuil fíor nó cruinn, 

le cois pionóis nó smachtbhannaí infheidhme dlí maidir leis an mionnscríbhinn,  

 

(a)  dícháileofar an Tionscadal ORESS 1 ó ORESS 1 agus beidh toirmeasc ar 

an tionscadal ORESS 1 páirt a ghlacadh sa Cheant ORESS 1; 

(b )  Má tharlaíonn an Ceant ORESS 1, d'fhéadfaí rannpháirtíocht an 

Tionscadail ORESS 1 a scor, an Litir Thairisceana a aisghairm (más 

infheidhme) agus d'fhéadfadh an TSO nó an tAire (cibé is cuí) suim iomlán 

aon Bhanna Tairisceana nó Urrús Feidhmíochta a tharraingt anuas; agus 

 
(c)  beag beann ar cé acu a reáchtáileadh an Ceant ORESS 1 cheana nó nár 

reáchtáileadh, beidh toirmeasc ar an Iarratasóir nó ar an Iarratasóir 

Cáilithe a síníonn an stiúrthóir an dearbhú bréagach thar a cheann páirt a 

ghlacadh in aon chomórtais RESS ar feadh tréimhse cúig bliana. 

 

6.3.3  Teicneolaíocht Incháilithe 

 

Osclófar Ceant ORESS 1 do Thionscadail Nua a bhfuil ceangal díreach acu leis 

an ngréasán leictreachais agus a mhéadraítear go neamhspleách ar aon 

mhonarcha ghiniúna leictreachais eile agus a úsáideann Gaoth Amach ón gCósta 

chun leictreachas a ghiniúint (an "Teicneolaíocht Incháilithe"). 

 

Ní mór fianaise a thabhairt ar Chomhlíonadh Mhír 6.3.3 le faisnéis a chuireann an 

tIarratasóir isteach ina gcuirtear síos ar an Tionscadal ORESS 1 atá le tógáil agus 

an trealamh atá le húsáid. 

 

6.3.4  Toilithe Limistéir Mhara 

 

Is gá Toiliú Limistéir Mhara a bheith ag Tionscadail ORESS 1 ag gach céim. Is gá 

gan dáta éaga a bheith ag Toiliú Limistéir Mhara Tionscadail ORESS 1 ná 

oibleagáid díchoimisiúnaithe roimh dheireadh ionchais théarma Tacaíocht ORESS 

1 do Thionscadal ORESS 1. 

 

Ní mór fianaise ar an Toiliú Limistéir Mhara a bheith san Iarratas ar Incháilitheacht 

don Tionscadal ORESS 1 atá i gceist. Foilseoidh an TSO na riachtanais fianaise 

seo sa Phacáiste Cáilíochta ar an gCeant. 

 

Tá d'iallach ar Iarratasóir dearbhú a thabhairt ("Dearbhú ar Thoiliú Limistéir 

Mhara", soláthrófar an fhoirm ina gcuirfear ar fáil é sa Phacáiste Faisnéise ar 

Incháilitheacht): 

(a)  go gceadaítear leis an Toiliú Limistéir Mhara agus go bhfuil sé ar aon dul 

leis an gCainníocht Tairisceana don Tionscadal ORESS 1 atá i gceist, 

chomh maith leis an gCainníocht Tairisceana d'aon Tionscada(i)l ORESS 

1 eile a úsáideann an Toiliú Limistéir Mhara céanna; agus 

 

(b ) Tá an Tionscadal ORESS 1 ar a bhfuil cur síos san Iarratas ar 

Incháilitheacht ar aon dul, ar gach slí, leis an Tionscadal dá bhfuarthas an 

Toiliú Limistéir Mhara. 

 

Is ceadmhach mionleasuithe ar Thoilithe Limistéir Mhara i ndiaidh cur isteach an 

Iarratais ar Incháilitheacht, a fhad is nach bhfuil athruithe ar bith de dhíth ar an 

bhfaisnéis a shainítear in Alt 6.3.8. 

 

6.3.5  Measúnú Ceangail Eangaí 

 

Ní mór Measúnú Nasc Eangaí a bheith faighte ag Tionscadal PRESS 1 le bheith 

incháilithe chun páirt a ghlacadh i gCeant PREAS 1. 

 

6.3.6  Inmhaoinitheacht 

 

Ní mór go mbeidh an Tionscadal ORESS 1 inmhaoinithe faoi na Téarmaí agus 

Coinníollacha agus ag an bPraghas Tairisceana atá le cur isteach ag an 

Iarratasóir Incháilithe. Sa chomhthéacs seo, is é is brí le "inmhaoinithe" go 

bhfaighfear léirithe spéise ó infheisteoirí nó ó mhaoinitheoirí go soláthróidh siad an 

maoiniú a bheidh de dhíth chun an Tionscadal ORESS 1 a thógáil agus a oibriú , 

nó go bhfuil a sáith maoiniú cothromais ag an Iarratasóir chun an Tionscadal 

ORESS 1 a thógáil agus a oibriú, más amhlaidh go bhfaighidh sé Dámhachtain. 

 

Ní mór fianaise ar dhearbhú stiúrthóra a bheith i gceist leis an riachtanas seo a 

chomhlíonadh ("Dearbhú Inmhaoinitheachta"), a gcuirfear síos sa Phacáiste 

Eolais Incháilitheachta ar a chrot, go bhfuil a sáith maoiniú cothromais ag an 

Tionscadal ORESS 1 nó léirithe spéise ó infheisteoirí nó ó mhaoinitheoirí chun 

maoiniú a chur ar fáil más amhlaidh go bhfaighidh an Tionscadal ORESS 1 

Dámhachtain. 

 

Maidir le Tionscadail ORESS 1 a bhfuil sé beartaithe acu maoiniú fiachais a úsáid, 

ní mór go maífear go follasach sa dearbhú maidir leis an Iarratasóir: (a) go bhfuil a 

sáith maoiniú cothromais acu don sciar maoinithe neamhfhiachais den mhaoiniú 

nó gealltanais ó infheisteoirí maoiniú cothromais den sórt a chur ar fáil agus (b) 

léirithe spéise ó iasachtóirí gur chóir go bhfaigheadh an Tionscadal ORESS 1 an 

maoiniú fiachais atá de dhíth chun an Tionscadal ORESS 1 a thógáil agus a 

oibriú. 

 

Meabhraítear d'Iarratasóirí nach leithscéal é nach féidir a sáith maoiniú fiachais a 

fháil gan a oibleagáidí a fheidhmiú mar Iarratasóir Rathúil nó as aon iarmhairtí 

airgeadais as neamhfheidhmíocht. Chun amhras a sheachaint, is gealltanas 

daingean é Tairiscint ag Iarratasóir Incháilithe chun Tionscadal ORESS 1 a 

fhorbairt mar atá mionsonraithe san Iarratas ar Cháiliú gan aon teagmhas 

bunaithe ar mhaoiniú a aimsiú. 

 

6.3.7  Riachtanais Tionscadail Nua 

 

Ní mór go gcomhlíonfaidh an Tionscadal ORESS 1 riachtanais Tionscadal Nua. Is 

é an fhianaise is gá i leith an riachtanais seo dearbhú stiúrthóra ("Dearbhú 

Tionscadal Nua"), a gcuirfear síos sa Phacáiste Eolais Incháilitheachta ar a 

chrot, go gcomhlíonann an Tionscadal ORESS 1 critéir Tionscadal Nua.  

D'fhéadfadh an Tionscadal ORESS 1 a bheith faoi réir iniúchadh de chuid an Aire 

agus / nó an TSO (nó a gcuid ainmnithe nó gníomhairí)  agus a léiriú go bhfuil na 

riachtanais seo comhlíonta d'fhonn páirt a ghlacadh in ORESS 1. 

 

6.3.8 Neamhspleáchas Iarratasóra 

 

Éilítear ar Iarratasóir an fhaisnéis agus / nó na dearbhuithe seo a leanas a chur ar 

fáil (le chéile, an "Dearbhú ar Neamhspleáchas Tairisceana") chun go mbeifí 

incháilithe ar pháirt a ghlacadh sa Cheant ORESS 1 (na foirmeacha ar a bhfuil an 

fhaisnéis agus / nó na dearbhuithe le cur ar fáil, cuimseofar iad sa Phacáiste 

Faisnéise ar Incháilitheacht): 

 

(a)  dearbhú go gcomhlíonann an tIarratasóir an reachtaíocht iomaíochta 

incháilithe ar fad; 

 

(b ) liosta de gach duine a bhfuil seilbh nó rialú, díreach nó indíreach, acu ar 

níos mó ná 10% de scaireanna an Iarratasóra (na "Príomh-Úinéirí"). 

Cuirfidh an tIarratasóir ar fáil fosta cairt deimhnithe struchtúir ar a léirítear 

úinéireacht an Iarratasóra a fhad le leibhéal an úinéara tairbhiúil deiridh;  

 

(c)  liosta de gach eintiteas (i) dar nocht an tIarratasóir nó a Phríomh-Úinéirí 

Faisnéis Phraghsála, gan aon soláthraí airgeadais san áireamh ná 

comhairleoir atá faoi laincisí rúndachta a chuireann srian ar nochtadh 

Faisnéis Phraghsála den sórt (a fhad is nach Iarratasóir ná Príomh-Úinéir 

ná Cleamhnaí iad de chuid an Iarratasóra) agus / nó (ii) a bhféadfaí 

Príomh-Úinéir de chuid an Iarratasóra a dhéanamh díobh roimh Dháta 

Deiridh Aighneacht Cheant ORESS 1, a fhad is gur cuireadh tús le plé 

tráchtála idir a leithéid d'eintiteas (nó eintitis) agus an tIarratasóir chun 

faisnéis a fháil óna Phríomh-Úinéirí; 

 

(d )  liosta de gach eintiteas eile (i) a gcreideann an tIarratasóir nó a Phríomh-

Úinéirí gur chuir nó go mb'fhéidir gur chuir siad Iarratais ar Incháilitheacht 

isteach agus (ii) a bhfuil an tIarratasóir nó a Phríomh-Úinéirí eolach ar 

Fhaisnéis Phraghsála ina leith, agus na Tionscadail ORESS 1 lena 

mbaineann an Fhaisnéis Phraghsála. Is de chúram an Iarratasóra é 

faisnéis a fháil óna Phríomh-Úinéirí. 

 
(e )  liosta ina gcuirtear síos ar an bpáirtí agus nádúr aon chomhaontú nó socrú 

a bhfuil an tIarratasóir nó a Phríomh-Úinéirí eolach air agus a bhraitheann 

ar thoradh an Cheant ORESS 1. Is de chúram an Iarratasóra é faisnéis a 

fháil óna Phríomh-Úinéirí. 

 

Tá d'iallach ar Iarratasóir dearbhú stiúrthóra a chur ar fáil maidir le cruinneas na 

faisnéise ar fad a chuirtear ar fáil leis an Alt 6.3.8 seo. 

 

Cuirfidh an TSO an fhaisnéis ar aghaidh chuig an Údarás Rialála agus chuig an 

Aire agus is féidir í a úsáid i measúnú iomaíochta an Údaráis Rialála. 

 

Mar atá amhlaidh ag Dáta Deiridh Aighneacht Cheant ORESS 1, beidh d'iallach ar 

Iarratasóir Incháilithe a dheimhniú go bhfuil an fhaisnéis ar fad a cuireadh ar fáil 

leis an Alt 6.3.8 seo fós fíor agus ceart ar an uile shlí le linn na Ré Aithrí agus ar 

aon dul le hAlt 6.8.1 agus hAlt 9.2.6, is í an t-aon eisceacht aon fhaisnéis dar 

faomhadh agus lenar glacadh athrú stádais nó athrú na faisnéise féin i scríbhinn 

ag an TSO le linn na ré aithrí - mar shampla i gcás athrú ar shonraí teagmhála de 

bhun Alt 6.3.10. 

 

Má athraíodh na Príomh-Úinéirí agus / nó an chairt struchtúir idir dáta cur isteach 

an Iarratais ar Incháilitheacht agus dáta cur isteach an Phraghas Tairisceana, 

léireoidh an tIarratasóir é seo agus cuirfear ar fáil cairt struchtúir nuashonraithe ar 

a léireofar úinéireacht an Iarratasóra a fhad le leibhéal an úinéara thairbhiúil 

deiridh. Is gá gur eintiteas a liostaigh an tIarratasóir ina nIarratas ar Incháilitheacht 

é aon Phríomh-Úinéir nua, ar aon dul le hAlt 6.3.8(c). 

 

6.3.9 Faisnéis eile 

 

Le cois na faisnéise agus na riachtanas ar a bhfuil cur síos in Ailt 6.3.1 go 6.3.7 

(iad uile san áireamh) ar na Téarmaí agus Coinníollacha, chun go mbeifí 

incháilithe ar ORESS 1, ní mór d'Iarratasóirí an fhaisnéis seo a leanas a chur ar 

fáil san Iarratas ar Incháilitheacht: 

 

(d ) ainm dleathach agus seoladh cláraithe nó seoladh phríomháit ghnó an 

Iarratasóra. Is gá gurb é an tIarratasóir Gineadóir molta an Tionscadail 

ORESS 1; 

 

(e ) liosta de gach eintiteas a bhfuil leas úinéireachta nó cothromais acu sa 

Tionscadal ORESS 1 agus an fhaisnéis chéanna de dhíth i bparagraf (a) 

thuas i leith gach eintiteas den sórt; 

 

(c)  ainm an duine aonair atá ag ullmhú an Iarratais ar Incháilitheacht; 

 

(d ) deimhniú go gcomhlíonfaidh an tIarratasóir na Téarmaí agus Coinníollacha 

seo; 

 
(e ) deimhniú go bhfuil an fhaisnéis atá curtha ar fáil ag an Iarratasóir fíor agus 

cruinn ar an uile shlí; 

 
(f)  admháil go bhfuil d'údarás, ar chúiseanna riarachán ORESS 1, ag an Aire 

faisnéis a bhaineann leis an Iarratasóir agus leis an Tionscadal ORESS 1, a 

cuireadh ar fáil san Iarratas ar Incháilitheacht, dul i dteagmháil leis an 

Iarratasóir, an tÚdarás Rialála, an TSO agus leis an SEMO chun feidhmiú 

cuí an ORESS 1 a chinntiú agus chun cruinneas na faisnéise a chuimsítear 



55 

 

 

san ionstraim reachtúil a chinntiú i leith an Tobhaigh PSO don Bhliain 

Tobhach PSO chuí; 

 
(g ) admháil gurbh é an tIarratasóir a d'íoc as ullmhú an Iarratais ar 

Incháilitheacht agus nach bhfuil aon fhreagracht ná dliteanas ar an TSO ná 

ar an Aire as aon chostas a thabhaíonn an tIarratasóir maidir leis an Iarratas 

ar Incháilitheacht; 

 
(h ) cur síos ar an trealamh fuinnimh in-athnuaite a úsáidfear sa Tionscadal 

ORESS 1; 

 
(i)  cur síos ar mhéid fhoriomlán na monarchan .i. rátáil fhoriomlán suiteála 

(ainmchlár) don Tionscadal ORESS 1 agus a Chainníocht Tairisceana á cur 

in iúl ina MW go trí phointe de dheachúlacha; 

 
(j)  an MEC Ionchais; agus 

 
(k)  deimhniú nach n-iarrfar Ráthaíocht Tionscnaimh i leith aschur an Tionsacdail 

ORESS 1 ar aon dul le hIonstraim Reachtúil 350 de 2022. 

 

Ar aon dul le hIonstraim Reachtúil 350 de 2022, nuair a gheobhaidh Tionscadal 

ORESS 1 Ráthaíocht Tionscnaimh i gcomhair aonad fuinnimh in-athnuaite, ní 

íocfar aon Íocaíocht ORESS 1 don aonad céanna leictreachais. Sa chás go 

bhfaigheann Tionscadal ORESS 1 Ráthaíocht Tionscnaimh maidir lena aschur is 

féidir go dtarraingeodh an tAire siar Tionscadal ORESS 1 (agus ní bheidh sé 

incháilithe ar fhilleadh ar ORESS 1). 

 

 

6.3.10  Próiseas i gComhair Athrú Sonraí Teagmhála agus/nó Stiúrthóirí 

 

Is ceadmhach ainm comhlachta an Iarratasóra, a stiúrthóirí cláraithe, a sheoladh a 

athrú agus/nó na daoine atá údaraithe ionadaíocht a dhéanamh thar ceann an 

Iarratasóra le linn na Ré Aithrí, faoi réir na bhforálacha seo a leanas: 

 

(a) Ní mór athruithe ar ainm Iarratasóra, stiúrthóirí cláraithe, agus/nó a sheoladh 

a chur in iúl de dhearbhú stiúrthóra agus is gá admháil athrú foirmiúil ón 

CRO a bheith ag gabháil leis; agus 

(b) Ní mór athruithe ar dhaoine údaraithe, a chur in iúl de dhearbhú stiúrthóra 

agus, más gá. admháil athrú foirmiúil ón CRO a bheith ag gabháil leis má 

bhaineann sé le stiúrthóir nua.  

 

6.3.11 Acmhainn In-athnuaite Shuiteáilte an Tionscadail ORESS 1 

 

Acmhainn In-athnuaite Shuiteáilte Íosta 

 

Tar éis an dáta Oibrithe Tráchtála, ní mór do Ghineadóirí a léiriú i rith an ama le linn 

na Tréimhse Tacaíochta ORESS 1, go bhfuil Acmhainn In-athnuaite Shuiteáilte an 

Tionscadail ORESS 1 ag 80% ar a laghad den Chainníocht Tairisceana a glacadh 

isteach san ORESS 1 (an "Acmhainn In-athnuaite Shuiteáilte Íosta"). 

 

Acmhainn In-athnuaite Shuiteáilte Uasta 

 
Féadann Tionscadal ORESS 1 róshuiteáil a dhéanamh os cionn a MEC má 

cheadaítear róshuiteáil de bhun pháipéar cinnidh an Údaráis Rialála (tag: 

CER/14/047) (“Páipéar Cinnidh RA 14/047”) a fhad is go gcomhlíonann an 

Tionscadal ORESS 1 fós na Téarmaí agus Coinníollacha seo lena n-áirítear Alt 

6.3.13. In aon chás ní rachaidh Acmhainn In-athnuaite Shuiteáilte an Tionscadail 

ORESS 1 thar 120% den Chainníocht Tairisceana ar glacadh léi san ORESS 

1.(An Acmhainn In-Athnuaite Shuiteáilte Uasta) 

 

 

6.3.12 Acmhainn Easpórtála Uasta agus Cainníocht Tairisceana 

 

I ngach cás ní féidir an Chainníocht Tairisceana a bheith níos mó ná an MEC 

ionchais agus (2) ná níos mó ná an acmhainn easpórtála uasta atá sainaitheanta 

in iarratas Tionscadal ORESS 1 i gcomhair cead pleanála (má cuireadh a leithéid 

d'iarratas faoi bhráid An Bord Pleanála).  

 

Más amhlaidh gur ann do róshuiteáil a bhaineann le MEC i gcomhair Tionscadal 

ORESS 1 de bhun Mhír 6.3.11: 

 

(a) Ní mór go rialófar an Tionscadal ORESS 1 go teicniúil lena chinntiú nach 

féidir dul thar an MEC; 

(b) Ní mór don Soláthraí lena ndéanann an tIarratasóir Rathúil ORESS 1 PPA 

fianaise a chur ar fáil den rialú teicniúil seo don Údarás Rialála nuair a 

dhéanann siad a dtuairisceáin bhliantúla; agus 

 

(c)  Ní mór don Iarratasóir Rathúil a ghealladh i scríbhinn gan MEC Thionscadal 

ORESS 1 a ardú seachas nuair a d’aontófaí sin roimh ré i scríbhinn leis an 

Aire agus leis an Údarás Rialála. Áirítear leis seo modheolaíocht i gcomhair 

socruithe cuí méadraithe chun giniúint a thaifeadadh ag an suíomh Amach 

ón gCósta a bheadh os cionn na hacmhainne a f haomhtar do Thacaíocht 

ORESS 1. 

 

6.3.13 Banna Tairisceana 

 

• Ní mór do gach Iarratasóir Banna Tairisceana a chur ar fáil don TSO faoin 

Dáta Postála Banna Tairisceana ar aon dul le hAlt 9.3 de na Téarmaí agus 

Coinníollacha seo. Is é €6 per MWh an luach Banna Tairisceana in ORESS 

1 nuair is é an Chainníocht Fuinnimh Mheasta an luach MWh don 

Tionscadal ORESS 1 a ríomhtar de bhun Mhír 6.8.4 agus a iolraítear faoi 

1,000 chun coinbhéartú ó GWh go MWh ("Méid Riachtanach an Bhanna 

Tairisceana") Mar shampla, €6/MWh x 500 MW x 8760 uair x 0.45 Fachtóir 

Acmhainn In-athnuaite = €11,826,000 an Banna Tairisceana a bheadh ag 

tionscadal Gaoth Amach ón gCósta 500 MW. 

 

• Féadann an TSO tarraingt ar an mBanna Tairisceana sna tosca atá leagtha 

amach i Ailt 5.3.5(b), 6.3.2(b), 6.5.6(b), 6.6.3(b), 6.8.1(b), 6.8.3, 8.2, 8.12 

agus 9.3 de na Téarmaí agus Coinníollacha seo. Ní fheidhmeofar 

eisceachtaí ar bith ar fhorálacha forghéillte lena n-áirítear i leith aon 

imeachtaí a n-éilítear ina leith go bhfuil siad lasmuigh de smacht an 

Iarratasóra. 

 

6.4 Cóimheas Comórtas Deiridh 

 

Tabharfaidh an TSO na Torthaí Incháilitheachta don Údarás Rialála, lena n-

áirítear aon fhaisnéis a chuirtear ar fáil a bhaineann le hIarratais ar Incháilitheacht 

atá de dhíth ar an Údarás Rialála amhail faisnéis a bhaineann le comhúinéireacht 

nó le gnéithe eile de Neamhspleáchas Iarratasóra. Chun amhras a sheachaint, ní 

chuimseofar san fhaisnéis seo Praghsanna Tairisceana óir ní chuirfí faoi bhráid an 

TSO iad faoin am seo. 

 

Is ansin a shocróidh an tÚdarás Rialála an cóimheas comórtas deiridh 

"Cóimheas Comórtas Deiridh" (“FCR”) ag cur san áireamh torthaí anailís 

iomaíoch a dhéanfaidh an tÚdarás Rialála ar na sonraí thuasluaite. San anailís 

iomaíoch a dhéanfaidh an tÚdarás Rialála chuige seo, d'fhéadfaí gnéithe áirithe a 

mheas, lena n-áirítear leithdháileadh úinéireachta agus rialú comhroinnte, 

ceisteanna faoi sholáthraí ríthábhachtach, ceisteanna eile a bhaineann le dlús 

margaidh, agus gnéithe eile ar dóigh leis an Údarás Rialála as féin, a bheith 

iomchuí. Is é an tÚdarás Rialála a fhoilseoidh an Cóimheas Comórtas Deiridh 

roimh na hIarratasóirí Incháilithe Praghsanna Tairisceana a chur isteach ach 

amháin go socróidh an tÚdarás Rialála nach bhfuil go leor iomaíochta ann chun 

ceant a eagrú. Sa chás seo, foilseofar ráiteas chuige seo roimh Dháta Deiridh 

Aighneachta Cheant ORESS 1. 

 

6.5 Cáipéis Faisnéise Tionscadail 

 

6.5.1 Ní mór do gach Iarrthóir Cáilithe cáipéis faisnéise tionscadail a chomhlánú agus a 

chur isteach i leith a dTionscadal ORESS 1 féin (an Cháipéis Faisnéise 

Tionscadail) a mbeidh cur síos ar a crot sa Phacáiste Eolais Incháilitheachta.  

 

6.5.2 Beidh mionchur síos sa Cháipéis Faisnéise Tionscadail ar na tréithe is tábhachtaí 

ag Tionscadal ORESS 1, lena n-áirítear tréithe teicniúla agus spásúla, an 

Toilleadh In-Athnuaiteán Suiteáilte – nach mór bheith comhionann ina MW leis an 

gCainníocht Tairisceana – agus an t-aschur bliantúil tuartha (ina MWh) bunaithe 

ar mheastacháin P50. Ní mór go mbeadh na príomhthréithe ag an Tionscadal 

ORESS 1 arna mionsonrú sa Cháipéis Faisnéise Tionscadal idir chruinn agus 

fhíor, curtha ar fáil de mheon macánta, bunaithe ar na sonraí airgeadais agus 

teicniúla is fearr a bhí ar fáil ar an dáta a cuireadh an Cháipéis Faisnéise 

Tionscadail isteach, agus ar aon dul le gnáthnósanna na tionsclaíochta. 

 

6.5.3 Ní mór go mbeadh an Cháipéis Faisnéise Tionscadail ag teacht le Cead Ceantair 

Mhuirí an Tionscadail ORESS 1, Measúnú ar Cheangal Greille, iarratas ar Chead 

Pleanála (sa chás go mbeidh an t-iarratas déanta faoin am a mbeifear ag cur 

isteach na Cáipéise Faisnéise Tionscadail), agus le haon chead, cheadúnas, 

údaruithe nó eile maidir leis an Tionscadal ORESS 1. 

6.5.4 Ní mór go gcuirfeadh gach Iarrthóir Cáilithe an Cháipéis Faisnéise Tionscadail ar 

fáil de mheon macánta.  

 

6.5.5 Ní mór an Cháipéis Faisnéise Tionscadail a chuir isteach chuig an Aire (ar aird na 

Foirne ORESS, Rannóg Fuinnimh Idirnáisiúnta agus Amach ón gCósta ag an 

seoladh a shonraítear i gClásal 13 den Chomhaontú Forfheidhmithe) an tráth 

céanna a mbeifear ag cur isteach an Ceistneoir Airgeadais i dtaca leis an 

Tionscadal ábhartha ORESS 1.  

 

6.5.6 Sa chás go sáraíonn iarrthóir an Mhír seo 6.5 nó go bhfaightear nach cruinn ná 

fíor aon fhaisnéis a cuireadh isteach sa Cháipéis Faisnéise Tionscadail tráth a 

cuireadh isteach an t-iarratas:  

 

(a) más amhlaidh nach raibh an Ceant ORESS 1 ar siúl go fóill, dícháileofar an 

Tionscadal ORESS 1 ó rannpháirtíocht sa Cheant ORESS 1; 

 

(b) más amhlaidh go raibh an Ceant ORESS 1 ar siúl cheana, is féidir go gcuirfí 

deireadh le rannpháirtíocht an Tionscadail ORESS 1 in ORESS 1, go n-

aisghairmfí an Litir Thairisceana (mar is infheidhme) agus is féidir go 

ndéanfadh an TSO nó an tAire suim iomlán an Bhanna Tairisceana nó an 

Ghealltanais Feidhmíochta a tharraingt anuas; agus 

 
(c) beag beann ar cé acu atá an Ceant ORESS 1 thart nó nach bhfuil, beidh cosc 

ar an Iarrthóir nó ar an Iarrthóir Cáilithe a ndearnadh an t-iarratas ar a shon, ó 

rannpháirtíocht in aon chomórtas RESS go ceann tréimhse 5 bliana  

 

6.6  Dearbhú Faisnéise an Tionscadail 

 

6.6.1  Mar chuid de Thairiscint, ní mór do gach Iarrthóir Cáilithe dearbhú stiúrthóra a 

thabhairt maidir lena dTionscadal ORESS 1 (Dearbhú Faisnéise an Tionscadail), a 

mbeidh cur síos ar a chrot sa Phacáiste Faisnéise Incháilitheachta, ina 

ndearbhaítear na nithe a leanas: 

 

a) bhí an Cháipéis Faisnéise Tionscadail fíor agus cruinn tráth a cuireadh isteach í; 

 

b) is fíor agus is cruinn i gcónaí an Cháipéis Faisnéise Tionscadail ar aon dul leis 

an Dáta Tairisceana; agus 

 
c) tá an Chainníocht Tairisceana a cuireadh isteach maidir leis an Tionscadal 

ORESS 1 bunaithe ar an bhfaisnéis sa Cháipéis Faisnéise Tionscadail, agus ar 

aon dul léi.  

 

6.6.2 Ní mór an Dearbhú Faisnéise Tionscadail bheith fíor agus cruinn agus arna 

dhéanamh i mionscríbhinn i bhfianaise na ndualgas muiníneach atá ag an stiúrthóir 

i ndáil leis an gcomhlacht a suíonn sé ar a bhord (nó a chómhaith), faoi réir  i ngach 

cás ag dlí infheidhme comhlachta. 

 

6.6.3 Más amhlaidh nach fíor ná cruinn an fhaisnéis a chuirtear sa Dearbhú Faisnéise 

Tionscadail an tráth a chuirtear isteach é:  

 

(a)  murar tionóladh Ceant RESS 1, beidh Tionscadal PREAS 1 dícháilithe ó 

bheith rannpháirteach i gCeant ORESS 1; 

 

(b ) Má tharla an Ceant ORESS 1, d'fhéadfaí rannpháirtíocht an Tionscadail 

ORESS 1 in ORESS 1 a fhoirceannadh, an Litir Thairisceana a aisghairm 

(más infheidhme) agus d'fhéadfadh an TSO nó an tAire (cibé is 

infheidhme) suim iomlán aon Bhanna Tairisceana nó Urrús Feidhmíochta 

atá i bhfeidhm a tharraingt anuas, agus 

 
(c)  beidh toirmeasc ar an Iarratasóir nó ar an Iarratasóir Cáilithe a gcuirtear an 

Ceistneoir Airgeadais isteach thar a cheann páirt a ghlacadh in aon 

chomórtais RESS ar feadh tréimhse cúig bliana 

 

 

6.6.2  Iarrfar ar Iarratasóirí Incháilithe Praghas Tairisceana a chur isteach (ina €/MWh) i 

leith a dTionscadal ORESS 1. Ní mór an Praghas Tairisceana a chur isteach 

roimh Dháta Deiridh Aighneachta Cheant ORESS 1. 

 

Ní mór don Iarratasóir Incháilithe a dheimhniú (faoi réir Mhír 6.3.8 agus Mhír 

6.3.10) gur fíor agus cruinn fós an fhaisnéis a cuireadh ar fáil san Iarratas ar 

Incháilitheacht ar an uile shlí le linn na Ré Aithrí agus gur fíor agus cruinn fós í ar 

an uile shlí faoin dáta aighneachta. Is é an t-aon eisceacht amháin aon fhaisnéis 

ar fhaomh, agus ar ghlac i scríbhinn, an TSO athrú stádais nó athrú na faisnéise 

féin, ina leith laistigh den Ré Aithrí - mar shampla athrú sonraí teagmhála de bhun 

Mhír 6.3.10. 

 

Caithfidh an tIarratasóir Cáilithe an Ceistneoir Airgeadais atá in Iarscríbhinn B 

agus an Ceistneoir a chomhlánú agus a chur faoi bhráid an Aire (le cur faoi bhráid 

Fhoireann ORESS, an Rannáin Idirnáisiúnta agus Fuinnimh Amach ón gCósta ag 

an seoladh atá sonraithe ag Clásal 13 den Chomhaontú Forfheidhmithe) tráth 

nach luaithe ná Dáta Oscailte Aighneachta an Cheistneora Airgeadais agus tráth 

nach déanaí ná Dáta Deiridh Aighneachta an Cheistneora Airgeadais. Caithfidh 

an t-eolas a chuirtear isteach sa Cheistneoir Airgeadais seo a bheith fíor agus 

cruinn nuair a chuirtear isteach é.  

 

Más amhlaidh nach fíor ná cruinn an fhaisnéis a chuirtear sa Cheistneoir 

Airgeadais an tráth a chuirtear isteach é:  

 

(a)  murar tionóladh Ceant RESS 1, beidh Tionscadal PREAS 1 dícháilithe ó 

bheith rannpháirteach i gCeant ORESS 1; 

 

(b ) Má tharla an Ceant ORESS 1, d'fhéadfaí rannpháirtíocht an Tionscadail 

ORESS 1 in ORESS 1 a fhoirceannadh, an Litir Thairisceana a aisghairm 

(más infheidhme) agus d'fhéadfadh an TSO nó an tAire (cibé is 

infheidhme) suim iomlán aon Bhanna Tairisceana nó Urrús Feidhmíochta 

atá i bhfeidhm a tharraingt anuas, agus 

 
(c)  beidh toirmeasc ar an Iarratasóir nó ar an Iarratasóir Cáilithe a gcuirtear an 

Ceistneoir Airgeadais isteach thar a cheann páirt a ghlacadh in aon 

chomórtais RESS ar feadh tréimhse cúig bliana. 

 

Ar aon dul le hAlt 5.2.2 de na Téarmaí agus Coinníollacha seo, socrófar an 

Praghas Ceangail faoin FIP d'Iarratasóirí Rathúla ag an bPraghas Tairisceana (.i. 

is ionann Tacaíocht ORESS 1 agus 'íoc mar a thairgtear'). Chun amhras a 

sheachaint: 

 

Ní nascfar Tacaíocht ORESS 1 le haon phraghas réiteach margaidh (íoc mar a 

réitítear); agus 

6.6.3 Ní ceadmhach an Praghas Tairisceana dul thar an bPraghas Tairisceana Uasta 

Measta. Ní mheasfar faoi Spriocdháta Aighneachta Cheant ORESS 1 tairiscintí 

ina dtéann an Praghas Tairisceana thar an bPraghas Tairisceana Uasta Measta 

nó nach gcuirtear isteach faoi Spriocdháta Aighneachta Cheant ORESS 1 sa 

Cheant ORESS 1 agus i gcásanna mar seo, ní thabharfar aird ar an Tairiscint 

agus beidh an TSO i dteideal suim iomlán an Bhanna Tairisceana a tharraingt 

anuas. 

 

6.6.4 Ar mhaithe leis an mbuaiteoir a roghnú, coinbhéartófar gach Cainníocht 

Tairisceana ina cainníocht fuinnimh mheasta (“Cainníocht Fuinnimh Mheasta” 

nó “DEQ”) ina GWh/bliain mar seo a leanas: 

 

DEQo = OQo x 8760 x RCFt /1000 

 

Sa chás gurb ionann Tairiscint Teicneolaíochta Incháilithe agus t, agus gurb é RCFt 

an tagairt do Ghaoth Amach ón gCósta, measfar gurb é an “Fachtóir Acmhainne In-

athnuaite” (ainmnithe mar chéatadán). RCF) ná 45%. 

 

6.6.5 Ar mhaithe leis an mbuaiteoir a roghnú, coinbhéartófar gach Praghas Tairisceana 

ina phraghas tairisceana measta (“Praghas Tairisceana Measta” nó “DOP”) ina 

€/MWh mar seo a leanas: 

 

DOPo = OPo x ECFt 

 

Maidir le Gaoth Amach ón gCósta, glacfar leis gur 1.00 an Fachtóir Ceartaithe 

Meastóireachta (ECF). 

 

 

6.7  Iarratas ar Chead Pleanála 

 

6.7.1 Ní mór gach iarratas ar Chead Pleanála a chur isteach gan aon mhoill 

dhosheachanta.  

 

6.7.2 Ní mór go mbeadh aon iarratas ar Chead Pleanála i leith Thionscadal ORESS 1 a 

thiocfadh isteach tar éis an Cháipéis Faisnéise Tionscadal teacht isteach i ndáil 

leis an Tionscadal ORESS 1 sin, ar aon dul leis an gCáipéis Faisnéise 

Tionscadail. 

 

 

6.8  Próiseas Tairisceana 

 

6.8.1  Iarrfar ar Iarratasóirí Incháilithe Praghas Tairisceana a chur isteach (ina €/MWh) i 

leith a dTionscadal ORESS 1. Ní mór an Praghas Tairisceana a chur isteach 

roimh Dháta Deiridh Aighneachta Cheant ORESS 1. 

 

Ní mór don Iarratasóir Incháilithe a dheimhniú (faoi réir Mhír 6.3.8 agus Mhír 

6.3.10) gur fíor agus cruinn fós an fhaisnéis a cuireadh ar fáil san Iarratas ar 

Incháilitheacht ar an uile shlí le linn na Ré Aithrí agus gur fíor agus cruinn fós í ar 

an uile shlí faoin dáta aighneachta. Is é an t-aon eisceacht amháin aon fhaisnéis 

ar fhaomh, agus ar ghlac i scríbhinn, an TSO athrú stádais nó athrú na faisnéise 

féin, ina leith laistigh den Ré Aithrí - mar shampla athrú sonraí teagmhála de bhun 

Mhír 6.3.10. 

 

Caithfidh an tIarratasóir Cáilithe an Ceistneoir Airgeadais atá in Iarscríbhinn B 

agus an Ceistneoir a chomhlánú agus a chur faoi bhráid an Aire (le cur faoi bhráid 

Fhoireann ORESS, an Rannáin Idirnáisiúnta agus Fuinnimh Amach ón gCósta ag 

an seoladh atá sonraithe ag Clásal 13 den Chomhaontú Forfheidhmithe) tráth 

nach luaithe ná Dáta Oscailte Aighneachta an Cheistneora Airgeadais agus tráth 

nach déanaí ná Dáta Deiridh Aighneachta an Cheistneora Airgeadais. Caithfidh 

an t-eolas a chuirtear isteach sa Cheistneoir Airgeadais seo a bheith fíor agus 

cruinn nuair a chuirtear isteach é.  

 

Más amhlaidh nach fíor ná cruinn an fhaisnéis a chuirtear sa Cheistneoir 

Airgeadais an tráth a chuirtear isteach é:  

 

a)   murar tionóladh Ceant RESS 1, beidh Tionscadal PREAS 1 dícháilithe ó 

bheith rannpháirteach i gCeant ORESS 1; 

 

b)  Má tharla an Ceant ORESS 1, d'fhéadfaí rannpháirtíocht an Tionscadail 

ORESS 1 in ORESS 1 a fhoirceannadh, an Litir Thairisceana a aisghairm 

(más infheidhme) agus d'fhéadfadh an TSO nó an tAire (cibé is 

infheidhme) suim iomlán aon Bhanna Tairisceana nó Urrús Feidhmíochta 

atá i bhfeidhm a tharraingt anuas, agus 

 
c)  beag beann ar cé acu a tionóladh an Ceant ORESS 1 nó nár tionóladh, 

beidh toirmeasc ar an Iarratasóir nó ar an Iarratasóir Cáilithe a gcuirtear an 

Ceistneoir Airgeadais isteach thar a cheann páirt a ghlacadh in aon 

chomórtais RESS ar feadh tréimhse cúig bliana. 

 

6.8.2 Ar aon dul le hAlt 5.2.2 de na Téarmaí agus Coinníollacha seo, socrófar an 

Praghas Ceangail d'Iarratasóir Rathúil ag Praghas Tairisceana an Iarratasóra 

Rathúil (.i. is ionann Tacaíocht ORESS 1 agus 'íoc mar a thairgtear') agus dá réir 

sin is féidir ó am go ham go mbeadh coigeartú ar Phraghas Ceangail de réir Mhír 

5.2.3. Chun amhras a sheachaint, ní nascfar Tacaíocht ORESS 1 le haon 

phraghas réiteach margaidh (íoc mar a réitítear); agus 

 

6.8.3 Ní ceadmhach an Praghas Tairisceana dul thar an bPraghas Tairisceana Uasta 

Measta. Ní mheasfar faoi Spriocdháta Aighneachta Cheant ORESS 1 tairiscintí 

ina dtéann an Praghas Tairisceana thar an bPraghas Tairisceana Uasta Measta 

nó nach gcuirtear isteach faoi Spriocdháta Aighneachta Cheant ORESS 1 sa 

Cheant ORESS 1 agus i gcásanna mar seo, ní thabharfar aird ar an Tairiscint 

agus beidh an TSO i dteideal suim iomlán an Bhanna Tairisceana a tharraingt 

anuas. 

 

6.8.4 Ar mhaithe leis an mbuaiteoir a roghnú, coinbhéartófar gach Cainníocht 

Tairisceana ina cainníocht fuinnimh mheasta (“Cainníocht Fuinnimh Mheasta” 

nó “DEQ”) ina GWh/bliain mar seo a leanas: 

 

DEQo = OQo x 8760 x RCFt /1000 

 

Sa chás gurb ionann Tairiscint Teicneolaíochta Incháilithe agus t, agus gurb é RCFt 

an tagairt do Ghaoth Amach ón gCósta, measfar gurb é an “Fachtóir Acmhainne In-

athnuaite” (ainmnithe mar chéatadán). RCF) ná 45%. 

 

6.6.6 Ar mhaithe leis an mbuaiteoir a roghnú, coinbhéartófar gach Praghas Tair isceana 

ina phraghas tairisceana measta (“Praghas Tairisceana Measta” nó “DOP”) ina 

€/MWh mar seo a leanas: 

 

DOPo = OPo x ECFt 

Maidir le Gaoth Amach ón gCósta, glacfar leis gur 1.00 an Fachtóir Ceartaithe 

Meastóireachta (ECF). 

 

 

6.9 Roghnú Buaiteora 

 

6.9.1 An TSO i ndiaidh athbhreathnú comórtais ag an Údarás Rialála a bheidh i mbun 

an Cheant ORESS 1. 

 

6.9.2 Is ceant tairisceana simplí, séalaithe de Thairiscintí incháilithe é an Ceant ORESS 

1. Úsáidtear agus meastar an fhaisnéis Tairisceana seo a leanas a chuireann 

gach Iarratasóir Incháilithe isteach mar chuid den phróiseas roghnaithe buaiteora: 

 

a)  Praghas Tairisceana Measta (DOPo); 

b)  Cainníocht Fuinnimh Mheasta (DEQo); 

 

6.9.3 Chun amhras a sheachaint, d'ainneoin go n-úsáidtear DEQanna chun buaiteoir a 

roghnú, beidh an FIP faoi réir réitigh bunaithe ar Chainníocht Mhéadraithe RESS 

iarbhír coigeartaithe de réir caillteanais mar atá cur síos air in Alt 5 de na Téarmaí 

agus Coinníollacha seo. Is ar mhaithe le roghnú buaiteora agus sin amháin a 

úsáidtear DEQanna sa Cheant ORESS 1. 

 

6.9.4 Níl aon chaidhp bhuiséid i gceist don Cheant ORESS 1 seachas é sin atá le 

tuiscint as téarmaí Mhír 6 de na Téarmaí agus Coinníollacha seo. 

 

6.9.5 Réiteoidh an TSO Tairiscintí incháilithe sa Cheant ORESS 1 ar aon dul leis na 

céimeanna seicheamhacha seo a leanas: 

 

(a) ríomhfar an Fuinneamh Iomlán atá ar Fáil (TWA) an chéad uair mar an 

tsuim Cainníocht Fuinnimh Mheasta (DEQo) as measc na sraithe Tairiscintí 

incháilithe; 

 

(b ) ansin, táirgfear sceideal de Chainníocht Fuinnimh Mheasta charnach agus 

sórtálfar gach Tairiscint incháilithe de réir Praghas Tairisceana Glactha, ón 

gceann is ísle go dtí an ceann is airde. Mar sin de, is é a bheidh sa 

sceideal seo (.i. cuar soláthair): Praghas Tairisceana Measta (DOPo), 

Cainníocht Fuinnimh Mheasta (DEQo) Cainníocht Fuinnimh Mheasta 

Charnach (CDEQo), mar a n-innéacsaíonn o tairiscintí atá sórtáilte anois 

de réir Praghas Tairisceana Measta. Sa chás gur ionann aon Phraghsanna 

Tairisceana Measta, feidhmeofar na rialacha réitigh atá leagtha amach in 

Alt 6.7.6 de na Téarmaí agus Coinníollacha seo: agus 

 

(c)  ansin, ríomhfar an Chainníocht Tosaithe Ceant (ASQ) mar seo: 

 

ASQ = Max (Min (TEA / FCR, RMax), RMin) 

 

Ansin, feidhmeofar rialacha socraithe buaiteora trí bhuaiteoirí a roghnú ar a seal ón 

liosta de Thairiscintí incháilithe arna sórtáil ón bPraghas Tairisceana Measta is ísle 

go dtí an Praghas Tairisceana Measta is airde. Is iad na rialacha socraithe 

buaiteora atá le feidhmiú sa Cheant ORESS 1 go nglactar le Tairiscintí incháilithe ar 

a seal ag tosú ón bPraghas Tairisceana Measta is ísle agus ar aghaidh tríd an liosta 

suas a fhad le, agus ag cur san áireamh, an Tairiscint a ghlacann le, a 

chomhlíonann nó a theann thar ASQ. 

 

Mar sin féin, más é tátal mheasúnú iomaíochta an Údaráis Rialála a rinneadh de 

bhun Mhír 6.4 de na Téarmaí agus Coinníollacha seo nach bhfuil go leor 

iomaíochta ann chun ceant a eagrú, ní ríomhfar ASQ agus ní leanfar den cheant.  

 

6.9.6 Réiteach comhscóir 

 

Má aithnítear aon Phraghsanna Tairisceana Measta atá ar comhscór de bhun 

Mhír 6.9.5, sórtálfar Tairiscintí de réir Cainníocht Fuinnimh Mheasta ón gcuid is 

airde go dtí an chuid is ísle (.i. roghnaítear an chainníocht is ísle roimh an 

gcainníocht is ísle). Sa chás go mbíonn aon Tairiscintí díreach mar an gcéanna 

maidir le Phraghas Tairisceana Measta agus Cainníocht Fuinnimh Mheasta, 

réiteofar an comhscór trí úsáid innéacs Tairisceana réamhshocraithe ar leith. An 

TSO a shocróidh an t-innéacs Tairisceana. Cuirfear tairiscintí in ord randamach 

mar a bhfuil an t-ord randamach in-atáirgthe agus an dóchúlacht chéanna ag gach 

ord randamach féideartha. 

7 Gnéithe Pobail de ORESS 1 

 

Is trí Chiste Leas Pobail atá rannpháirtíocht pobail in ORESS 1. Mura 

gcomhlíonann Gineadóir leis an Mír 7 seo nó mura gcuireann sé faoi ndeara go 

gcomhlíonfar é (de réir mar a oireann), d'fhéadfadh sé go mbainfí siar an Litir 

Thairisceana. 

 

7.1  Ginearálta 
 

7.1.1 Deimhneoidh gach Gineadóir go mbeidh rannpháirtíocht an phobail in ORESS 1 

trí chiste leasa pobail arna bhunú ag an nGineadóir sin don Tionscadal ábhartha 

ORESS 1 (an “Ciste Sochair Pobail” nó “CBF”) de réir na bhforálacha atá san Alt 

seo 7 agus aon rialacha agus treoirlínte um chiste leasa pobail do Ghineadóirí 

agus Riarthóirí Ciste i ndáil le ORESS 1 a fhéadfaidh an tAire nó foras ainmnithe 

a fhoilsiú ó am go ham (“Leabhar Rialacha ORESS 1 CBF”). 

 

7.1.2 Gan dochar do chearta eile an Aire faoin Alt 7 seo, má theipeann ar Ghineadóir 

(a) a oibleagáidí faoin Alt 7 seo a chomhlíonadh, (b) a oibleagáidí faoin Leabhar 

Rialacha ORESS 1 CBF a chomhlíonadh, nó (c) a chinntiú go gcomhlíonfaidh an 

Riarthóir Ciste nó an Coiste CBF (gach ceann díobh mar a mhínítear anseo 

feasta) a cheapfaidh an Gineadóir faoin Alt 7 seo agus faoin Leabhar Rialacha 

ORESS 1 CBF an Litir Thairisceana don Tionscadal ábhartha féadfaidh an tAire 

Tionscadal (de rogha an Aire amháin) a tharraingt siar. 

 

7.1.3 Admhaíonn agus aontaíonn gach Gineadóir go sainráite go bhfuil forálacha Alt 7 

seo faoi réir Alt 11.5 (Dliteanas) de na Téarmaí agus Coinníollacha seo go docht 

agus gan dochar don mhéid sin roimhe seo a n-aontaíonn gach Gineadóir leis, ar 

a chostas agus ar a chostas amháin agus ar éileamh, an tAire a chosaint, a 

choinneáil neamhdhíobhálach agus a shlánú in aghaidh aon agus gach dliteanas, 

caillteanas, damáiste, costas agus/nó speansais (lena n-áirítear aon dliteanais, 

caillteanais, damáistí, costais agus/nó speansais a bhaineann le haon éileamh nó 

gníomh tríú páirtí) de chineál ar bith cibé agus cibé slí a thiocfaidh chun cinn (lena 

n-áirítear damáiste nó caillteanas indíreach nó iarmhartach, nó cibé slí a 

thiocfaidh chun cinn) in aon slí de dhroim aon ghníomhartha nó 

neamhghníomhartha de chuid (a) Gineadóir, nó (b) aon Riarthóir Ciste nó Coiste 

CBF arna cheapadh nó arna bhunú ag an nGineadóir sin, in aon chás den sórt sin 

i gcomhlíonadh nó neamhchomhlíonadh aon cheann dá n-oibleagáidí faoi seach 

faoi na Téarmaí agus Coinníollacha seo agus/nó an Leabhar Rialacha ORESS 1 

CBF, agus a shéanann an tAire agus a oifigeach, a fhostaithe, a sheirbhísigh, a 

chomhairleoirí agus a ghníomhairí go sainráite aon dliteanas, caillteanais, 

damáistí, costais agus/nó caiteachais den sórt sin agus eisiatar leis seo é, i ngach 

cás, a mhéid a cheadaítear le dlí. 

 

7.1.4  Sa chas ag aon chéim go socródh an tAire (de réir a rogha féin amháin) go bhfuil 

saincheist ann, go bhféadfadh saincheist bheith ann, maidir le cistiú a dháileadh 

ón gCiste Leas Pobail, is féidir go socródh an tAire nach mór na cistí ar fad atá sa 

Chiste Leas Pobail a aistriú go cuntas bainc a bheadh sannta ag an Aire (nó ag 

comhlacht ainmnithe) sa chaoi go gcaomhnófaí agus go gcinnteofaí go ndéanfar 

dáileadh leanúnach ar chistiú dírithe ar an bPobal Áitiúil CBF, de réir na 

riachtanas atá sa Mhír 7 seo agus Leabhar Rialacha ORESS 1 CBF. 

Comhlíonfaidh an Gineadóir agus an Riarthóir Ciste aon treoir dá leithéid chomh 

luath agus is praiticiúil agus, i ngach cás, tráth nach déanaí ná 5 Lá Oibre ón 

treoir a bheith tugtha. 

 

7.2 Ciste Leas Pobail 

 

7.2.1  Ní mór do gach Gineadóir do Thionscadal ORESS 1 Ciste Sochair Pobail a bhunú 

tráth nach déanaí ná bliain amháin ó dháta tosaithe an tionscadail ORESS 1 

ábhartha. Faoi réir Alt 7.2.2, le héifeacht ó Dháta Oibriúcháin Tráchtála Thionscadal 

ORESS 1, agus maidir le gach Bliain Tobhaigh PSO (nó cuid pro rata de) le linn 

Thréimhse Tacaíochta ORESS 1 don Tionscadal ORESS 1 ábhartha, ceanglófar ar 

an ngineadóir don Tionscadal ORESS 1 sin ranníocaíocht arna ríomh mar an 

gCainníocht Mhéadraithe RESS Coigeartaithe ar Chaillteanas don Tionscadal 

ORESS 1 sin arna iolrú faoi €2/MWh (“Íocaíocht Ranníocaíochta CBF ORESS 1”) a 

dhéanamh leis an gCiste Sochair Pobail, ar choinníoll go maoineofar an Ciste 

Sochair Pobail ar agus ón Dáta Oibriúcháin Tráchtála de réir na bhforálacha seo a 

leanas den Alt 7.2.1 seo: 

 

(a)  an méid arb é an Cainníocht Fuinnimh Measta é arna ríomh de bhun Alt 

6.8.4 agus arna iolrú faoi 1,000 chun tiontú ó GWh go MWh de Thionscadal 

ORESS 1 don Bhliain Tobhaigh PSO sin (nó cuid pro rata de), arna iolrú faoi 

€2/ agus a dhéanfaidh an Gineadóir MWh a thaisceadh gach bliain (i 

riaráiste), tráth nach déanaí ná aon mhí tar éis na Bliana Tobhaigh PSO (nó 

cuid di) leis an Riarthóir Ciste a cheapfaidh an Gineadóir sin chuig an 

gcuntas bainc arna ainmniú ag an Riarthóir Ciste sin; agus 

 

(b)  tráth nach déanaí ná fiche (20) Lá Oibre ó thús na Bliana Tobhaigh PSO 

díreach ina dhiaidh sin, ríomhfaidh an Gineadóir an méid arb é Cainníocht 

Mhéadraithe RESS Coigeartaithe do Chaillteanas don Tionscadal ORESS 1 

sin arna iolrú faoi €2/MWh don Bhliain Tobhaigh PSO go díreach roimhe sin, 

agus i gcás inarb é an méid sin: 

 

(i)  níos mó ná na méideanna a íocadh de réir Alt 7.2.1(a), déanfaidh an 

Gineadóir an barrachas láithreach (agus i ngach cás tráth nach déanaí 

ná deich (10) Lá Oibre) a thaisceadh leis an Riarthóir Ciste (mar a 

mhínítear anseo feasta) a cheapfaidh an Gineadóir é sin chuig an 

gcuntas bainc arna ainmniú ag an Riarthóir Ciste sin; nó 

 

(ii)  níos ísle ná na méideanna a íocadh de réir Alt 7.2.1(a), déanfaidh an 

Riarthóir Ciste an difríocht idir na méideanna sin a aisíoc leis an 

gcuntas bainc arna ainmniú ag an nGineadóir chuig an Riarthóir Ciste. 

 

Déanfaidh an Gineadóir láithreach (agus i ngach cás tráth nach déanaí ná deich 

(10) Lá Oibre tar éis iarraidh i scríbhinn a fháil ón Aire) cibé doiciméid agus taifid 

(lena n-áirítear aon doiciméid tacaíochta réasúnacha) a iarrfaidh an tAire i scríbhinn 

a sholáthar don Aire. Gineadóir i ndáil leis na ríomhanna a rinne an Gineadóir de 

bhun an Ailt seo 7.2.1. 

 

7.2.2  I gcás gach tréimhse 12 mhí tar éis an Dáta Tosaithe ("Bliain Ranníocaíochta Luath 

gach dáta den sórt sin), beidh ar an nGineadóir méid euro a thaisceadh ina Chiste 

Sochair Pobail faoi seach ar cóimhéid le céatadán den Chainníocht Fuinnimh a 

mheastar a bheith ann. (mar a shonraítear thíos), gach bliain (i riaráiste) tráth nach 

déanaí ná aon mhí amháin tar éis dheireadh na Bliana Ranníocaíochta ábhartha 

(nó cuid di), mar a leanas: 

a) 30% den Chainníocht Fuinnimh Measta do bhliain amháin de Thionscadal 

ORESS 1 arna ríomh de bhun Roinn 6.8.4 agus arna iolrú faoi 1,000 le 

hathrú ó GWh go MWh, arna iolrú faoi €2/MWh, don chéad Bhliain 

Ranníocaíochta Luath; 

(b )  60 % den Chainníocht Fuinnimh Measta do ORESS 1 do bhliain amháin de 

Thionscadal ORESS 1 arna ríomh de bhun Alt 6.8.4 agus arna iolrú faoi 

1,000 le hathrú ó GWh go MWh, arna iolrú faoi €2/MWh don dara Bliain 

Rannaíochta Luath; 

 

(c)  80% den Chainníocht Fuinnimh Measta do bhliain amháin de Thionscadal 

ORESS 1 arna ríomh de bhun Alt 6.6.4 agus arna iolrú faoi 1,000 le hathrú ó 

GWh go MWh, arna iolrú faoi €2/MWh don tríú Bliain Ranníocaíochta Luath; 

agus 

 
(d ) 100% den Chainníocht Fuinnimh Measta do bhliain amháin de Thionscadal 

ORESS 1 arna ríomh de bhun Alt 6.6.4 agus arna iolrú faoi 1,000 le hathrú ó 

GWh go MWh, arna iolrú faoi €2/MWh, i dtráthchodanna cothroma gach mí 

ina dhiaidh sin do Bhliain Ranníocaíochta Luath ina dhiaidh sin go dtí go 

dtarlaíonn Oibriú Tráchtála an Tionscadail ábhartha ORESS 1, i.e. (Is 

“Íocaíocht Ranníocaíochta Luath” gach íocaíocht thuas i Roinn 7.2.2(a) go 

(d) thuas). 

 

Déanfaidh an Gineadóir láithreach (agus in aon chás laistigh de dheich (10) Lá 

Oibre tar éis iarraidh i scríbhinn a fháil ón Aire) cibé doiciméid agus taifid (lena n-

áirítear aon doiciméid tacaíochta réasúnacha) a iarrfaidh an tAire i scríbhinn ar an 

nGineadóir a chur ar fáil don Aire i ndáil leis na ríomhanna a rinne an Gineadóir de 

bhun an Ailt seo 7.2.2. 

 

7.2.3  Le héifeacht ón dáta atá trí bliana tar éis an Dáta Oibriúcháin Tráchtála do 

Thionscadal ORESS 1, beidh an Gineadóir don Tionscadal ORESS 1 sin i 

dteideal méid aon Íocaíochtaí Ranníocaíochta Luath a d’íoc sé de réir a 

fhritháireamh de réir Alt 7.2.2 in aghaidh mhéid na nÍocaíochtaí Ranníocaíochta 

Bliantúla ORESS 1 atá le híoc aige faoi Alt 7.2.1 (mar is féidir íocaíochtaí den 

chineál sin a réiteach agus a choigeartú de bhun Alt 7.2.1), faoi réir na 

bhforálacha seo a leanas: 

(a) i ngach tréimhse 12 mhí tar éis an dáta atá trí bliana ó dháta na 

hOibríochta Tráchtála do Thionscadal ORESS 1 (an “Bliain Ábhartha”) 

féadfaidh an Gineadóir don Tionscadal ORESS 1 sin Íocaíochtaí Luath-

Ranníocaíochta a d’íoc sé roimhe seo de réir Alt 7.2.2 a fhritháireamh ar 

choinníoll nach mó an méid atá le fritháireamh sa Bhliain Ábhartha ná 30% 

de mhéid na hÍocaíochta Ranníocaíochta CBF Bliantúil ORESS 1 atá le 

híoc ag an nGineadóir sa Bhliain Ábhartha faoi Alt 7.2.1 (mar is féidir na 

híocaíochtaí sin a réiteach agus arna gcoigeartú de bhun Alt 7.2.1); an 

 

(b ) féadfaidh an Gineadóir méid na nÍocaíochtaí Luath-Ranníocaíochta a d’íoc 

an Gineadóir roimhe seo faoi Alt 7.2.2 ach nach bhféadfaidh an Gineadóir a 

fhritháireamh de bhun Alt 7.2.3(a) thuas a fhritháireamh sa chéad bhliain 

eile. Bliain/Blianta Ábhartha in aghaidh mhéid na nÍocaíochtaí 

Ranníocaíochta Bliantúla ORESS 1 atá le híoc aige faoi Alt 7.2.1 (mar is 

féidir íocaíochtaí den sórt sin a réiteach agus a choigeartú de bhun Alt 

7.2.1). 

 

7.3 Riarthóir Maoinithe 

 
7.3.1  Déanfaidh gach Gineadóir, sula mbunófaí an Ciste Leas Pobail faoi Mhír 7.2.1, 

riarthóir ciste ORESS 1 CBF (“Riarthóir an Chiste”) a roghnú agus a cheapadh trí 

chomórtas oscailte nó trí phróiseas soláthair chun an Tionscadal ORESS 1 

ábhartha a riar don Chiste Sochair Pobail de réir na Téarmaí agus Coinníollacha 

seo agus an Leabhar Rialacha ORESS 1 CBF. Ina theannta sin, déanfaidh gach 

Gineadóir: 

(a)  cinnteoidh sé go bhfuil an Riarthóir Ciste sin (i) neamhspleách ar an 

nGineadóir, go ndéantar é a bhainistiú agus a rialú go leithleach agus nach 

bhfuil sé faoi réir rialú an Ghineadóra (cibé acu trí úinéireacht scaireanna, an 

chumhacht chun bainistiú an Ghineadóra a rialú nó a stiúradh. nó eile) agus 

(ii) gan dochar d’fho-alt 7.3.1(a)(i), nach Cleamhnaithe, Duine Ceangailte nó 

Príomh-Úinéir de chuid an Ghineadóra é agus nach bhfuil an chumhacht 

aige rialú a dhéanamh ar an nGineadóir (cibé acu trí úinéireacht scaireanna, 

an chumhacht chun bainistíocht an Ghineadóra a rialú nó a threorú nó ar 

shlí eile); 

 

(b)  a chinntiú go bhfuil an taithí, na scileanna, na cáilíochtaí agus na 

hinniúlachtaí is gá ag an Riarthóir Ciste a cheapfaidh sé de réir na Roinne 

7.3.1 seo chun a oibleagáidí mar riarthóir an Chiste Sochair Pobail don 

Tionscadal ORESS 1 ábhartha a chomhlíonadh de réir na dTéarmaí agus 

Coinníollacha, an Leabhar Rialacha ORESS 1 CBF agus gach dlí is 

infheidhme;  

 

(c)  a chinntiú go ndéanfaidh an Riarthóir Ciste a oibleagáidí maidir leis an 

gCiste Sochar Comhphobail iomchuí a chomhlíonadh (i) le gach scil, cúram 

agus dúthracht réasúnach agus (ii) de réir na dTéarmaí agus na 

gCoinníollacha seo, an Leabhar Rialacha ORESS 1 CBF agus gach dlí is 

infheidhme ; agus 

 

(d ) a chinntiú go roghnófar agus go gceapfar Riarthóir an Chiste de réir na 

Leabhar Rialacha ORESS 1 CBF; agus 

 
(e ) a chinntiú go gceaptar Riarthóir Maoinithe agus go bhfuil an post sin lán i rith 

an ama le linn riarachán an Chiste Leas Pobail go dtí an pointe is moille 

díobh seo (i) deireadh na Tréimhse Tacaíochta ORESS 1 nó (ii) gach 

maoiniú sa Chiste Leas Pobail a bheith caite. Sa chaoi nach mbeidh amhras 

ann, ní hionann ceapachán Riarthóra Ciste a fhoirceannadh agus an 

Gineadóir a bheith saor óna chuid dualgas faoi Mhír seo 7.3.1(e). 

 

7.3.2 Bunóidh gach Gineadóir Coiste Ciste Sochair Pobail áitiúil ORESS 1 (“Coiste CBF”) 

(nó cuirfidh sé faoi ndeara go mbunóidh an Riarthóir Ciste ceann). Soláthróidh gach 

Gineadóir go gcinnteoidh an Coiste CBF arna bhunú aige (a) oibriú agus 

seachadadh rathúil Chistí Tairbhe an Chomhphobail dá Thionscadal ORESS 1 

iomchuí agus (b) rannpháirtíocht an phobail i gcinnteoireacht cistí chun cistí a 

leithdháileadh sa Chomhphobal iomchuí. Ciste Sochar. 

 

7.3.3 Cláróidh gach Gineadóir (nó cinnteoidh sé go gcláróidh an Riarthóir Ciste) an Ciste 

Sochair Pobail (lena n-áirítear ainm, seoladh, uimhir cuideachta (má bhaineann) 

agus sonraí teagmhála an Riarthóra Ciste a cheapfaidh sé), agus sonraí an Coiste 

CBF le clár náisiúnta CBF an SEAI ("Clár Náisiúnta CBF an SEAI") tráth nach 

déanaí ná bliain amháin ón Dáta Tosaigh dá Thionscadal ORESS 1 ábhartha. 

 

7.3.4 Má éiríonn aon fhaisnéis i gClár Náisiúnta CBF an SEAI maidir leis an gCiste 

Sochair Pobail, Riarthóir an Chiste nó Coiste CBF do Thionscadal ORESS 1 

míchruinn nó bréagach ar aon bhealach, tabharfaidh gach Gineadóir nuashonrú (nó 

tabharfaidh sé faoi deara go ndéanfar an Nuashonraíonn an Riarthóir Ciste) ar 

fhaisnéis den sórt sin a luaithe is indéanta. 

 

7.3.5 Cuirfidh gach Gineadóir faoi ndeara go gcomhlíonfaidh an Riarthóir Ciste agus an 

Coiste CBF a cheapfaidh sé don Tionscadal ábhartha ORESS 1 (a) Leabhar 

Rialacha ORESS 1 CBF agus (b) aon riachtanais tuairiscithe a shonróidh an SEAI ó 

am go chéile. 

 

7.3.6 Cinnteoidh gach Gineadóir go gcinnteoidh an Coiste CBF atá bunaithe aige: 

 

(a) go ndéanfar gach iarratas ar mhaoiniú faoin gCiste Sochar Comhphobail a 

gheobhaidh an Coiste CBF a mheasúnú ar mhodh atá cóir, réasúnach, 

neamh-idirdhealaitheach agus trédhearcach; agus 

 

(b) gurbh amhlaidh a bheidh le gach maoiniú ón gCiste Sochair Chomhphobail: 

 
(i)  bainfear úsáid as ar mhaithe le leas inbhuanaithe comhshaoil, 

eacnamaíoch, sóisialta agus cultúrtha an phobail áitiúil le haghaidh 

Thionscadal ORESS 1 (mar a shaineofar an pobal áitiúil don 

Tionscadal ORESS 1 ábhartha ag an gCoiste CBF don Tionscadal 

ORESS sin de réir an Leabhar Rialacha ORESS 1 CBF  

(“Spriocphobal Áitiúil CBF”)); agus 

 

(ii)  go ndéanfar é a leithdháileadh ag an Riarthóir Cistí iomchuí don 

Tionscadal ORESS 1 sin ar na coistí, na clubanna, na comhlachais, 

na heintitis, na corparáidí nó aon daoine nó comhlachtaí eile atá 

údaraithe chun ionadaíocht a dhéanamh thar ceann CBF den sórt sin 

nó gníomhú thar ceann aon spriocphobal áitiúil den sórt sin agus atá 

roghnaithe ag an gCoiste CBF le haghaidh maoinithe ón gCiste 

Sochair Pobail ábhartha; agus 

 
(c) go dtabharfar aird chuí agus chúramach ar dheiseanna maoinithe do na 

geallsealbhóirí uile sa Spriocphobal Áitiúil CBF, lena n-áirítear, ach gan a 

bheith teoranta dóibh, iascairí áitiúla, cultúr bia mara, turasóireacht agus 

pobail oidhreachta muirí. 

 

7.3.7 Déanfaidh gach Gineadóir, agus cinnteoidh sé go ndéanfaidh gach Riarthóir Ciste 

agus an Coiste CBF a cheapfaidh sé, a ndícheall faoi seach féachaint leis na cistí 

go léir sa Chiste Sochair Chomhphobail le haghaidh Tionscadal ORESS 1 iomchuí 

a leithdháileadh chuig an bPríomhphobal Áitiúil CBF roimh dheireadh Tacaíocht 

ORESS 1 maidir le Tionscadal ORESS 1. 

 

7.3.8 Sa chás, ag deireadh na Tréimhse Tacaíochta ORESS 1, go mbeidh maoiniú ar fáil 

fós sa Chiste Sochair Chomhphobal, beidh de theidlíocht ag an nGineadóir agus ag 

an Riarthóir Ciste leanúint den mhaoniú sin a dháileadh ón gCiste Sochair 

Chomhphobal ar an Spriocphobal Áitiúil CBF, faoi réir go dian ag na riachtanas sa 

Mhír 7 seo agus Leabhar Rialacha ORESS 1 CBF.  

 

7.3.9 Admhaíonn agus aontaíonn gach Gineadóir go bhfuil sé de cheart ag an Aire (nó ag 

a (h)ainmnithe nó gníomhairí faoi seach) gach doiciméad agus taifead i ndáil leis an 

gCiste Sochair Pobail arna bhunú ag Gineadóir don Tionscadal ORESS 1 ábhartha 

a iarraidh agus a fháil ionas go gcomhlíonfar Téarmaí agus Coinníollacha agus an 

Leabhar Rialacha do Ghineadóirí agus do Riarthóirí Ciste (lena n-áirítear na 

doiciméid agus na taifid go léir a thaispeánann go gcomhlíonann an Riarthóir Ciste 

an Leabhar Rialacha do Ghineadóirí agus do Riarthóirí Ciste). 

 

7.4 Toirmeasc ar Shlándáil/Laincis thar an gCiste Sochar Pobail (nó cuid de) 

 

7.4.1 Geallann gach Gineadóir i gcúnant leis seo nach ndéanfaidh sé (agus go 

dtabharfaidh sé faoi deara nach ndéanfaidh an Riarthóir Ciste agus an Coiste CBF 

a cheapfaidh sé) tráth ar bith le linn Tréimhse Tacaíochta ORESS 1 (nó le linn na 

tréimhse sin a dhéantar Íocaíochtaí Ranníocaíochta Luath) don Tionscadal ORESS 

1 ábhartha: 

 

(a) aon mhorgáiste, muirear, lian nó aon leas urrúis eile nó eire a chruthú nó a 

cheadú chun a bheith ar marthain ar an gCiste Sochar Comhphobail nó thar 

aon chuid de (ná aon rud ag a mbeadh tionchar comhchosúil leo seo atá 

luaite); agus/nó 

 

(b) aon ní a dhéanamh, nó a chur faoi deara nó a cheadú go ndéanfar, aon ní a 

d'fhéadfadh luach an Chiste Sochair Chomhphobail a dhímheas, a chur i 

gcontúirt nó a dhéanfadh dochar ar shlí eile 

8 Oibleagáidí Iarratasóirí Rathúla ORESS 1  

 

8.1  Tá iallach ar gach Iarratasóir Rathúil dul i mbun Comhaontú Feidhmiúcháin (mar 

atá forordaithe in Aguisín A (Foirm Chomhaontaithe i leith Comhaontú 

Feidhmiúcháin)) agus an tUrrús Feidhmíochta a chur ar fáil (ar an tslí atá 

ceangailte den Chomhaontú Feidhmiúcháin agus, chun amhras a sheachaint, ní 

ceadmhach cineálacha eile urrúis (airgead tirim san áireamh)) faoi Spriocdháta an 

Chomhaontaithe Feidhmiúcháin agus Urrús Feidhmíochta. Chun amhras a 

sheachaint, ní mór don Iarratasóir Rathúil ionstraim Urrús Feidhmíochta aonair a 

chur ar fáil don tsuim iomlán faoi mar atá ríofa de réir Mhír 8.3. Ní ceadmhach 

soláthar níos mó ná Ionstraim Urrús Feidhmíochta dar suim níos lú ná an tsuim 

iomlán seo ag an Iarratasóir Rathúil nó ar a son. 

 

8.2  Sa chás nach ndeachthas i mbun an Chomhaontaithe Feidhmiúcháin fós agus 

(más infheidhme) nár cuireadh ar fáil an tUrrús Feidhmíochta faoi Spriocdháta an 

Chomhaontaithe Feidhmiúcháin agus an Urrúis Feidhmíochta, tarraingeofar siar 

an Dámhachtain ón Iarratasóir Rathúil agus ní bhfaighidh siad Litir Thairisceana 

agus beidh an TSO i dteideal suim iomlán an Bhanna Tairisceana a tharraingt 

anuas. 

 

8.3  Cuimsítear sa Chomhaontú Feidhmiúcháin i measc nithe eile, an méid seo a 

leanas maidir le hoibleagáidí Gineadóirí i dtaca le Tionscadail ORESS 1: 

 

• soláthar an Urrúis Feidhmíochta dar suim €20 per MWh, mar arb é an 

Chainníocht Fuinnimh Mheasta an luach MWh ar feadh bliain amháin den 

Tionscadal ORESS 1 ríofa de bhun Mhír 6.8.4 agus iolraithe faoi 1,000 chun 

coinbhéartú ó GWh go MWh. Mar shampla, €20/MWh x 500 MW x 8760 uair x 

0.45 Fachtóir Acmhainn In-athnuaite = €39,3420,000 a bheadh mar Urrús 

Feidhmíochta do thionscadal Gaoth Amach ón gCósta; 

 

• Garspriocanna le gnóthú ag an Tionscadal ORESS 1 agus de thoradh air sin 

go bhféadfaí an Litir Thairisceana a aisghairm agus airgead a tharraingt anuas 

as an Urrús Feidhmíochta mura ngnóthófar Garspriocanna den sórt; 

 

• forálacha force majeure; agus 

• riachtanais chun na Téarmaí agus Coinníollacha seo a chomhlíonadh, lena n-

áirítear na gnéithe pobail de ORESS 1 faoi mar atá sonraithe sna Téarmaí 

agus Coinníollacha seo. 

 

8.4  Nuair a chuimsítear Tionscadal ORESS 1 mar thionscadal rathúil nuair a 

fhógraítear Torthaí Deiridh Ceant, seachas i gcás a cheadaítear a mhalairt de 

bhun Mhír 8.10 nó Clásal 6.8(c) den Chomhaontú Forfheidhmithe, beidh an 

tionscadal sin agus aon cheann de na tionscadail fhéideartha fuinnimh in-

athnuaite seo a leanas neamh-incháilithe ar rannpháirtíocht sa chomórtas RESS 

ina dhiaidh sin do thionscadail amach ón gcósta (beag beann ar an stádas 

forbartha ag an Tionscadal ORESS 1 tráth a mbeidh an comórtas RESS ina 

dhiaidh sin ann):  

 

• tionscadal féideartha atá ar an Suíomh Amach ón gCósta céanna nó i 

limistéar muirí atá gar go leor dá leithéid de Thionscadal ORESS 1, oiread 

agus a d’úsáidfeadh aon Toiliú Limistéir Mhara amháin nó an t-aon cheadú 

pleanúla amháin agus nach gceadaíonn an Toiliú Limistéir Mhara nó an cead 

pleanála go dtógfaí an dá thionscadal; nó 

• tionscadal féideartha atá ar an Suíomh Amach ón gCósta céanna nó i 

limistéar muirí atá gar go leor dá leithéid de Thionscadal ORESS 1 go n-

úsáidfeadh an dá thionscadal tairiscintí nó comhaontuithe comónta ceangail 

eangaí agus nach gceadaítear sna tairiscintí ná comhaontuithe ná MEC go 

dtógfaí an dá thionscadal nó nach gceadaítear sa MEC don dá thionscadal 

easpórtáil faoi lánacmhainn. 

 

8.5  Faoi réir Mhír 8.4 agus gach riachtanas bainteach eile san am, lena n-áirítear iad 

sin a d'fhéadfadh a bheith san áireamh i dtéarmaí agus coinníollacha feasta, mar 

thionscadal neamhspleách fuinnimh in-athnuaite, is féidir síneadh a bheadh 

méadraithe as féin ar Thionscadal ORESS 1, má cuimsíodh an Tionscadal 

ORESS 1 sin sna Torthaí Deiridh Ceant agus má tá an síneadh i limistéar muirí 

atá gar don Tionscadal ORESS 1, i gcomórtais RESS amach anseo. Ní bheidh an 

tionscadal méadraithe ar leithligh seo incháilithe ar thacaíocht faoin scéim RESS 

amach anseo nuair a ghnóthóidh an Tionscadal ORESS 1 Oibríocht Tráchtála. 

 

8.6  Faoi réir ag Comhaontú Forfheidhmithe i ndáil leis an Tionscadal ábhartha 

ORESS 1 a bheith curtha i bhfeidhm agus Ráthaíocht Feidhmíochta a bheith 

socraithe, beidh an teidlíocht ag Gineadóir le linn na Tréimhse Aistarraingthe 



77 

 

 

Cead Pleanála fógra neamh-in-aisghairme don Aire maidir le haistarraingt molta 

ar a Thionscadal ORESS 1 ó ORESS 1 i ngeall ar choinníoll (nó coinníollacha) atá 

sa Chead Pleanála don Tionscadal ORESS 1 sin (Aistarraingt Cead Pleanála).  

 
 

8.7  Tar éis fógra faoi Aistarraingt Cead Pleanála a fháil, is féidir go ndéanfadh an 

tAire foirceannadh ar ar rannpháirtíocht an Tionscadail ORESS 1 in ORESS 1, 

aisghairm ar an Litir Thairisceana agus suim iomlán na Ráthaíochta Feidhmíochta 

a tharraingt anuas. 

 

8.8  Sa chás go n-aistarraingeofar Tionscadal ORESS 1 ó ORESS 1 de bhun 

Aistarraingt Cead Pleanála, beidh sin faoi réir ag an Aire suim iomlán na 

ráthaíochta Feidhmíochta a fháil. 

 

8.9  Tráth nach déanaí ná 180 lá tar éis an Cead Pleanála a Aistarraingt, is féidir leis 

an nGineadóir ábhartha fianaise a thabhairt (a shásóidh an tAire) gur i ngeall ar 

choinníoll(acha) amháin a aistarraingíodh an Cead Pleanála a bhí sa Cheadú 

Pleanála, agus a d’fhág nárbh inrite an tionscadal a thuilleadh ó thaobh na 

tráchtála de. Anuas air sin: 

 

a) Ní mór go mbeadh cáipéisíocht san fhianaise sin ar na cinntí agus na 

modhanna a úsáideadh chun forbairt a dhéanamh ar an bPraghas 

Tairisceana agus chun an Chaipéis Faisnéise Tionscadail a chríochnú, ar 

féidir a léiriú i ngach cás go bhfuil sé comhaimseartha le cur isteach na 

Tairisceana agus a mhíneoidh agus a léireoidh an tionchar ar phraiticiúlacht 

thráchtála an tionscadail a thiocfaidh díreach de bhun na gcoinníollacha atá 

ceangailte leis an gCead Pleanála. Ní hionann laghdú ar fháltais 

ionchasacha d’infheisteoirí agus cúis le neamhphraiticiúlacht thráchtála 

 

b) Ní mór go léireodh fianaise dá leithéid go raibh an Praghas Tairisceana 

bunaithe ar chostas, agus tuairimí réasúnta faoi chostas in úsáid nuair a 

cuireadh an Tairiscint isteach, lena n-áirítear costais réasúnta caipitil agus 

fiach. 

 
c) Nuair a bheifear ag cainníochtú an tionchair ar phraiticiúlacht thráchtála an 

tionscadail chun na críche seo, ní mór gach fachtóir agus gach costas a 

choinneáil seasmhach ag an leibhéal a úsáideadh chun an Praghas 

Tairisceana a fhorbairt agus chun an Cháipéis Faisnéise Tionscadail a 

chomhlánú, seachas na sainfhachtóirí atá iata sa Chead Pleanála nach 

ionann iad agus na cinn atá san iarratas ar Chead Pleanála. 

 

(d ) Le linn a rogha féin a chur i bhfeidhm maidir lena shásúla atá an fhianaise, 

is teoranta an luach a chuirfidh an tAire ar éilimh nach bhfuil tacaíocht 

fianaise acu atá comhaimseartha leis an Tairiscint. 

 

(e)  Is féidir go gcuirfí le hinfhíoraitheacht aon éilimh faoi Mhír seo 8.9 sa chás 

gur féidir a léiriú gur cuireadh in eascró na cinntí mionsonraithe agus an 

anailís a tacaíonn leis an bPraghas Tairisceana agus an Cháipéis Faisnéise 

Tionscadail i ndáil le tionscadal, agus sin ar an Tairisicint a chur isteach nó 

roimhe, le gníomhaire eascró atá ar fostú ag an Iarrthóir. 

 

8.10  Sa chás go socraíonn an tAire (as a rogha féin) go bhfuil an fhianaise a thugtar 

faoi Mhír 8.9 sásúil cuirfidh an tAire in iúl don Ghineadóir agus ní bheidh feidhm 

leis na forálacha neamhcháilitheacha Mír 8.4 maidir leis an Tionscadal ORESS 1 

ábhartha. 

 

8.11 Sa chás go socraíonn an tAire (as a rogha féin) nach bhfuil an fhianaise a thugtar 

faoi Mhír 8.9 sásúil cuirfidh an tAire in iúl don Ghineadóir agus beidh feidhm leis 

na forálacha neamhcháilitheacha Mír 8.4 maidir leis an Tionscadal ORESS 1 

ábhartha. 

  

8.12  Ní mór do gach Iarratasóir Rathúil an Ceistneoir Plean Seachadta Tionscadail atá 

iniata ag Iarscríbhinn C a chomhlánú agus a chur isteach: 

 
(a) an chéad Cheistneoir um Plean Seachadta Tionscadail tráth nach déanaí 

ná sé (6) mhí tar éis an Chomhaontaithe Cur Chun Feidhme agus an Dáta 

Tuairisceáin um Shlándáil Feidhmíochta; 

 

(b ) Ceistneoir um Plean Seachadta Tionscadail nuashonraithe tráth nach 

déanaí ná sé (6) mhí ó Dáta an Toiliú Pleanála; agus 

 
(c)  Ceistneoir um Plean Seachadta Tionscadail nuashonraithe tráth nach 

déanaí ná sé (6) mhí ón Dáta Oibriúcháin Tráchtála. 

 Ní mór do gach Iarratasóir Rathúil ar bhonn leanúnach fógra a thabhairt don Aire 

a luaithe is indéanta faoi aon athruithe ábhartha ar an eolas atá sa Cheistneoir um 

Plean Seachadta Tionscadail is déanaí a cuireadh isteach. 

 

 Caithfidh an t-eolas a chuirtear isteach i ngach Ceistneoir Plean Seachadta 

Tionscadail a bheith fíor agus cruinn i ngach slí ábhartha agus ní mór 

d’Iarratasóirí Rathúla an fhaisnéis sin a sholáthar de mheon macánta. 

 

Más rud é nach bhfuil an fhaisnéis a cuireadh isteach in aon Cheistneoir Plean 

Seachadta Tionscadail (i) fíor agus cruinn in aon phonc ábhartha ag an am a 

cuireadh ar fáil í nó (ii) go gcinneann an tAire nár soláthraíodh an fhaisnéis sin de  

mheon macánta, féadfaidh an TSO (de réir mar is infheidhme) aon Bhanna 

Tairisceana nó Slándáil Feidhmíochta a tharraingt anuas suas go dtí uasmhéid de 

5% de Bhanna Tairisceana nó Slándáil Feidhmíochta (de réir mar is infheidhme) 

maidir le gach Ceistneoir Plean Seachadta Tionscadail a chuirtear isteach faoi Alt 

8.12(a) nó Alt 8.12(b) (de réir mar is infheidhme). 

 

8.10  Ní mór do gach Iarratasóir Rathúil a chinntiú gur ó chalafort in Éirinn, thuaidh nó  

theas, a sholáthraítear seirbhísí oibríochta agus cothabhála (O&M) i leith a 

dTionscadal ORESS 1.  

9 Próisis Riaracháin Ceant 

 

9.1  Amchlár Ceant 

 

9.1.1  Foilseoidh an TSO Amchlár Ceant ORESS 1 ina gcuimseofar dátaí táscacha don 

mhéid seo a leanas: 

 

(a) an dáta faoina bhfoilseofar an Pacáiste Faisnéise Ceant; 

 

(b ) dátaí oscailte agus deiridh chun Iarratais ar Incháilitheacht a fháil; 

 

(c)  Dáta Postála an Bhanna Tairisceana; 

 

(d ) Dáta Deiridh Tarraingt Siar; 

 

(e ) Dáta Sealadach Cinneadh Incháilitheachta; 

 

(f)  Dáta Aighneachtaí Cinntí Incháilitheachta; 

 

(g ) Dáta Cinntí Deiridh Incháilitheachta; 

 
(h ) Dáta Oscailte Aighneachta an Cheistneora Airgeadais; 

 
(i)  Dáta Deiridh Aighneachta an Cheistneora Airgeadais; 

 

(j)  Dáta Foilsithe an Phacáiste Faisnéise Ceant; 

 

(k)  Dáta Oscailte Faighte Tairiscintí; 

 

(l)  Spriocdháta Aighneachta Ceant ORESS 1 ; 

 

(m) Dáta Clabhsúir Ceant ORESS 1 (“Dáta Comhlánaithe Ceant”); 

 

(n ) Dáta Torthaí Sealadacha Ceant; agus 

 

(o ) Dáta Torthaí Deiridh Ceant. 

9.2  Próiseas Iarratais 

 

9.2.1  Pacáiste Faisnéise Incháilitheachta 

 

Forbróidh agus foilseoidh an TSO an Pacáiste Faisnéise Incháilitheachta, lena n-

áirítear foirm Iarratais ar Incháilitheacht agus foirmeacha dearbhuithe st iúrthóirí a 

sonraítear iad a bheith curtha ar fáil sna Téarmaí agus Coinníollacha ina 

gcuimsítear an fhaisnéis ábhartha ar fad ar conas is féidir le hIarratasóir cur 

isteach ar incháilitheacht i gcomhair Ceant ORESS 1. 

 

Ní mór do gach dearbhú a chuirtear ar fáil maidir le Ceant ORESS 1 a bheith ar 

an dóigh chéanna agus a bhfuil sé atá sa Phacáiste Faisnéise Cáilíochta. Aon 

dearbhuithe a thíolactar agus a athraítear, a leasaítear nó a athraítear ar shlí eile 

ar bhealach ar bith nach gceadaítear leis an bhfoirm dearbhaithe, measfar iad a 

bheith neamhbhailí. 

 

9.2.2  Cur isteach Iarratais ar Incháilitheacht 

 

(a) Nuair a bhíonn Iarratasóir ag iarraidh páirt a ghlacadh i gCeant ORESS 1 i 

leith Tionscadal ORESS 1, cuirfear Iarrtas ar incháilitheacht faoi bhráid an 

TSO trí úsáid na cáipéisíochta cuí atá leagtha amach sa Phacáiste 

Faisnéise Incháilitheachta faoi Dháta Deiridh an Iarrtais ar Incháilitheacht. 

 

(b ) Déanfaidh an TSO machnamh agus athbhreithniú ar Iarratais ar 

Incháilitheacht agus socrófar cé acu atá nó nach bhfuil Iarratasóir 

bainteach incháilithe ar pháirt a ghlacadh sa Cheant ORESS 1 i leith 

Tionscadal ORESS 1 ar aon dul leis na Téarmaí agus Coinníollacha seo. 

Féadann an TSO tuilleadh faisnéise a iarraidh ar an Iarratasóir a mbeadh 

gá aige leis, ar bhonn réasúnach chun a chinneadh a dhéanamh i leith aon 

Iarratas ar Incháilitheacht. 

 

(c)  Sa chás nach mian le hIarratasóir páirt a ghlacadh níos mó sa Cheant 

ORESS 1 Tionscadal ORESS 1, cuirfear Fógra Tarraingt Siar faoi bhráid 

an TSO roimh an Dáta Deiridh Tarraingt Siar trí úsáid na cáipéisíochta cuí 

atá leagtha amach Phacáiste Faisnéise Incháilitheachta. 

(d )  Ní bhreithneoidh an TSO Iarratas ar Incháilitheacht má chuireann an 

tIarratasóir Fógra Tarraingt Siar isteach roimh an Dáta Deiridh Tarraingt 

Siar. 

 

9.2.3  Cúrsaí Riaracháin 

 

Féadann an TSO Iarratas ar Incháilitheacht i leith an Cheant ORESS 1 a dhiúltú 

má mheasann sé go bhfuil an fhaisnéis atá san Iarratas ar Incháilitheacht 

easnamhach nó mícheart ó thaobh ábhair de. 

 

9.2.4  Critéir Incháilitheachta 

 

Diúltóidh an TSO Iarratas ar Incháilitheacht i leith an Cheant ORESS 1 sa chás 

nach gcomhlíonann an Tionscadal agus/nó an tIarratasóir ORESS 1 Mír 6.3 de na 

Téarmaí agus Coinníollacha seo. 

 

9.2.5  Cinntí Sealadacha Incháilitheachta 

 

(a) Déanfaidh an TSO iarrachtaí réasúnacha Cinntí Sealadacha 

Incháilitheachta a eisiúint le gach Iarratasóir a chuir isteach Iarratais ar 

Incháilitheacht faoin dáta Cinntí Sealadacha Incháilitheachta. 

 

(b ) Maidir le Cinneadh Sealadach Incháilitheachta, má mheasann Iarratasóir 

(atá ag gníomhú go réasúnta agus go macánta agus ag caighdeán 

Oibreoir Tionscail Stuama) nár chuir an TSO na Téarmaí agus 

Coinníollacha seo chun feidhme mar is ceart agus an Cinneadh Sealadach 

Incháilitheachta á dhéanamh, féadann siad Iarratas ar Athbhreithniú a chur 

faoi bhráid an TSO faoi cheann dhá lá oibre den Chinneadh Sealadach 

Incháilitheachta a fháil. 

 

(c)  Athbhreithneoidh an TSO aon Chinneadh Sealadach Incháilitheachta 

bainteach agus eiseofar a chinneadh leis an Iarratasóir bainteach faoi 

cheann deich lá oibre den Iarratas ar Athbhreithniú a fháil.  

 

(d )  I ndiaidh chinneadh an TSO a fháil ag Mír (c) thuas, má mheasann 

Iarratasóir (atá ag gníomhú go réasúnta agus ag caighdeán Oibreoir 

Tionscail Stuama) nár chuir an TSO na Téarmaí agus Coinníollacha seo 

chun feidhme mar is ceart nuair a bhí Iarratais ar Incháilitheacht agus 

Iarratas ar Athbhreithniú á measúnú, féadann siad Fógra Míshásaimh a 

chur faoi bhráid an Aire faoi cheann dhá lá oibre i ndiaidh cinneadh an 

TSO a fháil. 

 

9.2.6  Ré Aithrí 

 

(a)  Le linn na Ré Aithrí, ní ceadmhach d'Iarratasóirí Faisnéis Phraghsála a 

nochtadh do thríú páirtithe nár nochtadh de bhun Mhír 6.3.8(c)(i), diomaite 

d'aon soláthraí ná comhairleoir airgeadais atá faoi chuing oibleagáidí 

rúndachta a chuireann srian ar nochtadh a leithéid d'Fhaisnéis Phraghsála 

(a fhad is nach Iarratasóir nó Príomh-Úinéir ná Comhlach de chuid an 

Iarratasóra é/í a leithéid de sholáthraí airgeadais). 

 

(b )  Le linn na Ré Aithrí, ní ceadmhach d'Iarratasóirí dul i mbun plé tráchtála le 

tríú páirtithe nár nochtadh de bhun Mhír 6.3.8(c)(i), maidir le hathruithe 

féideartha Príomh-Úinéirí. 

 
(c)  Le linn na Ré Aithrí, ní ceadmhach d'Iarratasóirí dul i mbun plé tráchtála le 

tríú páirtithe nár nochtadh de bhun Mír 6.3.8(e)(i), maidir le haon 

chomhaontuithe ná socruithe tráchtála atá ag brath ar thoradh an Cheant 

ORESS 1, ach amháin soláthraithe ionchur teicniúil amhail innealtóirí, 

conraitheoirí tógála agus déantúsóirí trealaimh. 

 

9.2.7   Cinntí Deiridh Incháilitheachta 

 

(a) Réiteoidh an TSO Cinntí Deiridh Incháilitheachta i leith Iarratais ar 

Incháilitheacht:  

 

(i)  a léiríonn Cinntí Sealadacha Incháilitheachta; 

 

(ii)  a léiríonn aon athruithe ar Chinntí Sealadacha Incháilitheachta a 

eascraíonn as aon Iarratas ar Athbhreithniú nó Fógra Míshásaimh; 

 

(iii)  a cheartaíonn aon earráid nó aon ní a fágadh ar lár i gCinntí 

Sealadacha Incháilitheachta a bhfaigheann an TSO amach fúthu; 

agus 

 

(iv)  a léiríonn aon fhaisnéis nuashonraithe nó athrú ar thosca a théann i 

gcion ar an Iarratasóir a bhfaigheann an TSO amach fúthu. 

 

(b ) Déanfaidh an TSO iarrachtaí réasúnacha chun na Cinntí Deiridh 

Incháilitheachta a chur faoi bhráid an Aire chun go bhfaomhfar iad faoi 

Dhátá Aighneachta Cinntí Incháilitheachta. 

 

(c)  Measfaidh an tAire na Cinntí Deiridh Incháilitheachta a chuireann an TSO 

isteach, an tuairisc Monatóireachta Ceant (ar aon dul leis an bPáipéar 

Faisnéise) agus aon Fhógra Míshásaimh a chuireann Iarratasóirí isteach 

maidir le Cinneadh Deiridh Incháilitheachta. 

 

(d ) Eiseoidh an TSO na Cinntí Deiridh Incháilitheachta faofa le hIarratasóirí 

faoi cé acu is déanaí de (i) Dáta na gCinntí Deiridh Incháilitheachta nó (ii) 

faoi cheann dhá lá oibre i ndiaidh faomhadh a fháil ón Aire faoi na Cinntí 

Deiridh Incháilitheachta. 

 

(e ) Eiseoidh an TSO leis an Údarás Rialála na Cinntí Deiridh Incháilitheachta 

faofa ionas gur féidir leis an Údarás Rialála an Cóimheas Comórtas 

Deiridh a shocrú ar aon dul le hAlt 6.4 de na Téarmaí agus Coinníollacha 

seo. 

 

9.3  Próiseas Banna Tairisceana 

 

9.3.1  Oibleagáid Soláthair 

 

(a) Is é feidhm an Bhanna Tairisceana tacaíocht chreidmheasa a thabhairt 

chun cásanna a chumhdach nuair nach gcuireann Iarratasóir Tairiscint 

isteach nó nach bhfeidhmíonn siad an Comhaontú Feidhmiúcháin agus 

Urrús Feidhmíochta a phostáil. 

 

(b )  Is é a dhéanfaidh an tIarratasóir, más gá de réir na dTéarmaí agus 

Coinníollacha seo, Banna Tairisceana a phostáil mar íocaíocht aonair le 

Cuntas RESS TSO faoin Dáta Postála Banna Tairisceana. 

(c)  Sa chás nach bpostálann Iarratasóir an leibhéal cuí Banna Tairisceana 

faoin Dáta Postála Banna Tairisceana, diúltóidh an TSO don Iarratas 

bainteach ar incháilitheacht don Cheant ORESS 1. 

 

9.3.2  Foirmeacha Inghlactha Banna Tairisceana 

 

(a) Le taisce airgid thirim a íocfar an Banna Tairisceana i gCuntas TSO RESS le 

Banc an TSO mar a fhoráiltear sna paragraif seo a leanas de chuid Mhír 

9.3.2. 

 

(b ) Bunóidh agus cothóidh an TSO Cuntas TSO RESS le Banc an TSO mar 

seo a leanas: 

 

(i)  Is in ainm an TSO amháin a bheidh Cuntas TSO RESS ar a 

dtabharfar "Cuntas Cúlchiste a bhaineann le Ceantanna RESS"; 

agus 

 

(ii)  Tabharfaidh an TSO treoir bhuan don bhanc gan íocaíochtaí a 

dhéanamh ach amháin le treoir ar leith an TSO ar aon dul leis na 

Téarmaí agus Coinníollacha seo. Beidh tús áite ag na Téarmaí 

agus Coinníollacha seo ar an sainordú bainc do Chuntas TSO 

RESS. 

 

9.3.3  Beidh Bannaí Tairisceana faoi réir na gcoinníollacha seo a leanas: 

 

(a) Beidh Banna Tairisceana ar fáil lena tharraingt anuas tríd an TSO glaoch 

nó éileamh a dhéanamh mar a fhoráiltear ina leith sna Téarmaí agus 

Coinníollacha seo agus beidh sé ar fáil go dtí go soláthróidh an tIarratasóir 

bainteach an Comhaontú Feidhmiúcháin comhlánaithe agus an tUrrús 

Feidhmíochta; agus 

 

(b ) Ní cheadóidh an tIarratasóir, ná ní dhéanfaidh siad beart, ná ní theipfidh 

orthu beart a dhéanamh a mbeadh de thoradh air méid an Bhanna 

Tairisceana titim faoi Shuim Riachtanach an Bhanna Tairisceana. 

 

9.3.4  Foirceannadh agus Muirir Bhainteacha 

(a)  Meabhaítear d'Iarratasóirí faoi Mhíreanna 5.5.5(b), 6.3.2(b), 6.5.6(b), 

6.6.3(b), 6.8.1(b), 6.8.3, 8.2 agus 8.12 de na Téarmaí agus Coinníollacha 

seo trína gcuirfear ar chumas an TSO méid iomlán an Bhanna Tairisceana 

a tharraingt anuas. 

 

(b ) Gan dochar do Mhír 9.3.4, nuair nach dtéann Iarratasóir Rathúil i gceann 

an Chomhaontaithe Feidhmiúcháin nó nach bpostálann siad an tUrrús 

Feidhmíochta ar aon dul leis na Téarmaí agus Coinníollacha seo, 

tarraingeoidh an tAire an Litir Thairisceana siar agus treorófar don TSO an 

Banna Tairisceana a chuir an tIarratasóir Rathúil ar fáil a tharraingt anuas. 

 

(c)  Sa chás go dtéann Iarratasóir Rathúil i gceann an Chomhaontaithe 

Feidhmiúcháin agus go bpostálann siad an tUrrús Feidhmíochta a 

bhaineann leis an gChomhaontú Feidhmiúcháin sin ar aon dul leis na 

hachair ama atá leagtha amach sna Téarmaí agus Coinníollacha seo, 

treoróidh an tAire don TSO an Banna Tairisceana a chur ar ais chuig an 

Iarratasóir Rathúil. 

 

(d )  Mura n-éireoidh le hIarratasóir Incháilithe sa Cheant ORESS 1 (agus 

seachas sin, comhlíonadh na Téarmaí agus Coinníollacha seo), cuirfidh an 

TSO an Banna Tairisceana ar ais chuig an Iarratasóir Incháilithe faoi 

cheann deich lá oibre d'fhoilsiú thorthaí deiridh an Cheant ORESS 1. 

 

(e ) Má chuireann Iarratasóir Fógra Tarraingt Siar bailí faoi bhráid an TSO 

faoin Dáta Deiridh Tarraingt Siar cuirfidh an TSO an Banna Tairisceana ar 

ais chuig an Iarratasóir faoi cheann deich lá oibre den Dáta Deiridh 

Tarraingt Siar. 

 

(f)  Mura gcáilítear Iarratasóir i gcomhair ORESS 1 cuirfidh an TSO an Banna 

Tairisceana ar ais chuig an Iarratasóir faoi cheann deich lá oibre d'eisiúint 

Cinntí Deiridh Incháilitheachta le hIarratasóirí. 

 

9.4  Próiseas Ceant 

 

9.4.1  Pacáiste Faisnéise Ceant 

(a)  Forbróidh an TSO Pacáiste Faisnéise Ceant agus foirm aighneachta 

tairisceana (an "Foirm Aighneachta Tairisceana"), ina gcuimsítear an 

fhaisnéis ábhartha ar fad ar conas a chuireann Iarratasóir Incháilithe 

Tairiscint isteach. 

 

(b ) An TSO a fhoilseoidh an Pacáiste Faisnéise Ceant agus Foirm 

Aighneachta Tairisceana. Cuimseoidh an TSO ar an bhFoirm Aighneachta 

Tairisceana mionsonraí ar an bpróiseas cur isteach iarratais. 

 
9.4.2  Tairiscintí a Chur Isteach agus Forálacha a Bhaineann le Torthaí Ceant 

 

(a) Cuirfidh Iarratasóirí Incháilithe Tairiscint isteach trí úsáid na Foirme 

Aighneachta Tairisceana tráth nach déanaí ná an Spriocdháta 

Aighneachta Ceant ORESS 1. 

 

(b ) Déanfaidh an TSO iarrachtaí réasúnacha an Ceant ORESS 1 a chomhlánú 

ar aon dul leis na Téarmaí agus Coinníollacha seo faoin Dáta 

Comhlánaithe Ceant. 

 

(c)  Déanfaidh an TSO iarrachtaí réasúnacha an méid seo a leanas a 

dhéanamh faoin Dáta Torthaí Sealadacha Ceant: 

 

(i)  na Torthaí Sealadacha Ceant a eisiúint le gach Iarratasóir 

Incháilithe a chuir isteach Tairiscint; agus 

 

(ii)  fógra a fhoilsiú de na Torthaí Sealadacha Ceant, ina bhfuil: 

 

• líon iomlán: Iarratais ar Incháilitheacht; Iarratais ar Incháilitheacht 

nár éirigh leo; tarraingtí siar ón bpróiseas; agus Iarratasóirí 

Incháilithe nár chuir isteach Praghas Tairisceana; 

 

• líon iomlán na nIarratasóirí Incháilithe ar éirigh leo, go sealadach, 

sa cheant agus líon iomlán na nIarratasóirí Incháilithe nár éirigh 

leo, go sealadach, sa cheant; 

 

• cainníocht an tsoláthair fuinnimh in-athnuaite (ina GWh/yr iomlán 

de Chainníocht Fuinnimh Mheasta) i dTairiscintí rathúla 

sealadacha; 

 

• cainníocht an tsoláthair fuinnimh in-athnuaite (ina GWh/yr iomlán 

de Chainníocht Fuinnimh Mheasta) i dTairiscintí neamhrathúla 

sealadacha; 

 

• acmhainn (ina MW iomlán de Chainníocht Tairisceana) i 

dTairiscintí rathúla sealadacha; 

 

• acmhainn (ina MW iomlán de Chainníocht Tairisceana) i 

dTairiscintí neamhrathúla sealadacha; 

 

• Meánphraghas Tairisceana GWh-ualaithe i dTairiscintí rathúla 

sealadacha; agus 

 

• liosta de gach Iarratasóir rathúil sealadach agus suíomh, méid 

(Cainníocht Tairisceana) gach Tairiscint rathúil sealadach. 

 

Ní fhoilseofar Praghas Tairisceana gach Iarratasóir rathúil sealadach. 

 

(d ) Maidir le Toradh Sealadach Ceant, nuair a mheasann an tIarratasóir 

Incháilithe (ag gníomhú ag caighdeán Oibreoir Tionscail Stuama) nár 

fheidhmigh an TSO na Téarmaí agus Coinníollacha seo mar is ceart, 

féadann siad Fógra Míshásaimh a chur faoi bhráid an Aire faoi cheann dhá 

lá oibre de na Torthaí Sealadacha Ceant a fháil. 

 

(e )  Cuirfidh an TSO na Torthaí Sealadacha Ceant, i leith gach Iarratasóir 

Incháilithe a chuir Tairiscint isteach, faoi bhráid an Aire le go bhfaomhfar 

iad. 

 

(f)  Breithneoidh an tAire na Torthaí Sealadacha Ceant, a chuirfidh an TSO 

isteach, an tuairisc Monatóir Ceant (ar aon dul leis an bPáipéar Faisnéise) 

agus aon Fhógra Míshásaimh a chuirfidh Iarratasóirí Incháilithe isteach 

maidir le Toradh Sealadach Ceant  

 

(g ) Eiseoidh an TSO na Torthaí Ceant Deiridh le gach Iarratasóir Incháilithe 



89 

 

 

tráth nach déanaí ná: (i) Dáta na dTorthaí Ceant Deir idh; agus (ii) dhá lá 

oibre i ndiaidh faomhadh a fháil ón Aire maidir leis na Torthaí Ceant 

Deiridh. 

 

9.5  Faisnéis Iarcheant le Cur ar Fáil don Phobal 

 

Foilseoidh an TSO fógra faoi na Torthaí Ceant Deiridh, lena n-áirítear: 

 

• cainníocht an tsoláthair fuinnimh in-athnuaite (ina GWh/yr iomlán de 

Chainníocht Fuinnimh Mheasta) i dTairiscintí rathúla; 

 

• cainníocht an tsoláthair fuinnimh in-athnuaite (ina GWh/yr iomlán de 

Chainníocht Fuinnimh Mheasta) i dTairiscintí neamhrathúla; 

 

• acmhainn (ina MW iomlán de Chainníocht Tairisceana) Tairiscintí rathúla; 

 

• acmhainn (ina MW iomlán de Chainníocht Tairisceana) Tairiscintí 

neamhrathúla; 

 

• Meánphraghas Tairisceana GWh-ualaithe; agus 

 

• liosta de gach Iarratasóir Rathúil agus an suíomh, méid (Cainníocht 

Tairisceana). 

 

Ní fhoilseofar Praghas Tairisceana gach Iarratasóir Rathúil. Mar sin féin, is é 

polasaí reatha an Údaráis Rialála íocaíochtaí PSO deireadh bliana ag an 

Soláthraí le gach Gineadóir a fhoilsiú. 

 

Nuair a threoraíonn an tAire sin, foilseoidh an TSO liosta d'Iarratasóirí Rathúla ar 

tharraing an TSO anuas Banna Tairisceana ina leith de bhun Mhír 9.3.4(b). 

Cuimseofar sa liosta seo suíomh agus méid (Cainníocht Tairisceana) gach 

Tairiscint bhainteach. 

10 Cearta Cosanta an Aire 

 

10.1 Coinníonn an tAire na cearta seo a leanas ar cosaint, chomh maith leis na cearta 

atá sainithe áit eile sna Téarmaí agus Coinníollacha seo: 

 

(a) an ceart diúltú do gach Iarratas ar Incháilitheacht agus / nó Tairiscint, na 

Téarmaí agus Coinníollacha seo a athrú má dhiúltaítear do gach Iarratas 

ar Incháilitheacht agus / nó Tairiscint agus a threorú don TSO an Ceant 

ORESS 1 a atheagrú; 

 

(b ) an ceart diúltú do gach Iarratas ar Incháilitheacht agus / nó Tairiscint de 

thoradh gan Iarratais ar Incháilitheacht agus / nó Tairiscintí a bheith ag cur 

le cuspóirí ORESS 1, lena n-áirítear toisc gur bhain Iarratas ar 

Incháilitheacht agus / nó Tairiscint leas as léirthuiscint nach raibh 

beartaithe ag an Aire agus dá nglacfaí lena leithéid d'Iarratas ar 

Incháilitheacht bheifí ag dul in éadan cuspóirí ORESS 1; agus 

 

(c)  an ceart diultú do Tairiscint ar bith ar aon chúis fad agus nach nglactar le 

haon Tairiscint ar Phraghas Tairisceana níos airde agus/nó RMin a athrú 

agus/nó Rmax; agus 

 
(d ) an ceart na Téarmaí agus Coinníollacha seo a athrú nó a leasú ag aon 

chéim roimh an Dáta Aistarraingthe Deiridh maidir le hathruithe nó 

nuashonruithe ar an reachtaíocht, cinntí rialála tar éis fhoilsiú na dTéarmaí 

agus Coinníollacha seo nó forbairtí eile a bhféadfadh tionchar a bheith acu 

ar an Cheant ORESS. 1. 

11 Ginearálta 

 

11.1  Coinníoll Tairisceana 

 

Beidh coinníoll ag gabháil le haon Litir Thairisceana ORESS 1 go gcomhlíonann 

gach Tionscadal ORESS 1, ar bhonn leanúnach, na Téarmaí agus Coinníollacha 

seo agus aon riachtanas dleathach nó rialála a bhaineann leis an Tionscadal 

ORESS 1 atá i gceist I gcás aon sárú ábharach ar na Téarmaí agus Coinníollacha 

seo, nó ar aon riachtanas dleathach nó rialála, d'fhéadfaí an Litir Thairisceana a 

tharraingt siar. 

 

11.2  Athruithe ar Ghléasra nó ar Threalamh 

 

11 .2 .1  De bhun coinníoll 6 den Litir Thairisceana, féadann an tAire athruithe ábharacha 

ar ghléasra nó trealamh a aontú laistigh de Thionscadal ORESS 1 ar leith faoi réir 

na gcoinníollacha seo a leanas: 

 

(a) go gcuirfear an t-athrú in iúl don Aire i scríbhinn fada go leor roimh an 

athrú; 

 

(b ) go bhfreagróidh an tAire chun aontú i scríbhinn leis an athrú; 

 

(c)  gur athruithe réasúnta iad na hathruithe ar an ngléasra agus trealamh 

agus go gcomhlíonann an Tionscadal ORESS 1 fós na Téarmaí agus 

Coinníollacha seo; 

 

(d ) nach méadófar ná nach laghdófar Acmhainn In-athnuaite Shuiteáilte an 

Tionscadail ORESS 1 (ach amháin de réir Mhír 6.3.11 de na Téarmaí agus 

Coinníollacha seo) ná MEC an Tionscadail ORESS 1; 

 

(e ) nach sárófar an Toiliú Limistéir Mhara i leith an Tionscadail ORESS 1;  

 

(f)  nach toradh ar an athrú é nach n-úsáideann an Tionscadal ORESS 1 an 

Teicneolaíocht Incháilithe níos mó; agus 

 

(g ) nach toradh ar an athrú é go dtéann an fuinneamh a ghintear thar 

mhéadrú an Tionscadail ORESS 1, nó go seachadtar é i bhfoirm eile 

seachas fuinneamh leictreach. 

 

11 .2 .2  Faoi réir na gcoinníollacha ar fo-Mhíreanna 11.2.1(c) go 11.2.1(f), ní gá faomhadh 

an Aire le haghaidh mionathruithe ar aon Tionscadal ORESS 1 ar leith. 

 

11.3  An tAcht um Shaoráil Faisnéise 

 

11 .3 .1  Tá gach taifead atá i seilbh an Aire, TSO agus /nó an Údaráis Rialála faoi réir 

fhorálacha an Achta um Shaoráil Faisnéise 2014, arna leasú nó arna 

athbhreithniú ó am go chéile, ("Acht FoI") agus féadann siad a bheith faoi réir 

nochtadh ar mhaithe le leas an phobail de réir Acht FoI. 

 

11 .3 .2  Le hAcht FoI, socraítear riail ghinearálta um nochtadh gach taifid atá i seilbh 

comhlachtaí áirithe lena n-áirítear an tAire, an TSO agus / nó an tÚdarás Rialála. 

Tá roinnt eisceachtaí ann lena n-áirítear nuair is faisnéis phearsanta nó rúnda atá 

i gceist nó go bhfuil sí íogair ó thaobh na tráchtála de. Ba chóir d'iarratasóirí a 

gcomhairle dhlí féin a lorg ar infheidhmeacht Acht FoI i leith aon iarratais, 

faisnéise nó cáipéisíochta a chuirtear isteach faoi na Téarmaí agus Coinníollacha 

seo. 

 

11.4  Costais agus Speansais 

 

Ní bheidh an tAire freagrach ná dlite as aon chostas ná speansais a thabhaítear 

nuair a dhéantar Iarratas ar Incháilitheacht i gCeant ORESS 1 nó Tairiscint a 

chuirtear isteach nó páirt éigin eile a ghlacadh in ORESS 1 beag beann ar iompar 

nó toradh an Iarratais ar Incháilitheacht nó an Cheant ORESS 1 nó eile.  

 

11.5  Dliteanas 

 

Cé go ndearnadh gach cúram in ullmhú na dTéarmaí agus Coinníollacha seo 

agus an cúram céanna i bhfeidhmiú aon oibleagáid faoi na Téarmaí agus 

Coinníollacha seo, ní dhéantar ná ní thugtar ná ní dhéanfar ná ní thabharfar aon 

uiríoll, barántas ná gealltanas, go follasach ná go hintuigthe, maidir le haon 

earráid ná mí-ráiteas ag nó thar ceann an Aire nó aon duine dá c(h)uid oifigeach, 

fostaithe, seirbhíseach, comhairleoirí, conraitheoirí, ná gníomhaithe d'aon Iarratas 

ná d'aon pháirtí eile,  

agus ní ghlacfaidh an tAire ná aon duine dá c(h)uid oifigeach, fostaithe, 

seirbhíseach, comhairleoirí, ná gníomhaithe aon fhreagracht ná dliteanas as 

cruinneas nó iomláine na dTéarmaí agus Coinníollacha seo ná aon fhaisnéis eile, 

scríofa nó ó bhéal, a chuirtear ar fáil d'aon Iarratasóir ná d'aon pháirtí eile ná 

d'oifigigh, fostaithe, seirbhísigh, comhairleoirí, conraitheoirí, ná gníomhaithe de 

chuid a leithéid de pháirtí. 

Leis seo, séanann an tAire agus a chuid oifigeach, fostaithe, seirbhíseach, 

comhairleoirí, ná gníomhaithe aon agus gach dliteanas agus/nó caillteanas (lena 

n-áirítear aon dliteanas agus/nó caillteanas agus aon dliteanas agus/nó 

caillteanas tríú páirtí (lena n-áirítear damáiste agus caillteanas indíreach nó 

iarmhartach de shaghas ar bith faoi na Téarmaí agus Coinníollacha seo)) agus 

leis seo eisiatar é, i ngach cás, a oiread agus is féidir de réir an dlí.  

 

11.6  Athrú ar Rialú 

 

Maidir le gach Tionscadal ORESS 1, tabharfaidh an tIarratasóir Rathúil (a luaithe 

agus is praiticiúil ar bhonn réasúnach) fógra don Aire faoi aon aistriú nó 

leithdháileadh scaireanna nó leasú ar airteagail chomhlachais nó cáipéisí 

bunreachta nó de ghníomh éigin eile lenar athraigh rialú éifeachtach an 

Iarratasóra Rathúil (bíodh sé trí úinéireacht scaireanna nó cumhacht chun 

bainistíocht an Iarratasóra Rathúil a rialú nó a threorú) nó gur cuireadh ar aghaidh 

é chuig aon duine nach bhfuil rialú éifeachtach acu ar dháta an Iarratais ar 

Incháilitheacht. 

 

11.7  Monatóireacht Rochtana agus Feidhmíochta 

 

Is coinníoll de chuid ORESS 1 é go mbeidh d'iallach ar Ghineadóirí a fhaigheann 

Litir Thairisceana rochtain réasúnach ar an Suíomh a thabhairt don Aire, a 

fhostaithe, conraitheoirí, seirbhísigh nó gníomhaithe (lena n-áirítear Údarás 

Fuinnimh Inbhuanaithe na hÉireann, a fhostaithe, conraitheoirí, seirbhísigh nó 

gníomhaithe agus an tÚdarás Rialála agus an TSO agus a bhfostaithe, 

conraitheoirí, seirbhísigh nó gníomhaithe faoi seach) agus faisnéis theicniúil agus 

ghiniúna a chur ar fáil lena n-áirítear sonraí staidrimh dóibh d'fhonn measúnuithe 

teicniúla a mhonatóiriú agus a chruthú ar éifeachtacht, iontaofacht agus 

táirgeacht, feidhmíocht fhoriomlán san áireamh. 

11.8  Comhairliúchán le Tríú Páirtithe 

 

Is coinníoll de chuid iontrála ar Cheant ORESS 1 é go nglacann an tIarratasóir leis 

go bhféadann an tAire comhfhreagras a dhéanamh leis an údaras rialála cuí (lena 

n-áirítear an tÚdarás Rialála agus an TSO) faoi iarratais bhainteacha chun an 

mhonarcha ghinte leictreachais a thógáil nó a oibriú nó ceadanna, toilithe nó 

údaruithe a eisíonn sé agus cumarsáid a dhéanamh leis an oibreoir cuí gréasáin 

faoi stádas ceangail bhainteacha gréasáin.  

 
11.9  Síneadh Ama 

 

Féadann an tAire, fiú nuair nach bhfaightear aon iarratais ar shíneadh ama, má 

bhaineann moill de thógáil ceangal eangaí, nó más dócha go rachfar i bhfeidhm ar 

Tionscadail ORESS 1 nó níos mó nó catagóir (a bhféadfadh sé gur chatagóir é a 

shainmhínítear mar chineál Tionscadail ORESS 1 nó trí thagairt do thoisc éigin 

eile a bhaineann leis an tionchar ar dócha é a bheith ag a leithéid de mhoill) díobh 

fógra a fhoilsiú ina sínfí, do Thionscadail ORESS 1 dá leithéid nó dá leithéid de 

chatagóir, spriocdháta ar leith, nó gach spriocdháta faoi am ar leith nó go dtí dáta 

ar leith laistigh de choinníollacha cinneadh imréiteach cúnamh stáit i leith ORESS 

1. 

 

11.10 Faisnéis 

 

Féadann an tAire, má mheasann sé nó sí gur cuí sin, aon fhaisnéis a iarraidh ar 

dóigh leis nó léi í a bheith riachtanach chun Iarratas ar Incháilitheacht a mheas nó 

chun a dheimhniú go sásúil, dar leis nó léi, go gcomhlíonann Iarratasóir agus/nó 

Gineadóir nó Iarratas ar Incháilitheacht na Téarmaí agus Coinníollacha seo agus 

féadann an tAire aon Iarratasóir agus/nó Gineadóir a eisiamh ar Incháilitheacht ó 

ORESS 1 mura bhfaighfear aon fhaisnéis a iarrtar i litir ina mbagraítear go 

bhféadfadh eisiamh den sórt a bheith i gceist faoi cheann 21 lá i ndiaidh go n-

iarrfaí í ina leithéid de litir. 

 

11.11 Cosaint Sonraí 

 

Déanfaidh an tAire sonraí pearsanta a phróiseáil (mar a shainmhínítear an téarma 

sin faoin Rialachán Ginearálta maidir le Cosaint Sonraí 2016/679) a bhfuil baint acu 

le riarachán ORESS 1. Tá tuilleadh eolais ar conas a phróiseálann an tAire sonraí 

pearsanta a bhaineann le ORESS 1, agus faoi na páirtithe ar féidir sonraí pearsanta 

a chomhroinnt leo sa nóta príobháideachta atá ar shuíomh gréasáin na Roinne 

Comhshaoil, Aeráide agus Cumarsáide. 


